Улсын  Их  Хурлын  2003  оны   хаврын  ээлжит  чуулганы  6  дугаар сарын 20-ны өдөр /Баасан гариг/-ийн чуулганы нэгдсэн хуралдаан 9 цаг 05 минутад эхлэв. 


Хуралдааныг Монгол Улсын Их Хурлын дарга С.Төмөр-Очир нээж, гишүүдийн ирц, хэлэлцэх асуудлыг танилцуулав. 


Чуулганы хуралдаанд ирвэл зохих 76 гишүүнээс нийт 49  гишүүн ирж, 64.4 хувийн ирцтэй байв. Үүнд:


а/Чөлөөтэй: Ж.Бямбадорж, Б.Эрдэнэбилэгт, Х.Балсандорж, Ё.Баярсайхан, Д.Дэмбэрэлцэрэн, Д.Туяа, Н.Энхбаяр, Д.Дондог, Т.Очирхүү, Б.Чадраа, Н.Тогтох, Д.Мөрөн, Н.Энхболд
б/Өвчтэй: П.Нямдаваа, Ц.Дашдорж,  Д.Лүндээжанцан, Э.Гомбожав, С.Төмөр, Р.Содхүү, О.Сүрэн, Д.Сугар, 

в/Тасалсан: Ж.Наранцацралт, Б.Эрдэнэбат, Д.Арвин, Ц.Шийрэвдамба, Р.Амарсайхан 

НЭГ.Төв банк /Монголбанк/-ны тухай хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/

Хэлэлцэж буй асуудалтай холбогдуулан Монголбанкны Дэд ерөнхийлөгч А.Батсүх, Монголбанкны хуулийн хэлтсийн ахлах мэргэжилтэн З.Нарантуяа, Монголбанкны Ерөнхийлөгчийн туслах Т.Ариунтунгалаг, УИХ-ын Тамгын газрын Хуулийн хэлтсийн зөвлөх Д.Одсүрэн, УИХ-ын Эдийн засгийн байнгын хорооны референт Д.Отгон нар байлцав.  

Төв банкны тухай хуульд нэмэлт, өөрчлөлт оруулах тухай хуулийн төслийн талаар Эдийн засгийн байнгын хорооны дүгнэлтийг УИХ-ын гишүүн Д.Түмэндэмбэрэл танилцуулав. 


С.Төмөр-Очир: Зарчмын зөрүүтэй саналын томъёоллоор санал хураалт явуулав. 

1.Төслийн 271 дүгээр зүйлийн 1-ийн “нөөцийн удирдлага” гэснийг хасах. УИХ-ын гишүүн Ц.Дашдоржийн гаргасан санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулав. 

Бүгд 


39

Зөвшөөрсөн

34

Татгалзсан 

  5

87.2 хувийн саналаар Байнгын хорооны санал дэмжигдэв. 

2.Төслийн 271дүгээр зүйлийн 1-ийн “хөрөнгө оруулалтын үр ашиг, эрсдэл” гэснийг “хөрөнгө оруулалтын багц” гэж өөрчлөх. УИХ-ын гишүүн Ц.Дашдоржийн гаргасан санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураал явуулав. 

Бүгд 


39

Зөвшөөрсөн

33

Татгалзсан 

  6

84.6 хувийн саналаар Байнгын хорооны санал дэмжигдэв. 

3.Төслийн 271дүгээр зүйлийн 6-гийн “Засгийн газрын гишүүн, Үндсэн хуулийн цэцийн гишүүн, бүх шатны шүүгч, прокурор, төрийн улс төрийн албан тушаалтан” гэснийг “ Улсын Их Хурлын болон Засгийн газрын гишүүн, төрийн улс төрийн бусад албан тушаалтан, Үндсэн хуулийн цэцийн гишүүн, бүх шатны шүүхийн  шүүгч, прокурор, төрийн захиргааны албан тушаалтан” гэж өөрчлөх. УИХ-ын гишүүн Ц.Дашдоржийн гаргасан санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураал явуулав. 

Бүгд 


39

Зөвшөөрсөн

30

Татгалзсан 

  9

76.9 хувийн саналаар Байнгын хорооны санал дэмжигдэв. 

4.Төслийн “27 дугаар зүйл.”Монголбанкны Захирлуудын зөвлөл” гэснийг бүхэлд нь хасах. УИХ-ын гишүүн Т.Очирхүүгийн гаргасан санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураал явуулав. 

Бүгд 


39

Зөвшөөрсөн

33

Татгалзсан 

  6

84.6 хувийн саналаар Байнгын хорооны санал дэмжигдэв. 

5.Төслийн 30.4-ийн “30 дугаар зүйлийн 1-3 дахь хэсэгт” гэсний өмнө 271 дүгээр зүйлийн 9 дэх хэсгийн 4 дэх заалт” гэж нэмэх. УИХ-ын гишүүн Ц.Дашдоржийн гаргасан санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураал явуулав. 

Бүгд 


39

Зөвшөөрсөн

29

Татгалзсан 

10

74.4 хувийн саналаар Байнгын хорооны санал дэмжигдэв. 

6.Төслийн 30 дугаар зүйлийн 4 дэх хэсгийн “хэлэлцэх” гэснийг “танилцах” гэж өөрчлөх. УИХ-ын гишүүн Р.Содхүүгийн гаргасан санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураал явуулав. 

Бүгд 


39

Зөвшөөрсөн

35

Татгалзсан 

  4

89.7 хувийн саналаар Байнгын хорооны санал дэмжигдэв. 

7.Төслийн 271дүгээр зүйлийг “Хяналтын зөвлөл” гэснийг “Хяналтын мэргэжлийн зөвлөл” гэж өөрчлөх. УИХ-ын гишүүн Д.Түмэндэмбэрэлийн гаргасан санал. Эдийн засгийн байнгын хороо дэмжээгүй санал. 

УИХ-ын гишүүн Д.Түмэндэмбэрэл саналаа татаж авав. 

С.Төмөр-Очир: Анхны хэлэлцүүлгээр батлая гэсэн Байнгын хорооны горимын саналыг дэмжье гэдгээр санал хураалт явуулав. 

Бүгд 


39

Зөвшөөрсөн

33

Татгалзсан 

  6

84.6 хувийн саналаар горимын санал дэмжигдэв. 

Төв банк /Монголбанк/-ны тухай хуульд нэмэлт, өөрчлөлт оруулах тухай хуулийг батлая гэдгээр санал хураалт явуулав. 

Бүгд
 

39

Зөвшөөрсөн 
35

Татгалзсан 

  4

89.4 хувийн саналаар Төв банк /Монголбанк/-ны тухай хуульд нэмэлт, өөрчлөлт оруулах тухай хууль батлагдав. 

Уг асуудлыг 9.27 цагт хэлэлцэж дуусав.

ХОЁР.Иргэний хамгаалалтын тухай хуулийн төсөл /анхны хэлэлцүүлэг/


Уг асуудлыг хэлэлцэхэд Батлан хамгаалахын сайд Ж.Гүррагчаа Иргэний хамгаалалтын газрын дарга О.Yржин, Иргэний хамгаалалтын газрын дэд дарга Цэрэндаваа, мөн газрын Захиргааны удирдлагын хэлтсийн дарга Цэндбаатар, УИХ-ын Тамгын газрын Хуулийн зөвлөх Магнайсүрэн, УИХ-ын Аюулгүй байдал, гадаад бодлогын байнгын хорооны референт Элбэгдорж нар байлцав. 


Иргэний хамгаалалтын тухай хуулийн төслийн талаар Аюулгүй байдал, гадаад бодлогын байнгын хорооны дүгнэлтийг УИХ-ын гишүүн Н.Ганбямба танилцуулав. 


Байнгын хорооны дүгнэлттэй холбогдуулан УИХ-ын гишүүн Н.Болормаа, М.Далайхүү, Д.Түмэндэмбэрэл, Х.Балсандорж, Н.Баяртсайхан, Ц.Өөлд, Б.Шаравсамбуу, Л.Даваацэдэв, Д.Оюунхорол нарын асуусан асуултад ажлын хэсгээс УИХ-ын гишүүн Н.Ганбямба, Д.Базарсад, Ж.Гүррагчаа, Баяраа нар хариулж, нэмэлт тайлбар өгөв.  


С.Төмөр-Очир: Зарчмын зөрүүтэй саналуудаар санал хураалт явуулав. 

1.Хуулийн төслийн нэрийг “Гамшгаас хамгаалах тухай” гэж өөрчлөн, төсөл дэх “иргэний хамгаалалтын байгууллага”, “иргэний хамгаалалт, онцгой байдлын асуудал эрхэлсэн Засгийн газрын эрх бүхий байгууллага” гэсэн нэр томьёог тохиолдол бүрт нийцүүлэн “гамшгаас хамгаалах байгууллага”, “гамшгаас хамгаалах асуудал эрхэлсэн төрийн захиргааны байгууллага” гэж тус тус өөрчлөх гэсэн УИХ-ын гишүүн Н.Ганбямба, Р.Гаваа, Г.Төртогтох нарын санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


39

Зөвшөөрсөн 
24

Татгалзсан 

15

61.5 хувийн саналаар Байнгын хорооны санал дэмжигдэв. 


2.Төсөлд дор дурдсан агуулгатай 3 дугаар зүйл нэмэх.


“3 дугаар зүйл. Хуулийн үйлчлэх хүрээ


3.1.Энэ хууль нь дайны байдал, хөнөөх хэрэгслийн хөнөөлтэй холбоотойгоос бусад гамшгаас урьдчилан сэргийлэх, аврах, хор уршгийг арилгах, хойшлуулшгүй сэргээн босгох арга хэмжээг хэрэгжүүлэх хүрээнд үйлчилнэ.”                      гэсэн УИХ-ын гишүүн Н.Ганбямба, Р.Гаваа нарын санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


38

Зөвшөөрсөн 
30

Татгалзсан 

  8

78.9 хувийн саналаар Байнгын хорооны санал дэмжигдэв. 



3.Төслийн 3.1.1-ийг дор дурдсанаар өөрчлөн найруулах. 


  
“3.1.1.“гамшгаас хамгаалах” гэж гамшгийн аюулаас хүн ам, эд хөрөнгө, хүрээлэн буй орчныг урьдчилан сэргийлэх, аврах, хор уршгийг арилгах, хойшлуулшгүй сэргээн босгох эдгээр арга ажиллагаанд хүн амыг сургаж бэлтгэх цогцолбор арга хэмжээг;” гэсэн УИХ-ын гишүүн Н.Ганбямба, Д.Базарсад, Р.Гаваа нарын санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


39

Зөвшөөрсөн 
34

Татгалзсан 

  5

87.2 хувийн саналаар Байнгын хорооны санал дэмжигдэв. 


4.Төслийн 3.1.2, 3.1.6-г тус тус хасах.

“3.1.2.“онцгой байдал” гэж улс орон болон бүс нутгийн тодорхой хэсэгт бий болсон цагийн байдалтай холбогдон үйл ажилагааны ердийн дэглэм өөрчлөгдөж, төр засгаас нэмэгдэл дэмжлэг туслалцаа шаардсан нөхцөл бүрдэхийг;

3.1.6.“хөнөөх хэрэгслийн хөнөөл” гэж цэргийн зэвсэг хэрэглэснээс үүссэн хор уршгийг;” гэсэн УИХ-ын гишүүн Н.Ганбямба, Р.Гаваа, Г.Төртогтох нарын санал.  Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


39

Зөвшөөрсөн 
31

Татгалзсан 

  8

79.5 хувийн саналаар Байнгын хорооны санал дэмжигдэв. 


5.Төслийн “Иргэний хамгаалалтын нийтлэг шаардлага” гэсэн 6 дугаар зүйлийг бүхэлд нь хасах гэсэн УИХ-ын гишүүн Н.Ганбямба, Д.Базарсад, Г.Төртогтох нарын санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


39

Зөвшөөрсөн 
33

Татгалзсан 

  6

84.6 хувийн саналаар Байнгын хорооны санал дэмжигдэв. 


6.Төслийн 8.3.6-г хасах.

“8.3.6.тухайн цагийн байдалтай холбогдуулан онц чухал обьектуудын харуул хамгаалалтыг хүч нэмэгдүүлэх;” гэсэн УИХ-ын гишүүн Н.Ганбямба, Д.Базарсад, Г.Төртогтох нарын санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


39

Зөвшөөрсөн 
32

Татгалзсан 

  7

82.1 хувийн саналаар Байнгын хорооны санал дэмжигдэв. 


7.Төслийн 9.8-ын 2 дахь өгүүлбэрийг дор дурдсанаар өөрчлөн найруулах.

“Гамшгийн үед хүч хэрэгсэл дайчлан гаргах, нүүлгэн шилжүүлэх журмыг Засгийн газар батална.” гэсэн УИХ-ын гишүүн Н.Ганбямба, Р.Гаваа, Г.Төртогтох нарын санал.  Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


39

Зөвшөөрсөн 
34

Татгалзсан 

  5

87.2 хувийн саналаар Байнгын хорооны санал дэмжигдэв. 

2.Төсөлд дор дурдсан агуулгатай 3 дугаар зүйл нэмэх.


“3 дугаар зүйл. Хуулийн үйлчлэх хүрээ


3.1.Энэ хууль нь дайны байдал, хөнөөх хэрэгслийн хөнөөлтэй холбоотойгоос бусад гамшгаас урьдчилан сэргийлэх, аврах, хор уршгийг арилгах, хойшлуулшгүй сэргээн босгох арга хэмжээг хэрэгжүүлэх хүрээнд үйлчилнэ.”                      гэсэн УИХ-ын гишүүн Н.Ганбямба, Р.Гаваа нарын санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


39

Зөвшөөрсөн 
37

Татгалзсан 

  2

94.9 хувийн саналаар Байнгын хорооны санал дэмжигдэв. 



8.Төслийн 9.12-ыг хасах.

“9.12. Дайны байдал болон дайчилгаа зарласан үед Иргэний хамгаалалт, онцгой байдлын асуудал эрхэлсэн Засгийн газрын эрх бүхий байгууллага, түүний харьяа байгууллага, аврах отряд, анги, салбар нь бүх нийтийн бэлэн байдалд шилжин үйл ажиллагаа явуулна.” гэсэн УИХ-ын гишүүн Н.Ганбямба, Д.Базарсад, Г.Төртогтох нарын санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


39

Зөвшөөрсөн 
36

Татгалзсан 

  3

92.3 хувийн саналаар Байнгын хорооны санал дэмжигдэв.

9.Төслийн 13.2-ыг дор дурдсанаар өөрчлөн найруулах. 


“13.2.Улсын хэмжээнд гамшгаас хамгаалах арга хэмжээг хэрэгжүүлэх үүрэгтэй гамшгаас хамгаалах асуудал эрхэлсэн төрийн захиргааны байгууллага, түүний харьяа салбар, нэгж болон аймаг, нийслэл, дүүрэгт гамшгаас хамгаалах штаб байна. Суманд гамшгаас хамгаалах орон тооны бус штаб ажиллана.” гэсэн УИХ-ын гишүүн Н.Ганбямба, Р.Гаваа, Х.Жекей нарын санал.                             Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


39

Зөвшөөрсөн 
34

Татгалзсан 

  5

87.2 хувийн саналаар Байнгын хорооны санал дэмжигдэв.

10.Төслийн 14.1, 14.2-ыг нэгтгэн, дор дурдсанаар өөрчлөн найруулах.

“14.1.Гамшгаас хамгаалах арга хэмжээг улсын хэмжээнд Монгол Улсын Ерөнхий сайд чиглүүлж, гамшгаас хамгаалах асуудал эрхэлсэн төрийн захиргааны байгууллагын дарга, тухайн засаг захиргаа, нутаг дэвсгэрийн нэгжийн хэмжээнд аймаг, нийслэл, сум, дүүрэг, баг, хорооны Засаг дарга удирдан зохион байгуулна.”          гэсэн УИХ-ын гишүүн Н.Ганбямба, Х.Жекей, Г.Төртогтох нарын санал.                    Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


39

Зөвшөөрсөн 
34

Татгалзсан 

  5

87.2 хувийн саналаар Байнгын хорооны санал дэмжигдэв.

11. Төслийн 15.5-ыг хасах.

“15.5.Иргэний хамгаалалт, онцгой байдлын асуудал эрхэлсэн Засгийн газрын эрх бүхий байгууллагын тэргүүн дэд, дэд даргыг Иргэний хамгаалалт, онцгой байдлын асуудал эрхэлсэн Засгийн газрын эрх бүхий байгууллагын даргын санал болгосноор Монгол Улсын Ерөнхий сайд томилж, чөлөөлнө.” гэсэн УИХ-ын гишүүн Н.Ганбямба, Р.Гаваа, Г.Төртогтох нарын санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


39

Зөвшөөрсөн 
35

Татгалзсан 

  4

89.7 хувийн саналаар Байнгын хорооны санал дэмжигдэв.

12.Төслийн 16.1-ийн:

“сум, дүүрэг” гэсний дараа “баг, хороо” гэж нэмэх. гэсэн УИХ-ын гишүүн Н.Ганбямба, Х.Жекей, Г.Төртогтох нарын санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


39

Зөвшөөрсөн 
34

Татгалзсан 

  5

87.2 хувийн саналаар Байнгын хорооны санал дэмжигдэв.

13.Төслийн 17.1-д дараахь заалт нэмэх.

“17.1.7. Гал түймэртэй тэмцэх алба;

            17.1.8. Цацрагийн аюулаас хамгаалах алба.” гэсэн УИХ-ын гишүүн Н.Ганбямба, Д.Базарсад, Г.Төртогтох нарын санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


39

Зөвшөөрсөн 
34

Татгалзсан 

  5

87.2 хувийн саналаар Байнгын хорооны санал дэмжигдэв.

14.Төслийн 19.2-ыг дор дурдсанаар өөрчлөн найруулах.

“19.2.Гамшгийн аюулаас хамгаалах үйл ажиллагааг удирдах шуурхай штабын бүрэлдэхүүнийг Ерөнхий сайдын шийдвэрээр томилж ажиллуулна.” гэсэн          УИХ-ын гишүүн Н.Ганбямба, Р.Гаваа, Г.Төртогтох нарын санал.                       Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


39

Зөвшөөрсөн 
35

Татгалзсан 

  4

89.7 хувийн саналаар Байнгын хорооны санал дэмжигдэв.

15.Төслийн 19 дүгээр зүйлд дор дурдсан агуулгатай 3 дахь хэсэг нэмэх.

“19.3.Шуурхай штабын үйл ажиллагааны үндсэн хэлбэр нь штабын хуралдаан бөгөөд гишүүдийн олонхийн саналыг үндэслэн штабын дарга шийдвэр гаргана.”  гэсэн УИХ-ын гишүүн Н.Ганбямба, Х.Жекей, Г.Төртогтох нарын санал.                        Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


39

Зөвшөөрсөн 
35

Татгалзсан 

 4

89.7 хувийн саналаар Байнгын хорооны санал дэмжигдэв.

16.Төслийн 21 дүгээр зүйлийг дор дурдсанаар өөрчлөн найруулах.

“21 дүгээр зүйл. Аврах анги, отряд, салбар

21.1.Аврах анги нь улсын болон орон нутгийн хэмжээнд гамшгийн аюулаас урьдчилан сэргийлэх, гамшгийн голомтод ажиллаж байгаа орон нутгийн хүч хэрэгсэл хүрэлцэхгүй болсон тохиолдолд шуурхай шилжин байрлаж эрэн хайх, аврах ажлыг зохих журмын дагуу явуулах, нэрвэгдэгсдэд бүх төрлийн яаралтай тусламж үзүүлэх, тэднийг аюулгүй газарт зөөвөрлөн гаргах, эд хөрөнгийг нь хамгаалах үүрэг гүйцэтгэнэ. 

21.2.Аврах отряд, салбар нь орон нутагт гамшгийн аюулаас урьдчилан сэргийлэх, түүний голомтод аврах үйл ажиллагааг зохих журмын дагуу явуулах үүрэг гүйцэтгэнэ.

21.3.Аврах анги, отряд, салбаруудын бүтэц, орон тоо, зохион байгуулалт,  дүрмийг гамшгаас хамгаалах асуудал эрхэлсэн төрийн захиргааны байгууллагын дарга батална.” гэсэн  УИХ-ын гишүүн Н.Ганбямба, Д.Базарсад, Х.Жекей нарын санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


39

Зөвшөөрсөн 
35

Татгалзсан 

  4

89.7 хувийн саналаар Байнгын хорооны санал дэмжигдэв.

17.Төслийн 23.2-ыг дор дурдсанаар өөрчлөн найруулах.

“23.2.Ерөнхий сайдын дэргэд гамшгийн аюулаас урьдчилан сэргийлэх, аврах, хор уршгийг арилгах, хойшлуулшгүй сэргээн босгох арга хэмжээг зохицуулах, шуурхай зохион байгуулах үүрэгтэй комисс ажиллуулж болно. Комиссын бүрэлдэхүүн, ажиллах журмыг Засгийн газар батална.” гэсэн УИХ-ын гишүүн Н.Ганбямба, Р.Гаваа, Х.Жекей нарын санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


39

Зөвшөөрсөн 
35

Татгалзсан 

  4

89.7 хувийн саналаар Байнгын хорооны санал дэмжигдэв.

18.Төслийн 24.1.2, 24.1.11-ийг тус тус хасах.

“24.1.2.Монгол Улсын иргэний хамгаалалтын талаар төрөөс баримтлах бодлогыг хэрэгжүүлэх;

             24.1.11.барилга, обьектыг ашиглахад авах зөвлөл, комиссын бүрэлдэхүүнд оролцох, бүрэн эрхийнхээ асуудлаар санал дүгнэлт гаргах;” гэсэн  УИХ-ын гишүүн Н.Ганбямба, Р.Гаваа, Г.Төртогтох нарын санал.  Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


40

Зөвшөөрсөн 
40

Татгалзсан 

  0

100.0 хувийн саналаар Байнгын хорооны санал дэмжигдэв.

19.Төслийн 24.1 дэх хэсэгт дор дурдсан агуулгатай 15 дахь хэсэг нэмэх.

“24.1.15.гамшгаас хамгаалах асуудлаар төрийн бус байгууллагатай харилцах;” гэсэн УИХ-ын гишүүн Н.Ганбямба, Х.Жекей, Г.Төртогтох нарын санал.                         Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


41

Зөвшөөрсөн 
38

Татгалзсан 

  3

92.7 хувийн саналаар Байнгын хорооны санал дэмжигдэв.

20.Төслийн 25.1.12-ыг дор дурдсанаар өөрчлөн найруулах.

“25.1.12.гамшгаас хамгаалах асуудал эрхэлсэн төрийн захиргааны байгууллагын газар, хэлтэс, харьяа нэгжийн удирдлага болон бусад ажилтныг томилох, чөлөөлөх, цол олгох;” гэсэн УИХ-ын гишүүн Н.Ганбямба, Х.Жекей, Г.Төртогтох нарын санал.  Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


41

Зөвшөөрсөн 
37

Татгалзсан 

  4

90.2 хувийн саналаар Байнгын хорооны санал дэмжигдэв.

21.Төслийн 29 дүгээр зүйлийг дор дурдсанаар өөрчлөн найруулах.

“29 дүгээр зүйл.Гамшгаас хамгаалах байгууллагын албан хаагч


          29.1.Гамшгаас хамгаалах асуудал эрхэлсэн төрийн захиргааны байгууллага, түүний харьяа салбар, нэгж болон аймаг, нийслэл, дүүргийн гамшгаас хамгаалах байгууллагын албан хаагчаар Төрийн албаны тухай хуулийн шаардлага, гамшгаас хамгаалах асуудал эрхэлсэн төрийн захиргааны байгууллагаас тогтоосон журам, эрүүл мэнд, бие бялдар, мэргэжил, боловсролын болон ёс зүйн шаардлага, шалгуур үзүүлэлтийг хангасан иргэнийг авч ажиллуулна.


29.2.Гамшгаас хамгаалах байгууллагын албан хаагчийн албан тушаал нь төрийн тусгай албан тушаалд хамаарна.” гэсэн УИХ-ын гишүүн Н.Ганбямба, Д.Базарсад, Х.Жекей нарын санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


41

Зөвшөөрсөн 
41

Татгалзсан 

  0

100.0 хувийн саналаар Байнгын хорооны санал дэмжигдэв.

22.Төслийн 32, 33 дугаар зүйлийг нэгтгэн, дор дурдсанаар өөрчлөн найруулах:

“32 дугаар зүйл. Гамшгаас хамгаалах байгууллагын албан хаагчийн 

                                          цол, дүрэмт хувцас, ялгах тэмдэг


32.1.Гамшгаас хамгаалах байгууллагын албан хаагч нь Засгийн газраас баталсан цол, ялгах тэмдэг бүхий дүрэмт хувцас хэрэглэнэ.


32.2. Гамшгаас хамгаалах байгууллагын албан хаагчид цол олгох журам, дүрэмт хувцасны эдэлгээний хугацааг Засгийн газар тогтооно.” гэсэн УИХ-ын гишүүн Н.Ганбямба, Д.Базарсад, Г.Төртогтох нарын санал.                           Аюулгүй байдал, гадаад бодлогын байнгын хороо дэмжсэн.

С.Төмөр-Очир: Бусад цэрэгжсэн байгууллагатай нийцүүлье гэдгийг дэмжье гэдгээр санал хураалт явуулав. 

Бүгд 


40

Зөвшөөрсөн 
38

Татгалзсан 

  2

95.0 хувийн саналаар Байнгын хорооны санал дэмжигдэв. 

23.Төслийн 34.5-ыг дор дурдсанаар өөрчлөн найруулах.

“34.5.Гамшгаас хамгаалах байгууллагын албан хаагч нь мэргэжлийн зэрэгтэй байна. Мэргэжлийн зэрэг олгох журмыг гамшгаас хамгаалах асуудал эрхэлсэн төрийн захиргааны байгууллагын дарга батална.” гэсэн УИХ-ын гишүүн Н.Ганбямба, Р.Гаваа, Г.Төртогтох нарын санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


40

Зөвшөөрсөн 
37

Татгалзсан 

  3

92.5 хувийн саналаар Байнгын хорооны санал дэмжигдэв.

24.Төслийн 34.6-г хасах.

“34.6.Иргэний хамгаалалтын албан хаагчаар хууль тогтоомжид заасан үүрэгт нь үл хамаарах ажил үүрэг гүйцэтгүүлэхийг хориглоно.” гэсэн УИХ-ын гишүүн Н.Ганбямба, Д.Базарсад, Х.Жекей нарын санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


40

Зөвшөөрсөн 
35

Татгалзсан 

  5

87.5 хувийн саналаар Байнгын хорооны санал дэмжигдэв.


25.Төслийн 34.8-34.13-ыг нэгтгэн, дор дурдсанаар өөрчлөн найруулах:

“34.8.Гамшгаас хамгаалах байгууллагын албан хаагч албан үүргээ гүйцэтгэх үедээ эрүүл мэнд нь хохирсон, эсхүл амь насаа алдсан тохиолдолд түүнд болон түүний ар гэрт нь олгох тэтгэвэр, тэтгэмжийн асуудлыг хуулиар зохицуулна.” гэсэн УИХ-ын гишүүн Н.Ганбямба, Х.Жекей, Г.Төртогтох нарын санал.                          Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


40

Зөвшөөрсөн 
37

Татгалзсан 

  4

92.5 хувийн саналаар Байнгын хорооны санал дэмжигдэв.

26.Төслийн 35, 36 дугаар зүйлийг нэгтгэн, дор дурдсанаар өөрчлөн найруулах.

“35 дугаар зүйл.Гамшгаас хамгаалах байгууллагын алба хаагчийн 

                                                             тэтгэвэр, тэтгэмж

35.1.Гамшгаас хамгаалах байгууллагын албан хаагчийн тэтгэвэр, тэтгэмжийн асуудлыг хуулиар зохицуулна.

35.2.Энэ зүйлийн 1 дэх хэсэгт зааснаас бусад иргэн гамшгийн аюулаас урьдчилан сэргийлэх, аврах, хор уршгийг арилгах, хойшлуулшгүй сэргээн босгох ажил гүйцэтгэх болон энэ чиглэлийн сургалтад оролцох үед хөдөлмөрийн чадвараа түр алдсан, тахир дутуу болсон, амь насаа алдсан тохиолдолд түүнд болон түүний гэр бүлд гамшгаас хамгаалах байгууллагын албан хаагчийн нэгэн адилаар тэтгэмж олгоно.” гэсэн УИХ-ын гишүүн Н.Ганбямба, Р.Гаваа, Х.Жекей нарын санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


40

Зөвшөөрсөн 
31

Татгалзсан 

  9

77.5 хувийн саналаар Байнгын хорооны санал дэмжигдэв.

С.Төмөр-Очир: Галын аюулгүй байдлын тухай хуульд нэмэлт өөрчлөлт оруулах тухай хуулийн төслийг анхны хэлэлцүүлэгт бэлтгэх явцад Аюулгүй байдал, гадаад бодлогын байнгын хорооноос гаргасан зарчмын зөрүүтэй томъёоллоор санал хураалт явуулав. 


1.Төсөлд дор дурдсан агуулгатай 1 дүгээр зүйл нэмэх.


“1 дүгээр зүйл.Галын аюулгүй байдлын тухай хуулийн 2.1-ийн “Үндсэн хууль” гэсний дараа “Гамшгаас хамгаалах тухай хууль” гэж нэмэх.” гэсэн УИХ-ын гишүүн Н.Ганбямба, Р.Гаваа, Г.Төртогтох нарын санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


40

Зөвшөөрсөн 
32

Татгалзсан 

 8

80.0 хувийн саналаар Байнгын хорооны санал дэмжигдэв.

2.Төслийн 1, 2 дугаар зүйлийг нэгтгэн, дор дурдсанаар өөрчлөн найруулах.

            “2 дугаар зүйл.Галын аюулгүй байдлын тухай хуулийн 2 дугаар бүлэг, 4,  7-13, 27 дугаар зүйлийн гарчиг, 4.1, 4.2, 7.1-7.3, 7.5, 9.1-9.3, 9.6, 9.7, 10.1, 10.2, 10.3, 11.1, 17.7, 18.2, 21.2, 24.7, 25.1, 25.2, 26.1, 26.3, 27.1-27.3, 16.1.4, 16.1.7-гийн “гал түймэртэй тэмцэх байгууллага” гэснийг тохиолдол бүрт нийцүүлэн “гал түймэртэй тэмцэх асуудал эрхэлсэн байгууллага” гэж; 6 дугаар зүйлийн гарчиг, 4.4, 5.1, 6.1, 12.1, 17.3, 17.4, 19.2, 21.3, 27.3-ын “Гал түймэртэй тэмцэх газар” гэснийг тохиолдол бүрт нийцүүлэн “гал түймэртэй тэмцэх асуудал эрхэлсэн төрийн захиргааны байгууллага” гэж; 4.5, 14.2, 14.3-ын “гал түймэртэй тэмцэх хэлтэс, алба”, 12.1-ийн “аймаг, нийслэлийн хэлтэс, алба” гэснийг тохиолдол бүрт нийцүүлэн “гал түймэртэй тэмцэх нэгж” гэж; 23.2-ын “хууль зүйн асуудал эрхэлсэн Засгийн газрын гишүүн”, 27.1-ийн “Хууль зүйн асуудал эрхэлсэн төрийн захиргааны төв байгууллага” гэснийг тохиолдол бүрт нийцүүлэн “гал түймэртэй тэмцэх асуудал эрхэлсэн төрийн захиргааны байгууллага” тус тус өөрчлөх.” гэсэн УИХ-ын гишүүн Н.Ганбямба, Р.Гаваа, Х.Жекей нарын санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


40

Зөвшөөрсөн 
36

Татгалзсан 

  4

90.0 хувийн саналаар Байнгын хорооны санал дэмжигдэв.

3.Төслийн 3 дугаар зүйлийг дор дурдсанаар өөрчлөн найруулах.

“3 дугаар зүйл.Галын аюулгүй байдлын тухай хуулийн 8 дугаар зүйл, 4.3, 4.6-4.9, 5.4, 7.4, 17.7, 26.2, 26.3-ыг тус тус  хүчингүй болсонд тооцох.” гэсэн                     УИХ-ын гишүүн Н.Ганбямба, Р.Гаваа, Х.Жекей, Г.Төртогтох нарын санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


40

Зөвшөөрсөн 
34

Татгалзсан 

  6

85.0 хувийн саналаар Байнгын хорооны санал дэмжигдэв.

С.Төмөр-Очир: Төрийн нууцын тухай хуульд өөрчлөлт оруулах тухай хуулийн төслийг эхний хэлэлцүүлэгт бэлтгэх явцад Аюулгүй байдал, гадаад бодлогын байнгын хорооноос гаргасан зарчмын зөрүүтэй саналын томъёоллоор санал хураалт явуулав. 


1.Төслийн 1 дүгээр зүйлийг дор дурдсанаар өөрчлөн найруулах.


“1 дүгээр зүйл. Төрийн нууцын тухай хуулийн 5 дугаар зүйлийн 2 дахь хэсгийн 8 дахь заалтыг хүчингүй болсонд тооцох.” гэсэн УИХ-ын гишүүн Р.Гаваагийн санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


40

Зөвшөөрсөн 
35

Татгалзсан 

  5

87.5 хувийн саналаар Байнгын хорооны санал дэмжигдэв.

С.Төмөр-Очир: Төрийн нууцын жагсаалт батлах тухай хуульд өөрчлөлт оруулах тухай хуулийн төслийг эхний хэлэлцүүлэгт бэлтгэх явцад аюулгүй байдал, гадаад бодлогын байнгын хорооноос гаргасан зарчмын зөрүүтэй саналын томъёоллоор санал хураалт явуулав.  


1.Төслийн 1 дүгээр зүйлийг дор дурдсанаар өөрчлөн найруулах.


“1 дүгээр зүйл. Төрийн нууцын жагсаалт батлах тухай хуулийн 1 дүгээр зүйлийн 15 дахь заалтыг хүчингүй болсонд тооцох.” гэсэн УИХ-ын гишүүн Р.Гаваагийн санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


40

Зөвшөөрсөн 
34

Татгалзсан 

  6

85.0 хувийн саналаар Байнгын хорооны санал дэмжигдэв.


С.Төмөр-Очир: Анхны хэлэлцүүлгээр батлая гэсэн Байнгын хорооны горимын саналыг дэмжье гэдгээр санал хураалт явуулав. 


Бүгд 


40


Зөвшөөрсөн 
33


Татгалзсан 

  7


82.5 хувийн саналаар горимын санал дэмжигдэв. 


С.Төмөр-Очир: Гамшгаас хамгаалах тухай хуулийг батлая гэдгээр санал хураалт явуулав. 


Бүгд 


40


Зөвшөөрсөн 
37


Татгалзсан 

  3


92.5 хувийн саналаар Гамшгаас хамгаалах тухай хууль батлагдав.  


Галын аюулгүй байдлын тухай хуульд өөрчлөлт оруулах тухай хуулийг бүхэлд нь батлая гэдгээр санал хураалт явуулав. 


Бүгд 


40


Зөвшөөрсөн 
37


Татгалзсан 

  3


92.5 хувийн саналаар Галын аюулгүй байдлын тухай хуульд өөрчлөлт оруулах тухай хууль бүхэлдээ батлагдав. 


Засгийн газрын тухай хуульд нэмэлт, өөрчлөлт оруулах тухай хуулийг бүхэлд нь батлая гэдгээр санал хураалт явуулав. 


Бүгд 


40


Зөвшөөрсөн 
36


Татгалзсан 

  4


90.0 хувийн саналаар Засгийн газрын тухай хуульд нэмэлт, өөрчлөлт оруулах тухай хууль батлагдав.


Төрийн албаны тухай хуульд нэмэлт, өөрчлөлт оруулах тухай хуулийг батлая гэдгээр санал хураалт явуулав. 


Бүгд 


40


Зөвшөөрсөн 
34


Татгалзсан 

  6


85.0 хувийн саналаар Төрийн албаны тухай хуульд нэмэлт, өөрчлөлт оруулах тухай хууль батлагдав. 


Төсвийн байгууллагын удирдлага, санхүүжилтийн тухай хуульд өөрчлөлт оруулах тухай хуулийг батлая гэдгээр санал хураалт явуулав. 


Бүгд 


40


Зөвшөөрсөн 
35


Татгалзсан 

  5


87.5 хувийн саналаар Төсвийн байгууллагын удирдлага, санхүүжилтийн тухай хуульд өөрчлөлт оруулах тухай хууль батлагдав. 


Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийг бүхэлд нь батлая гэдгээр санал хураалт явуулав. 


Бүгд 


40


Зөвшөөрсөн 
38


Татгалзсан 

  2


95.0 хувийн саналаар Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хууль батлагдав. 


Төрийн нууцын жагсаалт батлах тухай хуульд өөрчлөлт оруулах тухай хуулийг батлая гэдгээр санал хураалт явуулав. 


Бүгд 


40


Зөвшөөрсөн

38


Татгалзсан 

  6


95.0 хувийн саналаар Төрийн нууцын жагсаалт батлах тухай хуульд нэмэлт, өөрчлөлт оруулах тухай хууль батлагдав. 


Төрийн нууцын тухай хуульд өөрчлөлт оруулах тухай хуулийг батлая гэдгээр санал хураалт явуулав. 


Бүгд 


40


Зөвшөөрсөн 
35


Татгалзсан 

  5


92.5 хувийн саналаар Төрийн нууцын тухай хуульд өөрчлөлт оруулах тухай хууль батлагдав. 


Батлан хамгаалах тухай хуульд өөрчлөлт оруулах тухай хуулийг батлая гэдгээр санал хураалт явуулав. 


Бүгд 


40


Зөвшөөрсөн 
37


Татгалзсан 

  3


92.5 хувийн саналаар Батлан хамгаалах тухай хуульд өөрчлөлт оруулах тухай хууль батлагдав. 


УИХ-ын 2002 оны 58 дугаар тогтоолын хавсралтад өөрчлөлт оруулах тухай УИХ-ын тогтоолыг батлая гэдгээр санал хураалт явуулав. 


Бүгд 


40


Зөвшөөрсөн 
37


Татгалзсан 

  3


92.5 хувийн саналаар УИХ-ын 2002 оны 58 дугаар тогтоолын хавсралтад өөрчлөлт оруулах тухай УИХ-ын тогтоол батлагдав. 


Хууль хүчингүй болсонд тооцох тухай хуулийг батлая гэдгээр санал хураалт явуулав. 


Бүгд 


40


Зөвшөөрсөн 
36


Татгалзсан 

  4


90.0 хувийн саналаар Хууль хүчингүй болсонд тооцох тухай хууль батлагдав. 


Зэвсэгт хүчний тухай хуульд нэмэлт, өөрчлөлт оруулах тухай хуулийг батлая гэдгээр санал хураалт явуулав. 


Бүгд 


39


Зөвшөөрсөн 
35


Татгалзсан 

  4


89.7 хувийн саналаар Зэвсэгт хүчний тухай хуульд өөрчлөлт оруулах тухай хууль батлагдав. 


Хуралдаан 11.00 цагаас 11.40 цагт завсарлав. 


С.Төмөр-Очир: Төрөөс хүнс, хөдөө аж ахуйн талаар баримтлах бодлогын тухай тогтоолын эцсийн найруулга сонсгов. Эцсийн найруулгатай холбогдуулж санал хэлэх гишүүн байхгүй байв, эцсийн найруулга сонсов. 


ГУРАВ.Замын-Yүд эдийн засгийн чөлөөт бүсийн эрх зүйн байдлын тухай хуулийн төсөл /эцсийн хэлэлцүүлэг/


Ажлын хэсэг


Хуулийн төслийн талаар Эдийн засгийн байнгын хорооны танилцуулгыг УИХ-ын гишүүн А.Шагдарсүрэн танилцуулав. 



УИХ-ын дарга С.Төмөр-Очир гишүүдийн хуралд ирж оролцохыг байн байн сануулж байлаа. УИХ-ын гишүүдийг хүлээж хуралдаан 35 минут  хойшлогдов. 


С.Төмөр-Очир: Дахин санал хураалгахаар Байнгын хорооны зарчмын зөрүүтэй саналын томъёоллыг дэмжье гэдгээр санал хураалт явуулав. 


Бүгд 


39


Зөвшөөрсөн 
39


Татгалзсан 

  0


100.0 хувийн саналаар дахин санал хураахыг зөвшөөрөв. 



1.Төслийн 3.3 дахь хэсгээс “Казино ажиллуулах журмыг хуулиар тогтооно” гэснийг хасах санал. Эдийн засгийн байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулав. 


Бүгд 


39


Зөвшөөрсөн 
35


Татгалзсан 

  4


89.7 хувийн саналаар Байнгын хорооны санал дэмжигдэв. 


С.Төмөр-Очир: Замын-Yүд эдийн засгийн чөлөөт бүс байгуулахтай холбогдуулан авах арга хэмжээний тухай УИХ-ын тогтоолын төслийн талаархи зарчмын зөрүүтэй саналын томъёоллоор санал хураалт явуулав.  


1.Тогтоолын төслийн 1 дэх заалтыг “1.Замын-Yүд эдийн засгийн чөлөөт бүсэд зориулан олгох газрын байршил, хэмжээ, бүсийн хилийн цэсийг нарийвчлан тодорхойлж УИХ-д өргөн мэдүүлэхийг Засгийн газар /Н.Энхбаяр/-т даалгасугай” гэж өөрчлөх санал. Эдийн засгийн байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулав. 


Бүгд 


39


Зөвшөөрсөн 
36


Татгалзсан 

  3


92.3 хувийн саналаар Байнгын хорооны санал дэмжигдэв. 


2.Тогтоолын төсөлд “Чөлөөт бүсүүдийн хэлбэрийг харгалзан татварын хөнгөлөлт, чөлөөлөлт, төлбөрийн хувь хэмжээг ялгавартай тогтоох тухай хуулийн төсөл боловсруулж УИХ-д өргөн мэдүүлэхийг Засгийн газарт даалгасан заалт нэмэх санал. Эдийн засгийн байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулав. 


Бүгд 


39


Зөвшөөрсөн 
38


Татгалзсан 

  1


97.4 хувийн саналаар Байнгын хорооны санал дэмжигдэв. 


С.Төмөр-Очир: Замын-Yүд эдийн засгийн чөлөөт бүсийн эрх зүйн байдлын тухай хуулийг бүхэлд нь батлая гэдгээр санал хураалт явуулав. 


Бүгд 


39


Зөвшөөрсөн 
37


Татгалзсан 

  2


94.9 хувийн саналаар Замын-Yүд эдийн засгийн чөлөөт бүсийн эрх зүйн байдлын тухай хууль батлагдав.


Замын-Yүд эдийн засгийн чөлөөт бүс байгуулсантай холбогдуулан авах арга хэмжээний тухай УИХ-ын тогтоолыг батлая гэдгээр санал хураалт явуулав. 


Бүгд 


39


Зөвшөөрсөн 
34


Татгалзсан 

5


87.2 хувийн саналаар Замын-Yүд эдийн засгийн чөлөөт бүс байгуулсантай холбогдуулан авах арга хэмжээний тухай УИХ-ын тогтоол батлагдав.


Казино байгуулах, ажиллуулахыг хориглох тухай хуульд нэмэлт оруулах тухай хуулийг бүхэлд нь батлая гэдгээр санал хураалт явуулав. 


Бүгд 


39


Зөвшөөрсөн 
35


Татгалзсан 

  4


89.7 хувийн саналаар Казино байгуулах, ажиллуулахыг хориглох тухай хуульд нэмэлт оруулах тухай хууль батлагдав. 


Хуулийн төсөл боловсруулж өргөн мэдүүлэх тухай тухай УИХ-ын тогтоолыг батлая гэдгээр санал хураалт явуулав. 


Бүгд 


39


Зөвшөөрсөн 
36


Татгалзсан 

  3


92.3 хувийн саналаар Хуулийн төсөл боловсруулж өргөн мэдүүлэх тухай УИХ-ын тогтоолын төсөл батлагдав. 


Уг асуудлыг 12.14 цагт хэлэлцэж дуусав. 



ДӨРӨВ.УИХ-ын дэргэдэх бодлогын шинжилгээний хүрээлэн байгуулах тухай УИХ-ын тогтоолын төсөл /анхны хэлэлцүүлэг/


УИХ-ын дэргэдэх Бодлогын шинжилгээний хүрээлэн байгуулах тухай УИХ-ын тогтоолын төслийн талаар Төрийн байгуулалтын байнгын хорооны дүгнэлтийг УИХ-ын гишүүн Б.Баатарзориг танилцуулав.


С.Төмөр-Очир: Зарчмын зөрүүтэй саналуудаар санал хураалт явуулав.


1.Төслийн “Бодлогын шинжилгээний хүрээлэн” гэснийг “Бодлогын шинжилгээний төв” гэж өөрчлөх гэсэн Улсын Их Хурлын гишүүн Н.Болормаа, С.Төмөр-Очир, Д.Түмэндэмбэрэл нарын гаргасан санал. Төрийн байгуулалтын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав.


Бүгд 


39


Зөвшөөрсөн 
35


Татгалзсан 

  4


89.7 хувийн саналаар Байнгын хорооны санал дэмжигдэв. 

2.Дүрмийн төслийн 1.1-ийн “эрдэм шинжилгээний байгууллага” гэснийг  “судалгаа, мэдээллийн байгууллага” гэж өөрчлөх гэсэн Улсын Их Хурлын гишүүн Г.Нямдаваагийн санал. Төрийн байгуулалтын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав.


Бүгд 


39


Зөвшөөрсөн 
36


Татгалзсан 

  3


92.3 хувийн саналаар Байнгын хорооны санал дэмжигдэв. 

3. Дүрмийн төслийн “Хүрээлэнгийн үйл ажиллагааны үндсэн зарчим нь:



1/ хууль дээдлэх;



2/ шинжлэх ухааны ёс зүйг эрхэмлэх;



3/ ил тод, нээлттэй байх;



4/ ардчилсан ёсыг эрхэмлэн зөвшилцөх.” гэсэн 1.3-ыг хасах гэсэн Улсын Их Хурлын гишүүн Н.Болормаагийн санал. Төрийн байгуулалтын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав.


Бүгд 


39


Зөвшөөрсөн 
37


Татгалзсан 

  2


94.9 хувийн саналаар Байнгын хорооны санал дэмжигдэв. 

4.Дүрмийн төслийн “Хүрээлэн үндсэн чиг үүргээ хэрэгжүүлэхдээ дор дурдсан бүтэцтэй ажиллана:



1/ Бодлогын шинжилгээний хэлтэс;



2/ Судалгаа, боловсруулалтын хэлтэс;



3/  Мэдээллийн төв лаборатори;



4/ Маркетинг, үйлчилгээний алба;



5/ парламентын номын сан, архив нь Хүрээлэнгийн мэдээллийн үндсэн бааз байна.” гэсэн 3.14-ийг хасах гэсэн Улсын Их Хурлын гишүүн Н.Болормаагийн санал. Төрийн байгуулалтын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав.


Бүгд 


39


Зөвшөөрсөн 
37


Татгалзсан 

  2


94.9 хувийн саналаар Байнгын хорооны санал дэмжигдэв. 
5.Удирдах зөвлөлийн бүрэн эрх буюу төслийн 3.7.3-ын “төсөв” гэсний дараа “бүтэц” гэж нэмэх гэсэн Улсын Их Хурлын гишүүн Г.Нямдаваагийн санал. Төрийн байгуулалтын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав.


Бүгд 


39


Зөвшөөрсөн 
37


Татгалзсан 

  2


94.9 хувийн саналаар Байнгын хорооны санал дэмжигдэв. 
6.Төслийн 3.7-д буюу Удирдах зөвлөлийн бүрэн эрхэд “Төвийн ажиллах журмыг батлах;” гэсэн заалт нэмэх гэсэн Улсын Их Хурлын гишүүн Н.Болормаагийн санал.  Төрийн байгуулалтын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав.


Бүгд 


40


Зөвшөөрсөн 
37


Татгалзсан 

  3


92.5 хувийн саналаар Байнгын хорооны санал дэмжигдэв. 
 
7. Төслийн 4.2-т “улсын төсвийн дэмжлэг” гэсэн 5 дахь заалт нэмэх гэсэн Улсын Их Хурлын гишүүн Н.Болормаа, Ш.Бадам нарын санал. Төрийн байгуулалтын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав.


Бүгд 


40


Зөвшөөрсөн 
38


Татгалзсан 

  2


95.0 хувийн саналаар Байнгын хорооны санал дэмжигдэв. 
8. Төслийн 4.2.1-ийн “төрийн болон” гэсний өмнө “Улсын Их Хурлаас бусад” гэж нэмэх гэсэн Улсын Их Хурлын гишүүн Б.Долгорын санал. Төрийн байгуулалтын байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.


Бүгд 


40


Зөвшөөрсөн 
  4


Татгалзсан 

36


90.0 хувийн саналаар Байнгын хорооны санал дэмжигдсэнгүй. 


С.Төмөр-Очир: Байнгын хорооноос анхны хэлэлцүүлгээр батлуулахаар горимын саналыг дэмжье гэдгээр санал хураалт явуулав. 


Бүгд 


40


Зөвшөөрсөн 
40


Татгалзсан 

  0


100.0 хувийн саналаар анхны хэлэлцүүлгээр батлахаар дэмжив. 


УИХ-ын дэргэдэх Бодлогын шинжилгээний төв байгуулах тогтоолын төслийг батлая гэдгээр санал хураалт явуулав.


Бүгд 


40


Зөвшөөрсөн 
36


Татгалзсан 

  4


90.0 хувийн саналаар УИХ-ын дэргэдэх Бодлогын шинжилгээний төв байгуулах тухай УИХ-ын тогтоол батлагдав. 


ТАВ.УИХ-ын 2003 оны намрын ээлжит чуулганаар хэлэлцэх асуудлын тухай УИХ-ын тогтоолын төсөл 

УИХ-ын 2003 оны намрын ээлжит чуулганаар хэлэлцэх асуудлын тухай УИХ-ын тогтоолын төслийн талаар Төрийн байгуулалтын байнгын хорооны дүгнэлтийг УИХ-ын гишүүн Ш.Бадам танилцуулав.   

Байнгын хорооны дүгнэлттэй холбогдуулж УИХ-ын гишүүн Т.Ганди асуулт асууж, УИХ-ын дарга С.Төмөр-Очир асуултад хариулж, нэмэлт тайлбар өгөв.  


С.Төмөр-Очир: Байнгын хорооноос УИХ-ын тогтоолын төслийг хэлэлцье гэснийг дэмжиж санал хураалт явуулав. 


Бүгд 


41


Зөвшөөрсөн 
39


Татгалзсан 

  2


95.1 хувийн саналаар хэлэлцэхээр дэмжив. 


Байнгын хорооны анхны хэлэлцүүлгээр нь батлах горимын саналыг дэмжье гэдгээр санал хураалт явуулав. 


Бүгд 


41


Зөвшөөрсөн 
39


Татгалзсан 

  2


95.1 хувийн саналаар УИХ-ын 2003 оны намрын ээлжит чуулганаар хэлэлцэх асуудлын тухай УИХ-ын тогтоол батлагдав. 


С.Төмөр-Очир: Yндэсний их баяр наадмын тухай хуулийн эцсийн найруулгатай холбогдуулж УИХ-ын гишүүн Ц.Өөлд, Ш.Бадам, С.Дулам, М.Далайхүү, П.Жасрай, Д.Дэмбэрэл нар үг хэлэв. Yндэсний их баяр наадмын тухай хуулийн эцсийн найруулгыг сонсов. 

АНУ-ын этгээдийг Олон улсын шүүх болон гуравдагч улсад хүлээлгэн өгөхгүй буюу шилжүүлэн өгөхгүй байх тухай хэлэлцээрийг соёрхон батлах тухай Монгол Улсын хуулийн эцсийн найруулгатай холбогдуулж УИХ-ын гишүүн Р.Гаваа, С.Дулам нар үг хэлэв.  Уг хуулийн төслийн эцсийн найруулгыг сонсов. 


Чуулганы үдээс өмнөх хуралдаан 12.40 цагт завсарлаж, чуулганы үдээс хойшхи хуралдаан 16.05 цагаас үргэлжлүүлэн хуралдав. 

Чуулганы үдээс хойшхи хуралдаанд ирвэл зохих 76 гишүүнээс нийт 40  гишүүн ирж, 64.4 хувийн ирцтэй байв. Үүнд:


а/Чөлөөтэй: Б.Эрдэнэбилэгт, Ё.Баярсайхан, Д.Дэмбэрэлцэрэн, Д.Туяа, Н.Энхбаяр, Б.Чадраа, Н.Тогтох, Д.Мөрөн, Н.Энхболд, Ц.Оюунбаатар

б/Өвчтэй: П.Нямдаваа, Ц.Нямдорж, Ц.Дашдорж, Д.Лүндээжанцан, Э.Гомбожав, С.Төмөр, Р.Содхүү, О.Сүрэн, Д.Сугар, Ш.Гунгаадорж

в/Тасалсан: Ж.Наранцацралт, Ц.Шийрэвдамба, Р.Амарсайхан, Л.Одончимэд, Д.Дэмбэрэл, Ш.Бадам 


ЗУРГАА.Засгийн газрын мэдээлэл


Мэдээлэлтэй холбогдуулан Гаалийн ерөнхий газрын дарга Х.Баатар, Yндэсний татварын ерөнхий газрын дарга Л.Зориг, Улсын мэргэжлийн хяналтын газрын Тэргүүн дэд дарга Зинамэдэр, Төрийн сангийн газрын дарга Даваасүрэн, СЭЗЯ-ны Эдийн засгийн нэгдсэн бодлого, төлөвлөлтийн газрын дарга Жаргалсайхан, тус яамны Эдийн засгийн хамтын ажиллагааны бодлого зохицуулалтын газрын дарга Амарсайхан, тус яамны Төсвийн бодлого зохицуулалтын газрын дарга Сандагдорж, тус яамны Нягтлан бодох бүртгэлийн бодлого, арга зүйн газрын дарга Дондог, УИХ-ын Тамгын газрын Хяналт шалгалтын хэлтсийн дарга Ж.Батсайхан, Хяналт шалгалтын хэлтсийн зохион байгуулагч Оюунцэцэг нар байлцав.
Төсвийн байгууллагын удирдлага, санхүүжилтийн тухай хуулийн хэрэгжилтийн явц, хуулийг хэрэгжүүлэх талаар Засгийн газраас авч хэрэгжүүлж байгаа арга хэмжээний талаар Санхүү, эдийн засгийн сайд Ч.Улаан мэдээлэл хийв. 

Мэдээлэлтэй холбогдуулж С.Дулам, Л.Гүндалай, Г.Нямдаваа, Н.Ганбямба, Н.Болормаа нар асуулт асуулт, ажлын хэсгээс Ч.Улаан, Э.Сандагдорж, Л.Даваасүрэн, Х.Баатар нар хариулж, нэмэлт тайлбар өгөв.  

Өнөөдрийн УИХ-ын чуулганы нэгдсэн хуралдаантай Дархан-Уул аймгийн нийгмийн ухааны багш нар, Улсын нөөцийн газрын Дархан-Уул аймаг дахь салбарын ажиллагсад танилцаж байна. УИХ-ын нэрийн өмнөөс баяр хүргэж, амжилт хүсье. /Алга ташив/   

Хуралдаан 17.20 цагаас 17.45 цагт завсарлав. 

ДОЛОО.Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан Гадаад хэргийн яамны Эрх зүй, консулын газрын дэд захирал Оч, Гадаад хэргийн яамны Консулын хэлтсийн дарга Нямжав, Гадаад хэргийн яамны Консулын хэлтсийн ажилтан Энхтуяа, УИХ-ын Тамгын газрын нэгдүгээр нарийн бичгийн дарга Ж.Нарантуяа, УИХ-ын Төсвийн байнгын хорооны референт Ё.Мөнхбаатар нар байлцав.

Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийн талаар Төсөл санаачлагчийн илтгэлийг УИХ-ын гишүүн, Засгийн газрын Хэрэг эрхлэх газрын дарга Ө.Энхтүвшин танилцуулав.


Төсвийн байнгын хорооны дүгнэлтийг УИХ-ын гишүүн Д.Оюунхорол танилцуулав.


С.Төмөр-Очир: Байнгын хорооны саналаар Улсын тэмдэгтийн хураамжийн тухай хуульд нэмэлт оруулах тухай хуулийн төслийг хэлэлцье гэдгээр санал хураалт явуулав. 


Бүгд 


41


Зөвшөөрсөн 
41


Татгалзсан 

  0


100.0 хувийн саналаар хэлэлцэх нь зүйтэй гэж үзэв. 


Анхны хэлэлцүүлгийг хамтад нь хийе гэсэн Байнгын хорооны горимын саналыг дэмжье гэдгээр санал хураалт явуулав. 


Бүгд 


41


Зөвшөөрсөн 
41


Татгалзсан 

  0


100.0 хувийн саналаар анхны хэлэлцүүлгийг хийхээр дэмжив. 


С.Төмөр-Очир: Зарчмын зөрүүтэй саналын томъёоллоор санал хураалт явуулав. 


1.Төслийн 1 дүгээр зүйлийг  ”2.Гадаадын иргэнд олгох визийн хураамжийн хэмжээг Засгийн газар тогтооно” гэж өөрчлөх. УИХ-ын гишүүн А.Базархүүгийн гаргасан санал. Байнгын хороо дэмжсэн. Байнгын хорооны саналыг дэмжье гэдгээр санал хураалт явуулав.


Бүгд 


41


Зөвшөөрсөн 
40


Татгалзсан 

  1


97.6 хувийн саналаар Байнгын хорооны санал дэмжигдэв. 


2.Улсын тэмдэгтийн хураамжийн тухай хуулийн  9 дүгээр зүйлийн “Монгол Улсад зорчих гадаадын иргэнд виз олгоход дор дурдсан хэмжээгээр хураамж хураана“ гэсэн 2 дахь хэсэг,  “Консулын үйлчилгээг яаралтай /8 цагийн дотор/ хийх тохиолдолд энэ зүйлийн 2 дахь хэсэгт заасан хураамжийн хэмжээг 100 хувиар нэмэгдүүлэн хураана” гэсэн 3 дахь хэсгийг  бүхэлд нь хасах. УИХ-ын гишүүн А.Базархүүгийн гаргасан санал. Байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 


Бүгд 


41


Зөвшөөрсөн 
38


Татгалзсан 

  3


92.7 хувийн саналаар Байнгын хорооны санал дэмжигдэв. 


Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийг батлая гэдгээр санал хураалт явуулав.


Бүгд 


41


Зөвшөөрсөн 
38


Татгалзсан 

  3


92.7 хувийн саналаар Улсын тэмдэгтийн хураамжийн тухай хуульд нэмэлт, өөрчлөлт оруулах тухай хууль батлагдав. 


Уг асуудлыг 17.54 цагт хэлэлцэж дуусав. 


НАЙМ.Татварын хууль тогтоомжийн биелэлтэд хийсэн шалгалтын мөрөөр авах зарим арга хэмжээний тухай УИХ-ын тогтоолын төсөл 


Татварын хууль тогтоомжийн биелэлтэд хийсэн шалгалтын мөрөөр авах зарим арга хэмжээний тухай УИХ-ын тогтоолын төслийн хэлэлцүүлгийн талаар Хууль зүйн байнгын хороо, Эдийн засгийн байнгын хороо, Төсвийн байнгын хорооны дүгнэлтийг УИХ-ын гишүүн Б.Долгор танилцуулав.


Уг асуудалтай холбогдуулж УИХ-ын гишүүн Ц.Шаравдорж, Н.Баяртсайхан, Д.Цэвээнжав, Б.Долгор, Т.Очирхүү, Б.Эрдэнэбат, Д.Түмэндэмбэрэл нар тайлбар хэлэв. 

С.Төмөр-Очир: Байнгын хорооны саналыг дэмжье гэдгээр санал хураалт явуулав. 

Бүгд 


42

Зөвшөөрсөн 
19

Татгалзсан 

23

54.8 хувийн саналаар Байнгын хорооны санал дэмжигдсэнгүй. 

Татварын хууль тогтоомжийн биелэлтэд хийсэн шалгалтын мөрөөр авах зарим арга хэмжээний тухай УИХ-ын тогтоолын төслийг анхны хэлэлцүүлгээр батлая гэсэн Байнгын хорооны горимын саналыг дэмжье гэдгээр санал хураалт явуулав.

Бүгд 


42

Зөвшөөрсөн 
37

Татгалзсан 

  5

88.1 хувийн саналаар горимын санал дэмжигдэв. 

Татварын хууль тогтоомжийн биелэлтэд хийсэн шалгалтын мөрөөр авах зарим арга хэмжээний тухай УИХ-ын тогтоолыг бүхэлд нь батлая гэдгээр санал хураалт явуулав. 

Бүгд


42

Зөвшөөрсөн 
34

Татгалзсан 

  8

81.0 хувийн саналаар Татварын хууль тогтоомжийн биелэлтэд хийсэн шалгалтын мөрөөр авах зарим арга хэмжээний тухай УИХ-ын тогтоол батлагдав.

Энэ өдрийн хуралдаан 18.25 цагт өндөрлөв.  


ТЭМДЭГЛЭЛТЭЙ ТАНИЛЦСАН:

УИХ-ЫН ТАМГЫН ГАЗРЫН

ЕРӨНХИЙ НАРИЙН БИЧГИЙН

ДАРГА 






Н.ЛУВСАНЖАВ

ТЭМДЭГЛЭЛ ХӨТӨЛСӨН:

ХУРАЛДААНЫ НАРИЙН

БИЧГИЙН ДАРГА 





С.ЭРДЭНЭЧИМЭГ

    УЛСЫН ИХ ХУРЛЫН 2003 ОНЫ ХАВРЫН ЭЭЛЖИТ ЧУУЛГАНЫ 

6  ДУГААР САРЫН 20-НЫ ӨДӨР /БААСАН ГАРИГ/-ИЙН          

             НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

С.Төмөр-Очир: УИХ-ын гишүүдийнхээ өглөөний амгаланг айлтгая. УИХ-ын хаврын чуулганы 6 сарын 20-ны өдрийн нэгдсэн хуралдаан нээснийг мэдэгдье. 

Өнөөдрийн нэгдсэн хуралдаанаар дараах асуудлуудыг хэлэлцэхээр төлөвлөж байна. Төв банк /Монголбанк/-ны тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлэг, Иргэний хамгаалалтын тухай хуулийн төсөл анхны хэлэлцүүлэг, Замын-Yүд эдийн засгийн чөлөөт бүсийн эрх зүйн байдлын тухай хуулийн төсөл эцсийн хэлэлцүүлэг, УИХ-ын дэргэдэх бодлогын шинжилгээний хүрээлэн байгуулах тухай УИХ-ын тогтоолын төслийн анхны хэлэлцүүлэг, УИХ-ын 2003 оны намрын ээлжит чуулганаар хэлэлцэх асуудлын тухай УИХ-ын тогтоолын төсөл хэлэлцэх эсэх, Татварын хууль тогтоомжийн биелэлтэд хийсэн шалгалтын мөрөөр авах зарим арга хэмжээний тухай УИХ-ын тогтоолын төслийн анхны хэлэлцүүлэг, за ингээд Засгийн газрын мэдээллийн цагаар Санхүү, эдийн засгийн сайд Ч.Улаан мэдээлэл хийнэ. 

За ингээд эхнийхээ хэлэлцэх асуудпалд оръя. 

НЭГ.Төв банк /Монголбанк/-ны тухай хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/

С.Төмөр-Очир: Төв банк /Монголбанк/-ны тухай хуульд нэмэлт өөрчлөлт оруулах тухай хуулийн төслийн анхны хэлэлцүүлгийг явуулъя. Ажлын хэсгийг урьж байна.

Чуулган өнөөдөр өндөрлөнө, хаалтыг 17.00 цагаас хийх бодолтой байна, яагаад гэхээр Ерөнхий сайд хөдөө томилолттой яваа, 16.00 цагаас жаахан өнгөрөөгөөд ирчих ёстой, энийг ярьсаар байтал бараг таарах байх гэж бодож байгаа. 

Төв банкны тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлэг явуулъя. Хуулийн төслийн талаар Эдийн засгийн байнгын хорооны дүгнэлтийг сонсоё. Эдийн засгийн байнгын хорооны дүгнэлтийг УИХ-ын гишүүн Д.Түмэндэмбэрэл танилцуулна. Д.Түмэндэмбэрэл гишүүнийг индэрт урьж байна. 

Д.Түмэндэмбэрэл: Улсын Их Хурлын дарга, эрхэм гишүүд ээ.


Улсын Их Хурлын гишүүн Б.Шаравсамбуу, Х.Балсандорж, Ё.Баярсайхан, Н.Ганбямба, Р.Содхүү нараас 2003 оны 6 дугаар сарын 11-ний өдөр өргөн мэдүүлсэн Төв банк (Монголбанк)-ны тухай хуульд нэмэлт, өөрчлөлт оруулах тухай хуулийн  төслийг  Улсын  Их  Хурлын нэгдсэн хуралдаанаар  энэ 6 дугаар сарын 18-ны өдөр хэлэлцэж, төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ.


Байнгын хороо 2003 оны 6 дугаар сарын 19-ний өдрийн хуралдаанаар уг хуулийн төслийг хэлэлцэж  анхны хэлэлцүүлэгт бэлтгэлээ.

УИХ-ын гишүүн Ц.Дашдорж “нөөцийн удирдлага” гэснийг хасах, “хөрөнгө оруулалтын үр ашиг, эрсдэл” гэснийг “хөрөнгө оруулалтын багц” гэж өөрчлөх, “Засгийн газрын гишүүн, Үндсэн хуулийн цэцийн гишүүн, бүх шатны шүүгч, прокурор, төрийн улс төрийн албан тушаалтан” гэснийг “ Улсын Их Хурлын болон Засгийн газрын гишүүн,  төрийн улс төрийн бусад албан тушаалтан, Үндсэн хуулийн цэцийн гишүүн, бүх шатны шүүхийн шүүгч, прокурор, төрийн захиргааны албан тушаалтан” гэж өөрчлөх, УИХ-ын гишүүн Т.Очирхүү “Монголбанкны захирлуудын зөвлөл” гэснийг хасах,  УИХ-ын гишүүн Р.Содхүү “хэлэлцэх” гэснийг “танилцах” гэж  өөрчлөх санал гаргасан нь Байнгын хорооны гишүүдийн олонхийн дэмжлэг авсан болно. 


Санал хураасан асуудлуудаар цөөнх болсон гишүүн байхгүй бөгөөд  зарчмын зөрүүтэй саналын томъёоллыг Та бүхэнд тараасан болно.

Эрхэм гишүүд ээ,


Төв банк (Монголбанк)-ны тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлгээр хэлэлцэн шийдвэрлэж өгнө үү. 


Анхаарал тавьсанд баярлалаа.


С.Төмөр-Очир: За Түмэндэмбэрэл гишүүнд баярлалаа. Байнгын хорооны дүгнэлттэй холбогдуулж асуулт асуух гишүүн байна уу, алга байна. Одоо Байнгын хорооноос гаргасан зарчмын зөрүүтэй саналуудаар санал хураалт явуулъя. Ирц бүрдүүлээрэй.  



За ажлын хэсэг ирсэн байна, ажлын хэсэгт Монголбанкны Дэд ерөнхийлөгч А.Батсүх, Монголбанкны хуулийн хэлтсийн ахлах мэргэжилтэн З.Нарантуяа, Монголбанкны Ерөнхийлөгчийн туслах Т.Ариунтунгалаг байна. 


За манай Тамгын газрынхан гишүүдийг оруулъя. УИХ-ын гишүүдийн туслахууд, Намын бүлгийнхэн өрөө өрөөгөөр явж гишүүдийг хуралд оруулъя, ирээгүй гишүүдийг утсаар дуудъя. /УИХ-ын дарга С.Төмөр-Очир гишүүдийг нэрсийн дарааллаар дуудаж, хуралд орж ирэхийг урьж байв/.


За ирц бүрдлээ. би зарчмын зөрүүтэй саналуудын томъёолол уншъя. Санал хураалтаа явуулъя. 

1.Төслийн 271 дүгээр зүйлийн 1-ийн “нөөцийн удирдлага” гэснийг хасах. УИХ-ын гишүүн Ц.Дашдоржийн гаргасан санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураал явуулъя. 

Бүгд 


39

Зөвшөөрсөн

34

Татгалзсан 

  5

87.2 хувийн саналаар Байнгын хорооны санал дэмжигдлээ. 

2.Төслийн 271дүгээр зүйлийн 1-ийн “хөрөнгө оруулалтын үр ашиг, эрсдэл” гэснийг “хөрөнгө оруулалтын багц” гэж өөрчлөх. УИХ-ын гишүүн Ц.Дашдоржийн гаргасан санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураал явуулъя. 

Бүгд 


39

Зөвшөөрсөн

33

Татгалзсан 

  6

84.6 хувийн саналаар Байнгын хорооны санал дэмжигдлээ. 

3.Төслийн 271дүгээр зүйлийн 6-гийн “Засгийн газрын гишүүн, Үндсэн хуулийн цэцийн гишүүн, бүх шатны шүүгч, прокурор, төрийн улс төрийн албан тушаалтан” гэснийг “ Улсын Их Хурлын болон Засгийн газрын гишүүн, төрийн улс төрийн бусад албан тушаалтан, Үндсэн хуулийн цэцийн гишүүн, бүх шатны шүүхийн шүүгч, прокурор, төрийн захиргааны албан тушаалтан” гэж өөрчлөх. УИХ-ын гишүүн Ц.Дашдоржийн гаргасан санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураал явуулъя. 

Бүгд 


39

Зөвшөөрсөн

30

Татгалзсан 

  9

76.9 хувийн саналаар Байнгын хорооны санал дэмжигдлээ. 

4.Төслийн “27 дугаар зүйл.”Монголбанкны Захирлуудын зөвлөл” гэснийг бүхэлд нь хасах. УИХ-ын гишүүн Т.Очирхүүгийн гаргасан санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураал явуулъя. 

Бүгд 


39

Зөвшөөрсөн

33

Татгалзсан 

  6

84.6 хувийн саналаар Байнгын хорооны санал дэмжигдлээ. 

5.Төслийн 30.4-ийн “30 дугаар зүйлийн 1-3 дахь хэсэгт” гэсний өмнө 271 дүгээр зүйлийн 9 дэх хэсгийн 4 дэх заалт” гэж нэмэх. УИХ-ын гишүүн Ц.Дашдоржийн гаргасан санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураал явуулъя. 

Бүгд 


39

Зөвшөөрсөн

29

Татгалзсан 

10

74.4 хувийн саналаар Байнгын хорооны санал дэмжигдлээ. 

6.Төслийн 30 дугаар зүйлийн 4 дэх хэсгийн “хэлэлцэх” гэснийг “танилцах” гэж өөрчлөх. УИХ-ын гишүүн Р.Содхүүгийн гаргасан санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураал явуулъя. 

Бүгд 


39

Зөвшөөрсөн

35

Татгалзсан 

  4

89.7 хувийн саналаар Байнгын хорооны санал дэмжигдлээ. 

7 дугаар саналыг Д.Түмэндэмбэрэл гишүүний гаргасан санал байна, гишүүн санал хураалгахаа больж татаж авъя гэж байна. Тийм учраас ингээд санал хураалгахаа больё. 

Ингээд зарчмын зөрүүтэй саналуудаар санал хурааж дууслаа. Одоо Байнгын хороо анхны хэлэлцүүлгээр батлая гэсэн горимын санал ирүүлсэн, Байнгын хорооны горимын саналыг дэмжье гэдгээр санал хураалт явуулъя. 

Бүгд 


39

Зөвшөөрсөн

33

Татгалзсан 

  6

84.6 хувийн саналаар горимын санал дэмжигдлээ. 

За одоо Төв банк /Монголбанк/-ны тухай хуульд нэмэлт, өөрчлөлт оруулах тухай хуулийг батлая гэдгээр санал хураалт явуулъя. 

Бүгд
 

39

Зөвшөөрсөн 
35

Татгалзсан 

  4

89.4 хувийн саналаар Төв банк /Монголбанк/-ны тухай хуульд нэмэлт өөрчлөлт оруулах тухай хууль батлагдлаа. 

За ажлын хэсгийнхэнд баярлалаа. 

Уг асуудлыг 9.27 цагт хэлэлцэж дуусав.

ХОЁР.Иргэний хамгаалалтын тухай хуулийн төсөл /анхны хэлэлцүүлэг/


С.Төмөр-Очир: Ажлын хэсгийнхэнийг урьж байна. За одоо Иргэний хамгаалалтын тухай хуулийн төслийн анхны хэлэлцүүлгийг явуулъя. Төслийн талаар Аюулгүй байдал, гадаад бодлогын байнгын хорооны дүгнэлтийг сонсоё. Аюулгүй байдал, гадаад бодлогын байнгын хорооны дүгнэлтийг УИХ-ын гишүүн Н.Ганбямба танилцуулна. Н.Ганбямба гишүүнийг индэрт урьж байна. 

Н.Ганбямба: Улсын Их Хурлын  дарга, эрхэм гишүүд ээ.

Монгол Улсын Засгийн газраас 2003 оны 3 дугаар сарын 24-ний өдөр өргөн мэдүүлсэн Иргэний хамгаалалтын тухай хуулийн төслийг Улсын Их Хурлын чуулганы нэгдсэн хуралдаанаар 2003 оны 6 дугаар сарын 18-ны өдөр хэлэлцэж, төслийг анхны хэлэлцүүлэгт бэлтгүүлэхээр тус Байнгын хороонд шилжүүлсэн билээ.

Аюулгүй байдал, гадаад бодлогын байнгын хороо 2003 оны 6 дугаар сарын 19-ний өдрийн хуралдаанаар уг хуулийн төслийг Улсын Их Хурлын чуулганы нэгдсэн хуралдааны анхны хэлэлцүүлэгт бэлтгэх асуудлыг авч үзээд дараахь дүгнэлтийг гаргаж байна. 

Нэг. Иргэний хамгаалалтын тухай хуулийн төслийн хэлэлцэх эсэхийг шийдвэрлэх явцад Улсын Их Хурлын гишүүдээс гаргасан санал болон хууль санаачлагчийн зөвшөөрсний дагуу төсөлд дараахь өөрчлөлт оруулахыг тус Байнгын хорооноос дэмжсэний дагуу санал хураалгахаар оруулаад байна. Үүнд: 

1.Төслийн нэрийг “Гамшгаас хамгаалах тухай” гэж өөрчлөн, хуулийн үйлчлэх хүрээг “дайны байдал, хөнөөх хэрэгслийн хөнөөлтэй холбоотойгоос бусад гамшгаас урьдчилан сэргийлэх, аврах, хор уршгийг арилгах, хойшлуулшгүй сэргээн босгох арга хэмжээний хүрээнд” байхаар тогтоож, холбогдох өөрчлөлтийг төсөлд оруулах. Ингэснээр төслийн нэр нь агуулгадаа бүрэн зохицно гэж Байнгын хорооны гишүүд үзлээ;

2.Дээрх саналтай уялдан төслийн 3 дугаар зүйлээс “онцгой байдал”, “хөнөөх хэрэгслийн хөнөөл” гэсэн нэр томьёонуудыг хасах саналыг Байнгын хорооны гишүүдийн олонхи дэмжсэн тул Улсын Их Хурлын чуулганы хуралдааны дэгд заасныг үндэслэн, хууль тогтоомжийн уялдааг хангах үүднээс Зэвсэгт хүчний тухай хуульд нэмэлт, өөрчлөлт оруулах тухай хуулийн төслийг Улсын Их Хурлын гишүүн Р.Гаваа санаачлан хамтад нь хэлэлцүүлэхээр оруулаад байгаа юм;     

3.“Улсын хэмжээнд гамшгаас хамгаалах арга хэмжээг хэрэгжүүлэх үүрэгтэй гамшгаас хамгаалах асуудал эрхэлсэн төрийн захиргааны байгууллага, түүний харьяа салбар, нэгж болон аймаг, нийслэл, дүүрэгт гамшгаас хамгаалах штаб байх, харин суманд гамшгаас хамгаалах орон тооны бус штаб ажиллах”-аар төслийн 13.2-ыг өөрчлөн найруулах. Энэ нь өнөөгийн нөхцөлд ихээхэн тохиромжтой зохион байгуулалт гэж Байнгын хорооны гишүүд үзсэнтэй холбоотой;

4.Засгийн газрын агентлагийн удирдлагыг дарга, тэргүүн дэд, дэд даргатай байхаар хуульчлах нь Засгийн газрын тухай хуулийн үзэл баримтлалтай нийцэхгүй байх тул төслийн 15.5-ыг хасах;

5.Гамшгаас хамгаалах арга хэмжээг уялдуулан зохицуулах чиг үүрэг бүхий орон тооны бус улсын албадын бүтцэд Гал түймэртэй тэмцэх болон Цацрагийн аюулаас хамгаалах албыг нэмж оруулах;

6.Гамшгаас хамгаалах арга хэмжээг улсын хэмжээнд Монгол Улсын Ерөнхий сайд чиглүүлэн удирдаж байдгийнхаа хувьд гамшгийн голомтод аврах ажиллагааг удирдан зохион байгуулах, уг ажиллагаанд оролцож байгаа иргэн, хуулийн этгээдийн үйл ажиллагааг уялдуулан зохицуулах чиг үүрэг бүхий шуурхай штаб байгуулж ажиллуулах нь ихээхэн ач холбогдолтой гэж үзсэн тул төслийн 19 дүгээр зүйлд зохих өөрчлөлтийг оруулахаар бэлтгээд байна.

Хоёр.Иргэний хамгаалалтын тухай хуулийн төслийн хамт өргөн мэдүүлсэн Галын аюулгүй байдлын тухай, Засгийн газрын тухай, Төрийн албаны тухай, Төсвийн байгууллагын удирдлага санхүүжилтийн тухай, Цэргийн албан хаагчийн тэтгэвэр тэтгэмжийн тухай, Төрийн нууцын жагсаалт батлах тухай, Төрийн нууцын тухай, Батлан хамгаалах тухай зэрэг хуулиудад нэмэлт, өөрчлөлт оруулах тухай болон Хууль хүчингүй болсонд тооцох тухай хуулийн төслүүд, Улсын Их Хурлын 2002 оны 58 тоот тогтоолд өөрчлөлт оруулах тухай тогтоолын төслийн хэлэлцэх эсэх асуудлыг авч үзээд, Улсын Их Хурлын чуулганы нэгдсэн хуралдаанаар хэлэлцүүлэхийг дэмжихийн хамт, эхний хэлэлцүүлэг хийлгэх саналаа эрхэм гишүүдэд танилцуулж байна. 

Гамшгаас хамгаалахтай холбогдсон харилцааг шинэ бүтэц, шинэ зохион байгуулалт, шинэ хуулиар зохицуулахаар төлөвлөсөнтэй холбогдуулан, зайлшгүй шаардлагатай өөрчлөлтүүд оруулахаар уг төслүүдийг боловсруулсан байх ба хууль тогтоомжийн уялдаа холбоог хангах үзэл санааг иш үндэс болгосон байна.  

Төслүүдийн хэлэлцүүлгийн шатанд Улсын Их Хурлын гишүүн Р.Гаваагийн саналаар Гамшгаас хамгаалах тухай хуулийн төслийн үзэл баримтлалд нийцүүлэн, Төрийн нууцын тухай болон Төрийн нууцын жагсаалт батлах тухай хуульд өөрчлөлт оруулах тухай хуулийн төслүүдэд зарим өөрчлөлт оруулах саналыг Байнгын хорооны гишүүд санал нэгтэй дэмжсэн юм. 


Улсын Их Хурлын эрхэм гишүүд ээ.


Иргэний хамгаалалтын тухай хуулийн төсөлтэй холбогдуулан Монгол Улсын Ерөнхийлөгчөөс тодорхой санал ирүүлснийг уг төслийг чуулганы хуралдааны хэлэлцүүлэгт бэлтгэх ажлын хэсэгт судлан, Аюулгүй байдал, гадаад бодлогын байнгын хороо Улсын Их Хурлын чуулганы хуралдааны дэгийн 23.5.6-д заасны дагуу авч үзсэн бөгөөд саналууд агуулгаараа авагдаад байгааг тэмдэглэх нь зүйтэй. 

Дээрх хуулийн төслүүдийг Байнгын хорооны хуралдаанаар хэлэлцэх явцад гарсан зарчмын зөрүүтэй саналаар цөөнх болсон гишүүд гараагүй бөгөөд эдгээр төслүүдийг анхны хэлэлцүүлгээр нь батлах саналыг хуралдаанд оролцсон гишүүд санал нэгтэй дэмжсэн болно.

Улсын Их Хурлын эрхэм гишүүд ээ.

Галын аюулгүй байдлын тухай, Засгийн газрын тухай, Төрийн албаны тухай, Төсвийн байгууллагын удирдлага санхүүжилтийн тухай, Цэргийн албан хаагчийн тэтгэвэр тэтгэмжийн тухай, Төрийн нууцын жагсаалт батлах тухай, Төрийн нууцын тухай, Батлан хамгаалах тухай зэрэг хуулиудад нэмэлт, өөрчлөлт оруулах тухай болон Хууль хүчингүй болсонд тооцох тухай хуулийн төслүүд, Улсын Их Хурлын 2002 оны 58 тоот тогтоолд өөрчлөлт оруулах тухай тогтоолын төслийн хэлэлцэх эсэхийг шийдвэрлэж, төслүүдийг эхний хэлэлцүүлэгт бэлтгэх явцад тус Байнгын хорооноос гаргасан зарчмын зөрүүтэй саналыг шийдвэрлэж, төслүүдийг баталж өгөхийг хүсье. 

Уг хуулийг төслийн анхны хэлэлцүүлгээр баталж өгөх ийм саналыг бас Байнгын хороо оруулж байгаа юм. 

Анхаарал тавьсанд баярлалаа.


С.Төмөр-Очир: Ганбямба гишүүнд баярлалаа. Ажлын хэсэг ирсэн байна, Гүррагчаа сайд байна, Иргэний хамгаалалтын газрын дарга Yржин, Иргэний хамгаалалтын газрын дэд дарга Цэрэндаваа, мөн газрын Захиргааны удирдлагын хэлтсийн дарга Цэндбаатар нар ирсэн байна. 


Байнгын хорооны дүгнэлттэй холбогдуулж УИХ-ын гишүүд асуулт асуухаар нэрээ ирүүлж Болормаа, Далайхүү, Түмэндэмбэрэл, Балсандорж, Баяртсайхан, Өөлд, Шаравсамбуу, Баатарзориг, Даваацэдэв, Оюунхорол, Цэвээнжав гишүүн нар байна. Цэвээнжав гишүүнээр тасаллаа. 


За Болормаа гишүүнийг асуултаа асуухыг урьж байна. 


Н.Болормаа: Баярлалаа, ганцхан асуулт байна. Хуулийн төслийн нэрийг Гамшгаас хамгаалах тухай гэж өөрчилж байгаа юм байна. Тэгэхээр Иргэний хамгаалалтын тухай хууль, Гамшгаас хамгаалах тухай хууль хоёрын хооронд бол нилээн зөрүү байгаа гэж ингэж үзэж байна. Яагаад гэвэл иргэний хамгаалалт гэдэг бол өргөн хүрээтэй ойлголт, гамшгаас хамгаалах гэдэг бол арай явцуу болох юм. Энэ хуулийн төслийн нэрийг өөрчлөх болсон үндэслэл, ингэж өөрчилснөөр хуулийн концепцид өөрчлөлт орох уу, үгүй юу гэдэг энэ асуултад Байнгын хороо хариулт өгнө үү. 


С.Төмөр-Очир: За баярлалаа. Ганбямба гишүүн хариулт өгөх үү. За Ганбямба гишүүн.  


Н.Ганбямба: За хамгийн гол нь 3 сарын 24-нд өргөн барьсан Иргэний хамгаалалтын хуулийн төслийг хэлэлцэж байгаа. Бүлгийн хурал дээр улс төрийн шийдэлд хүрэхдээ энийг татаж аваад буцааж өргөн барих бололцоогүй учраас ийм ийм асуудлыг шийдье гээд улс төрийн шийдлийнхээ дагуу энэ хуулинд өөрчлөлт оруулаад явж байгаа. Тэр агуулгаар нь Гамшгаас хамгаалах тухай хууль гэсэн ийм нэртэй явж байна. Гэхдээ нэрийн хувьд бол хэлэлцүүлгийн явц дунд тогтоно биз, ямар ч байсан бид Иргэний хамгаалалтын хуучин хуулиа бол үндсээр нь, нилээн шинэчилж шинэчилсэн найруулга өргөн баригдсан шүү дээ, тэгээд ч энэ улс төрийн шийдэлтэй уялдуулаад эрс өөрчлөлт орсон гэж ингэж хэлж болно. 


Манай Засгийн газрын гишүүд нэмж хэлэх юм байвал хэлээрэй. 


С.Төмөр-Очир: За ажлын хэсгээс, за Гүррагчаа сайд.


Ж.Гүррагчаа: За Болормаа гишүүний асуултад хариулъя. Тэгэхээр энэ ерөөсөө НYБ-ын Хөгжлийн хөтөлбөрөөс Монгол Улсын Засгийн газрын төсөл боловсруулсан байгаа юм. Энэ төсөл бол Монгол Улсын гамшгийн аюулыг бууруулах менежментийг боловсронгуй болгох гэсэн ийм төсөл, Олон улсын хөгжлийн хөтөлбөр хийсэн юм. Энэ дээрээ гаргасан дүгнэлтүүд нь болохоор энэ одоо гамшгийн байгууллага өөрөөр хэлбэл би энийг хүлээгдэж байгаа үр дүнгийн товчхон уншчихъя гэж бодож байгаа юм. 


Энэ төслийг хүлээгдэж байгаа үр дүн нь үндэсний бүс нутгийн болон олон улсын түвшинд мэргэжлийн хувьд хүлээн зөвшөөрөгдсөн Монгол Улсын гамшгийн аюулыг бууруулах менежментийн агентлаг байгуулах байх юм. Уг ажил нь Засгийн газрын гамшгийн үед батлан хамгаалах хүчин дээр тулгуурласан Иргэний хамгаалалтын газарт гол хүчийг төвлөрүүлдгийг иргэн ч, гамшгийн аюулыг бууруулах менежментийн байгууллага болгон өөрчлөхөд туслалцаа үзүүлж шинэ байгууллага бий болгосноор хэрэгжинэ гэсэн юм байгаа юм. За тэгээд энэ дотроо хэлж байгаа үндэслэлүүд нь болохоор иргэний хамгаалалт, гамшиг хоёрыг ингээд зэрэгцүүлээд үзсэн байгаа, иргэний хамгаалалт гэдэг ойлголтоороо бол олон одоо орчин үеийн өнөө цагийн байдалтай холбогдож үзэх юм бол нилээд одоо өөрчлөлтүүд орсон учраас энийг өөрчлөх нь зүйтэй гэсэн юм. 


За иргэний хамгаалалт гэдэг ойлголт дотроо бол гадны түрэмгийлэл, үй олноор хөнөөх зэвсгийн хор хөнөөлөөс хамгаалах гэсэн ийм ойлголт үргэлж явж байдаг. За иргэний хамгаалалт гэдэг ойлголтод 1960-аад оны үеийн хүйтэн дайны үеийн сэтгэхүй, уур амьсгал байдаг. За иргэний хамгаалалтын энэ үйл ажиллагааг цэргийн албан хаагч хэрэгжүүлдэг, за мэдээлэл авах бололцоо боломжгүй, гарсан юмнууд нь бүгдээрээ одоо нууцлалтай байдаг, мэдээлэл нууцлах, түүнийг олж авахын тулд дээд удирдлагаас зөвшөөрөл авах шаардлагатай болдог. За иргэний хамгаалалтын ажилтнууд нь дээрээс өгсөн тушаалыг тушаалын дагуу ажилладаг, за гаднаас аливаа чиглэлээр санаачлага гаргахад дэмжигдэх бололцоо муутай гэсэн ийм юмнуудыг хийгээд урд талд нь одоо аюулаас, гамшгийн аюулыг бууруулах ийм байгууллага байх нь ийм ийм ашигтай гээд ийм олон харьцуулж заасны үндсэн дээр гамшгийн аюулыг бууруулах, гамшгийн тухай гэж энэ хуулийг нэрлэх нь зүйтэй юмаа гэсэн үндэслэл орж байгаа юм. 


Иргэний хамгаалалт гэдэг нэрийг бол цэрэгтэй холбож, цэрэг, дайны үйл явдалтай холбогддог учраас энэ одоо орчин үед бас иргэний хамгаалалт гэж нэрлэх нь гамшиг гэж нэрлэхээс одоо үр ашгаараа буруу юмаа гэсэн ийм үндэслэл гаргасан учраас энэ дээр гол нь үндэслэсэн байхаа гэж би бодож байна. 


С.Төмөр-Очир: За баярлалаа. За Базарсад гишүүн нэмэлт өгье гэж байна, за Базарсад гишүүн. 


Д.Базарсад: Энд ерөөсөө байна шүү дээ эрхэм гишүүд ээ, ганцхан л юм анзаарах хэрэгтэй. Тэр Гүррагчаа сайд нилээн дэлгэрэнгүй хэллээ, өөрөөр хэлэх юм бол иргэний хамгаалалт гэдэг маань үй олноор хөнөөх зэвсэг хэрэглэсний дараа үр уршгийн арилгах гээд их нарийн нэр томъёотой, тэрнээсээ бүр салаад одоо бол ерөөсөө юу гэхээр гамшиг, ган, зуд, байгалийн гамшиг, үйлдвэрийн осол энэ юмнуудаа шийдэхийн тулд бол шал өөр бүтэцтэй, өөр байгууллага болгож байгаа юм. Өөрөөр хэлэх юм бол Болормаа гишүүн хуулийн нэр, агуулга хоёр зөрчилдөх үү, зөрчилдөхгүй, өөрөөр хэлэх юм бол Намын бүлэг дээр энэ нэрэндээ зохицоод иргэний хамгаалалт гэдэг тодорхойлолтоос, бусад тодорхойлолтоос аваад гамшиг гэдэг тодорхойлолтыг арай өргөн болгоод ингээд энэ бол одоо агуулгатай зөрчилдөхөөргүй болгосон юм. Түрүү хэллээ л дээ тэр хүйтэн дайны үеийн сэтгэхүй, иргэний хамгаалалт гэдэг хэвшмэл ойлголтоос гараад одоо манайд байнга тулгарч байгаа асуудлаа шуурхай шийдэх ийм бүтэц рүү орж байгаа юм шүү гэж хэлэх байна. 


С.Төмөр-Очир: За баярлалаа. Дараа нь Далайхүү гишүүнийг урьж байна. 


М.Далайхүү: Баярлалаа, Байнгын хорооноос асуудаг юмуу даа. Тэр саналын хурааж байгаа зүйлийн 29 дүгээр зүйл гэдгийн 2 дээр гамшгаас хамгаалах байгууллагын албан хаагчийн албан тушаал нь Төрийн тусгай албан тушаалд хамаарна гэж хэлсэн мөртлөө, 32 дээр болохоор Гамшгаас хамгаалах байгууллагын албан хаагч нь Засгийн газраас баталсан цол, ялгах тэмдэг бүхий дүрэмт хувцас хэрэглэнэ, гамшгаас хамгаалах байгууллагын албан хаагчид цол олгох журам, дүрэмт хувцасны эдэлгээний хугацааг Засгийн газар тогтооно гээд оруулсан байх юм. Энэ чинь цол олгох журмын тухай Ерөнхийлөгчийн зарлиг байдаг шиг санагдах юм, тэгээд Ерөнхийлөгч чинь энэ юугаараа одоо цол, хэргэм олгодоггүй юмуу. Энэтэйгээ зөрчилдөхгүй байгаа юмуу, энэ ямар учиртай юм бэ. Ерөнхийлөгч баталдаг гээд оруулчихаж болохгүй байгаа юмуу. 


С.Төмөр-Очир: За баярлалаа. За Базарсад гишүүн. 


Д.Базарсад: За тэгэхээр байна шүү дээ та бүхэн мэдэж байгаа, ийм юм байдаг юм. Монголд Зэвсэгт хүчинд ордоггүй, энгийн гэхэд цэргийн ийм хэд хэдэн байгууллага байгаа юм. Засан хүмүүжүүлэх газар гэж байна, дотоодын цэргийн форм өмсдөг, дотоодын цэргийн хуульд захирагддаггүй, гал гэж байна мөн, дотоодын цэргийн форм өмсөөд дотоодын цэргийн хуульд захирагддаггүй. Эний нэгэн адил цэргийн байгууллага болохоор орсон байгаа. Тэгэхээр галынх, цагдаагийнх ийм одоо нөгөө зэвсэгт хүчний биш байгууллагууд та бүхэн мэдэж байгаа хилийн цэргийн зэвсэгт хүчний бүрэлдэхүүнд оруулсан шүү дээ Дээд шүүхийн тайлбар гараад. Хилийн цэрэг, энэнээс бусад нь болохоор ийм цэрэгжсэн байгууллага болж байгаа юм. 

Тэгэхээр эний урьд нь болохоор Галын аюулаас хамгаалах тухай хуулийн 1, 3 байна, Цагдаагийн хуулийн 31 дүгээр зүйлд болохоор иймэрхүү саармаг байгууллагын цолыг, дүрмийг болохоор Ерөнхийлөгч батлахаар ингээд урд нь оруулсан юм байна. Тийм учраас Тамгын газар ярьж байгаад нэг жишигт оруулаад энийг заавал Засгийн газар гэхгүй Ерөнхийлөгч болгоход бол болохгүй юм байхгүй. Яагаад гэвэл тэр саармаг галынх, засангийнх энэ тэр чинь болохоор тийм журмаар хуулиар явж байгаа юм байна. Гал чинь иргэний хамгаалалттай нийлж байгаа учраас энийг бол тийм юм байхад болохгүй, тэгвэл зөрчил нь арилах юмаа. Энэ дээр бол одоо нөгөө Засгийн газар, Ерөнхийлөгч энд будилаад байх юм байхгүй, ер нь Монгол Улсын хэмжээний цол, формоо бол нэг тогтсон жишгээрээ явъя гэхэд бол татгалзах юм байхгүй гэж хэлэх байна. 

С.Төмөр-Очир: За баярлалаа. За дараа нь Түмэндэмбэрэл гишүүн асуулт асууя гэсэн байна, за Түмэндэмбэрэл гишүүн. 


Д.Түмэндэмбэрэл: Баярлалаа. Би энэ нэр дээр цөөнх болсон юмаа, тэгээд цөөнх гэж бичигдээгүй учраас асуух гэж байна. 


Энэ 1949 оны Женевийн конвенциор олон улсын гамшиг ослоос урьдчилан сэргийлэх, хамгаалах ийм байгууллагуудын нэгдсэн дүрэм, журам, төрхийг одоо баталж хэрэгжүүлсэн юм байна. Тэгээд энэтэй холбоотой дэлхийн нэг 149 орон энэ үйл ажиллагааг явуулдаг байгууллагуудтай, үүнээс 102 орны одоо энэ НYБ-ын Женевийн конвенцийн дагуу дүрэм, зааврынхаа дагуу ажиллаж байгаа 102 оны энэ байгууллагуудын нэрэнд болон түүний үйл ажиллагаанд судалгаа хийж манай мэргэжилтнүүд үзсэн юм байна. Ингээд үзэхэд үүний 69 нь бол иргэний хамгаалалт гэдэг нэртэй яваа юм байна, иргэний хамгаалалт гэдэг нэрээр ажиллаж байгаа юм байна. 


Иргэний хамгаалалт гэдэг утга агуулгыг өнөөдрийн хуулиас авч орхиж хаягдуулж байгаа нь бол яахав сая тайлбарууд гарлаа ингэж тайлбарлаж байгаа юм билээ. Гэтэл өнөөдөр иргэний хамгаалалт гэдэг агуулга бол тэр хүйтэн дайны агуулгаас өөр агуулгатай, тэр агуулгаар бид энэ хуулийг хийгээгүй. Тийм учраас нэр нь бол ард иргэдээ хамгаалах гэсэн энэ агуулгадаа байхад одоо юу нь зөрчилдөөд байгаа юм бэ гэсэн утгаар нэгдүгээрт. 


Хоёрдугаарт, энэ хууль анхнаасаа боловсруулагдахдаа иргэний хамгаалалт гэдэг тийм нэрээр боловсруулагдсан учраас тэр агуулгадаа нийцсэн ийм үйл ажиллагаа энэ хуулинд суугдсныг одоо нэрийн өөрчлөх тэр агуулгадаа бас зөрчил гарчихаж байгаа юм. Тийм учраас иргэний хамгаалалт гэдэг нэрээр нь байлгаачээ гэсэн ийм санал тавьсан юм. 


За энэ саналыг бол бас манай улсад энэ НYБ-ын Хөгжлийн хөтөлбөрийн дагуу иргэний хамгаалалтын төслийг хэрэгжүүлж байгаа байгууллагын ахлах зөвлөх, доктор профессор, маршал Силвер гэдэг хүн бас дэмжиж иргэний хамгаалалт гэдэг нэртэй ийм хууль гаргах нь зүйтэй гэж одоо зөвлөмжийг Ерөнхий сайдын нэр дээр хүргүүлсэн байна. 


С.Төмөр-Очир: Асуултаа асуухгүй ингээд тайлбар хийгээд явах юм бол одоо мөд дуусахгүй. Дэгээрээ л явъя. 


Д.Түмэндэмбэрэл: Ийм ийм зүйл байхад заавал иргэний хамгаалалт биш, гамшгийн гэж оруулах гээд, гашгийн гээд утга агуулгаар хийх гээд байгаагийн учир холбогдлыг саяын тайлбаруудтай холбоод надад дэлгэрүүлж хариулж өгөх арга байна уу гэж. 

Энэ дээр нэмж хэлэхэд тэр Иргэний хамгаалалт гэдэг юм нь бас шинэ Зэвсэгт хүчнийхээ юу нь дотор ороод дахиж иргэний хамгаалалт гэсэн тийм хууль өргөн баригдах юмуу, тийм дүрэм, заавар боловсруулагдахаас тусгагдаж, хуулийн төсөл бас орж ирж байгаа, тэгэхээр зэрэг энэ хоёр чинь хоорондоо зөрчигдөөд байгаа юм. Энийг бас хамтад нь тайлбарлаж өгөөч. 


С.Төмөр-Очир: За баярлалаа. Базарсад гишүүн хариулна, тэрнээс өмнө бол тэр Зэвсэгт хүчний хуульд өөрчлөлт оруулах юм Байнгын хороон дээр яригдсан байна лээ. Энэ бол юу гэхээр хуулийнхаа дэгээр ийм хууль өргөн баригдахгүй, яагаад гэхээр энийг буцаагаад авсан тиймээ, Байнгын хороон дээр тийм юм яригдсан юм байна лээ, надад дээр орж ирсэн, тэгээд Тамгын газартай ярьж байгаад Дэгээр бол хууль батлагдсантай холбогдуулж зайлшгүй өөрчлөлт орох ёстой хууль байвал тэр бол өргөн баригдахгүйгээр орж ирэх ёстой. Энэ бол тийм шаардлагатай биш учраас ийм хууль орж ирнэ гэх юм бол УИХ-ын даргад өргөн барьж байж орж ирэх шаардлагатай. Тийм учраас энийг больсон. 


За Базарсад гишүүн хариулъя. 


Д.Базарсад: Энэ түрүү хэлсэн л дээ, Гүрээ сайд ч тодорхой ярьсан, би ч ярьсан. Нэгдүгээрт улс төрийн шийдэл ингэж гарсан гэдгийг Түмэндэмбэрэл гишүүнд хэлье, өөрөөр хэлбэл Намын бүлэг тэгэж шийдсэн. Хоёрдугаарт Монгол Улс бусдыг дуурайж байх албатай биш шүү дээ, энэ дүгнэлт байж байна, тэр Силвер гэдэг генерал юу гэнэ үү, энэ 2002 оны 12 дугаар сарын 5-нд юм билээ. Хэрвээ гадаадын орныг тооцох юм бол Монголд 30 хэдэн яамтай л байх ёстой, бид дуурайдаггүй биз дээ, цөөхөн яамтай байгаа орчиндоо тохирсон. Тэрэн шиг Монголын өвөрмөцөд тохируулаад байнгын ган, зуд гачиг болж байна, үер ус болж байна эндээ чиглэсэн ийм байгууллага байх нь энэ тэргүүний юмаа. Тэр Монголд үй олноор зэвсэг хэрэглээд тэрийг арилгана гэж хэзээ ч юм. Энэ агуулгаар яригдаад улс төрийн шийдэл гараад энэ хуулийг өргөн барьсанд өөрчлөлт оруулаад ажлын хэсэг ингээд агуулга, нэр хоёр зөрчилгүй болсон байгаа гэж хэлэх байна. Гүрээ сайд нэмж хэлэх юм байвал хэлье дээ. 


С.Төмөр-Очир: За Гүррагчаа сайд. 


Ж.Гүррагчаа: Баярлалаа. Түмэндэмбэрэл гишүүний асуултад хариулъя. Тэгэхээр өнөөдөр бид цаг үетэйгээ нийцсэн энэ хууль, эрх зүйн актууд гаргаж байх нь чухал байхаа гэж бодож байгаа юм. Ер нь дэлхийн нийтийн цагийн байдлыг хараад байхад өнөөдөр цөмийн дайн гарах, зэвсгийн хөнөөлөөр учрах тэр аюул гамшгаас гадна Монгол орны хувьд бол байгаль, цаг уур, техникийн нөхцөл шалтгаанаас үүссэн осол гамшигтай тэмцэх энэ одоо бидний амьдралын хамгийн гол нь болоод байгаа, одоо бид сүүлийн хэдэн жилд хийсэн ажил бол ерөөсөө л ган, зуд, энэ гамшигтай тэмцэх, өвчин, осолтой л тэмцэх ажил бол гол нь болж байгаа. Тийм учраас бид өнөөдөр цэрэгжсэн улс орон биш, тийм учраас энэ иргэний хамгаалалт гэсэн цэргийн ойлголт юмнуудыг энэ хуулинд оруулах нь зохимжгүй гэж үзэж байгаа юм. 

Зүгээр энэ одоо өнөөдрийн энэ хуулийн бодлогоороо бол энэ иргэний хамгаалалтын асуудлыг зэвсэгт хүчиндээ, цэрэгтээ үлдээе гэсэн ийм санал орсон байгаа. Энэ тусдаа хууль Иргэний хамгаалалтын хууль гэж хэзээ ч гарахгүй, тийм юм бид бэлдэж байгаагүй, зэвсэгт хүчиндээ энэ үүргийн оногдуулаад ингээд болчих юм байгаа юм. Тийм учраас өнөөдрийн бидний баталж гаргах хууль бол цэвэр гамшигтай, амьдралд нийцсэн ийм хууль байх нь зүйтэй гэж бид ингэж бодож байгаа, Засгийн газраас ч ийм бодлого баримталсан.

С.Төмөр-Очир: За баярлалаа. Дараа нь Балсандорж гишүүн асуулт асууя гэсэн, Балсандорж гишүүнийг урьж байна. 


Х.Балсандорж: Гишүүд асуулаа, нилээн хариулт авчихлаа. Тэгэхдээ нэг тодруулчихъя. Гамшиг гэдэг бол улс орны хэмжээнд тодорхой цаг үеийг хамарсан, тодорхой үйл ажиллагаа, процесс болж өнгөрдөг. Тэгэхээр энэ байгууллагын одоо энэ хуулийг үзсэн ч гэсэн энэ байгууллагын зорилго нь бол тэрэнд чиглэгдэж байгаа юм шиг санагдаад байна л даа. Тэгтэл өнөөдөр өдөр тутам гардаг айлын гэр шатдаг ч юмуу, усанд хүн унадаг тэр асуудлуудыг энэ хуулиар эргүүлээд бараг гамшиг юм шиг нэрлэх гээд байгаа юм шиг санагдаад байгаа юм. Тэгээд энэ гамшиг гэдэг үг маань онохгүй байгаа юм биш үү. Тийм учраас гишүүд асуугаад байх шиг байна л даа. Арай өөр үгээр, хэрвээ тэр иргэний хамгаалалт гэдэг үг нь болдоггүй юм бол арай өөр зөөлөн хэлбэрээр, аятайхан сонсогдохоор ядахдаа хийж болдоггүй юмуу. Гамшиг гэдэг чинь их сонин санагдаж байна, гамшигтай тэмцэх гээд, тэгээд нэг жижигхэн юм гарсан ч гэсэн гамшиг мэтээр үзэх, тайлбарлах ч гэдэг юмуу, тэр байгууллага нь тэрний төлөө явахгүй ч юм шиг нэг харагдах гээд ингээд байгаа байхгүй юу. 


С.Төмөр-Очир: За Балсандорж гишүүний асуултад Базарсад гишүүн хариулах уу. За. 


Д.Базарсад: Нэрэн дээр бол яахав ярьж ярьж байгаад гамшгийн тухай, гамшгийн байх уу гэж байгаад тэгээд яасан л даа, энэ бол хэлэлцэх асуудал юм шиг байгаа юм. Зүгээр тэр гал түймэртэй холбоотой асуудалд Гүрээ сайд тайлбар өгөх үү, галаас хэн байна. Тэр айлын гэр шатаад тэгэхээр иргэний хамгаалалт гал очиж байгаа, тэрийг гамшиг гэх үү гэсэн бас логический их сонин асуулт байна. Гүрээ хариулах уу. 


С.Төмөр-Очир: За Гүррагчаа сайд. 


Ж.Гүррагчаа: Гамшгаас хамгаалах гэдэг ойлголтыг бол гамшгийн аюулаас хүн ам, эд хөрөнгө, хүрээлэн байгаа орчныг урьдчилан сэргийлэх, аврах, хор уршгийг арилгах, хойшлуулашгүй сэргээн босгох эдгээр арга хэмжээнд хүн амыг сургаж бэлтгэх цогцолбор арга хэмжээ гэж ингэж л ойлгож байгаа юм л даа, тийм учраас гамшиг болчих вий тэрнээс л сэргийлэх, хамгаалах ийм л юмны тухай асуудал гэж ойлгож болох юм. Осол гэдэг энэ дотор орчихож байгаа юм. 


С.Төмөр-Очир: За баярлалаа. Дараа нь Баяртсайхан гишүүн асууя гэсэн, Баяртсайхан гишүүнийг урьж байна. 


Н.Баяртсайхан: Асуулт давхардаж байна, гамшиг гэдэг үг чинь тохирохгүй байна. Иргэний хамгаалалтаараа явъя. 


С.Төмөр-Очир: За яахав, та нар санал хураахдаа л шийдье. Дараа нь Өөлд гишүүн. 


Ц.Өөлд: 2-3 асуулт байна. Энэ нэгдүгээрт одоо УИХ-аас гарах тогтоолтой, энэ иргэний хамгаалалтаараа ч бай, гамшгийн ч бай энэ нэг байгууллагад галын байгууллага өдөр тутмын айлын гэр шатаж байдаг, орж байдаг, очиж байдаг галын байгууллага нэгдэж байгаа юм. Улсын эдийн засгийн аюулгүй байдлыг цаад утгаараа хангах нөөцийн газар нэгдэж байгаа юм. Тэгэхээр за нөөцийнх бол хуульгүй байгаа, тэгэхээр нөөцийн үйл ажиллагааг явуулахад бол зөвхөн одоо нэг ингээд цэргийнх ч юмуу, албан байгууллага одоо юу гэдэг юм үр цэвэрлэгээний лаборатори, хорио цээрийн эрдэм шинжилгээний хүрээлэн, хөдөө аж ахуй, ургамал, газар тариалангийн хүрээлэнгийн эрдэмтдийг татан оролцуулж байж тухайлах юм бол улсын үрийн нөөцийг бүрдүүлдэг, чанар сайтай, өвчингүй, за улсын буудайн нөөцийг ч гэсэн адилхан. 


Тэгэхээр энэ үйл ажиллагааны талаар ерөөсөө юм байхгүй юм, тэгэхээр Байнгын хороо ер нь одоо УИХ-аас гарах тогтоол, Засгийн газрын үүрэг өгдөг ч юмуу, ерөөсөө одоо энийг улсын нөөцийн үйл ажиллагааг зохицуулах хуулийг гаргаж өгөө гэсэн, өгөх шаардлагатай гэсэн шийдвэр тогтоолын төсөл Засгийн газарт өгөх ийм шийдвэрийн төслийг оруулсан уу нэгд. Оруулахаар бодож байгаа юу гэж. 


Энд бол ерөөсөө одоо улсын нөөцийг бүрдүүлэх, солих, сэлгэх энэ үйл ажиллагааг ерөөсөө тусгаагүй байна. 


Хоёрдугаар асуулт бол улсын нөөцийн бүрдүүлэх, нөхөн сэлбэх ажиллагаанд хяналт тавих үүрэг бол Yндэсний аюулгүйн зөвлөлд байдаг. Тэгтэл өнөөдөр 25.1.6-гаар энэ одоо гамшгаас хамгаалах асуудлыг эрхэлсэн төрийн захиргааны агентлагийн үүрэгт оруулж бууруулж оруулж иржээ. Энэвгээрээ болж байгаа гэж үзэж байгаа юмуу хоёрдугаар асуудал. 


Гуравдугаар асуудал тэр гамшгийн хор уршгийг арилгах, хойшлуулашгүй сэргээн босгох арга хэмжээнд шаардагдах хүн хүч, техник, материал хэрэгслийг орон нутгаас татан ажиллуулна гэсэн байна тэр 25.1.4-т. Тэгсэн мөртлөө энэнд гарах зардлыг хаанаас нөхөх арга замын зааж өгсөнгүй. Энийг юу гэж бодож байгаа вэ гэсэн ийм 3 асуудал байна. Зүгээр энэ онцгой байдлын тодорхойлолт бол ингэсэн байгаа юм л даа, улс орон, бүс нутгийн тодорхой хэсэг болсон цагийн байдал гэж байгаа юм, эрчим хүч, усан хангамжийн хүрэлцээгүй болсон явдал болчих юм бол энэ бол онцгойгоос онцгой байдалд хүрнэ, энийг онцгой байдалд оруулж болдоггүй юмуу. Улаанбаатар усаар хангагдахгүй бол, үгүй бол эрчим хүчээр таслахад л энэ бол онцгойгоос онц байдал шүү дээ. 


Энэ бол зүгээр л одоо улс орны бүс нутгийн тодорхой хэсэгт бий болсон гэж байгаа юм, өнөө л түймэр, ган, зудаа л бодсон болохоос биш эрчим хүч Улаанбаатар, Дархан, Эрдэнэт тасарлаа ерөөсөө сараар, үгүй бол усан хангамж тасарчихлаа энийг онцгой байдал руу оруулж ирээгүй юмуу гэсэн ийм хэдэн асуулт байна. 


С.Төмөр-Очир: За Базарсад гишүүн хариулъя.

Д.Базарсад: Тэгэхээр үнэхээр юу л даа Улсын нөөцийн газар, Галын газар энэ тэр нэгдэж байгаа, одоо энэ галаас хүн алга, нөөцөөс хүн байна уу, бас байхгүй маш дургүй байгаа. Тэгэхдээ яахав энэ бол төрийн бодлого, улс төрийн шийдэл гарсан асуудал, энийг шийдэхийн төлөө арга хэмжээ авч байгаа. Нөөцийн зарцуулалтыг би сонирхсон л доо, тэгэхдээ бол одоо мөрдөж байгаа журмаараа л явна гэж байгаа. Тэгэхдээ энэ агентлаг бол Ерөнхий сайдын мэдэлд очиж байгаа, Ерөнхий сайдын шийдвэргүйгээр улсны нөөцийн юм гаргах, нөөц бэлтгэх энэ тэр асуудал одоогийн байгаагаар шийдэх байхаа гэж. Хуучин болохоор наборот одоо Хөдөө аж ахуйн сайдын хүрээнд шийддэг байсан бол ийм болох юм гэсэн би ойлголттой байгаа. 


Ц.Өөлд: Хуучин Хөдөө аж ахуйн яамны нэр дээрх шийдвэр ерөөсөө шийдэхгүй, зөвхөн Засгийн газрын тогтоолоор тэрний дагуу Ерөнхий сайдын захирамжаар …


Д.Базарсад: Тэгэхээр одоо байгаа журмаараа явна, тэрэвгээрээ явна гэсэн л дээ. 


С.Төмөр-Очир: За та хэд битгий ингэж ярилцлага хийчих, асуулт нэмэх, тодотгохоор бол гараа өргөөд тэгээд явъя. 


Д.Базарсад: Гүрээ сайд тэрийг хариулаарай, тэр харин эрчим хүч гэнэт саатах, ус бохирдох ундны энэ тэр бол бас тусгаж болохгүй юм байхгүй л дээ, энийг бол ажлын хэсэг эргэж харах ёстой л доо. Нөгөө нэг орон нутгийн нөөцөөс гарсан юмыг яаж зарцуулах вэ гэж, одоо зардал гарлаа гэхэд бол. Бас энийг болохоор яг одоогийнх шигээ, одоо мөрдөж байгаа шигээ л явна гэсэн шүү дээ, тийм л юм хариулсан. Ер нь бол харин одоо цаашдаа тогтоол энд ороогүй, нөөцийг зарцуулах тухай хууль гэдэг юмуу, тийм ер нь одоо нөөцийн талаар хардлага сэрдлэгэ есөн шидийн юм байдаг, байх нь шаардлагатай юм шиг байна. Энийг бол одоо гишүүд санал хураагаад оруул гэвэл энийг бас төлөвлөж болно л доо. За энэ талаар Баяраа нэг юм яринаа хөө, энийг шууд хариуцаж байгаа хүн. 


Баяраа: Хуулийн төслийн 23.1.4 дээр Ерөнхий сайдын эрхлэх ажлын хүрээнд заасан байж байгаа, Засгийн газарт оруулна гээд. Яг хуучин журмаараа улсын нөөцөөс юу гаргах вэ, яаж нөхөх вэ гэдэг тэрийг төслөөрөө л оруулна шүү дээ 23.1.4 дээр байж байгаа. 1.5 дээр ч гэсэн байгаа. 


С.Төмөр-Очир: За баярлалаа. Дараа нь Шаравсамбуу гишүүн асуулт асууя гэсэн байна, Шаравсамбуу гишүүнийг урьж байна.  


Б.Шаравсамбуу: 3 байгууллагыг нэгтгэж 1 агентлаг болох тухай улс төрийн шийдэл гарсан юм байна. Тэгэхээр энэ дээрээс ингээд үзэхээр тэр үнэндээ тэр нөөцийн талын асуудал бол нилээн дутуу байна л даа. Тэгэхээр ер нь бол улсын нөөц гэдэг бол одоо олон жилийн туршид 1960-аад оны үед хүчээ авч байгууллагдаж ирснээс хойш бол хоёр зориулалттай явж ирсэн. За нэг нь бол үнэхээр одоо энэ гамшгийн үед зарцуулагддаг ийм чиглэлтэй байна. Тэр тухайн үедээ дайчилгааны нөөц ч гэж байсан, цаана нь улсын нөөц гэдэг бол эдийн засгийн өсөлтийг хангах, эдийн засгийн амьдралд гарсан эрсдлийг бас зохицуулах ийм чиглэлтэй явж ирсэн гол үндсэн утга байсан. Yр тариа, нефть бүтээгдэхүүн, хүнсний гол гол стратегийн бүтээгдэхүүн, тэгэхээр энэ бол өнөөдөр хүртэл хуульгүй, практикаар зохицуулагдаж ирсэн, энэ хууль гарснаар энийг бүрдүүлэх асуудал, зориулалтын асуудал, зарцуулалтын асуудал бүхэлдээ эзэнгүй хаягдаж байгаа юм уу, их тодорхой болчихож байгаа юм шиг санагдаад байна л даа. 


Тэгэхээр зэрэг өнөөдрийн ярьж байгаа, тайлбарлаж байгаа, хуулинд орж ирж байгаа нь голцуу одоо гамшгийн менежмент, тэр гамшгаас гадна бас түрүүчийн хэлээд байгаа тэр эдийн засгийн өсөлтийг хангах, эдийн засгийн амьдралын эрсдэл бас олон талд гараад байгаа, өнөөдөр бид бүхэнд энэ эдийн засгийн амьдралын эрсдлийг хангах хууль тогтоомж байхгүй байгаа. Энэ талаар цаашдаа ямар одоо хууль бодлого боловсруулж оруулж ирэхээр бодож байгаа юм бэ. Байнгын хорооноос, Засгийн газраас. Зүгээр энийг орлоо гээд одоо ингээд бүхэлд нь хаягдаж байгаа бол их одоо чухал асуудал хаягдаж байна гэж ингэж бодогдож байна. Энэ дээр нэг хариу өгөөчээ. 


Дараа нь бол зүгээр аймгуудад ийм бас гамшгийн штаб гэж гарах юм байна, энэ маань яг ямархуу байдалтай төсөөлөгдөж байгаа вэ, одоогийн байгаа нөөцийн агуулах гэдэг юмуу, газар, галын газар, иргэний хамгаалалтын штаб бүгдээрээ аймаг, хотуудад бүгд нийлэхээр бодогдож байгаа юу, энэ хоёрт нэг хариу өгөөчээ. 


С.Төмөр-Очир: За баярлалаа. Шаравсамбуу гишүүний хариултад Гүррагчаа сайд хариулъя. 


Ж.Гүррагчаа: За баярлалаа. Шаравсамбуу гишүүний асуултад хариулъя. Ер нь бол Улсын нөөцийн тухай хуулийн төсөл бол бэлэн болчихоод байж байгаа юм, энийг нэгдүгээрт хэлчихмээр байна. Хоёрдугаарт ерөөсөө улсын нөөц бол яг л одоо зарцуулагддаг тэр хэлбэрээрээ Ерөнхий сайдын мэдэлд байх яг л энэ хэлбэрээр байна. Яг зориулалт, зарцуулалт тэр юм нь таны хэлж байгаа шиг яг тэрэвгээрээ байна. Энэ дотор улсын нөөц дотор мөн цэргийн нөөц ч байгаа, дайчилгааны нөөц энэ юм маань мөн адилхан хуучин байдаг байрлалаараа тэрэвгээрээ үлдэнэ гэж бид ингэж ойлгож байгаа. Хийгдэж байгаа хуулийн концепци бол тийм байдалтай байгаа, хуулийн төсөл өргөн баригдана, улсын нөөц бол тусгай хуулиар зохицуулагдана. 


С.Төмөр-Очир: За Базарсад нэмье гэж байна, дараагаар нь Өөлд гишүүн.


Д.Базарсад: Яахав Шаравсамбуу гишүүн асуулаа л даа, нөөцийн зарцуулах тухай цаашдаа хууль өргөн барих уу, үгүй юу гээд. Энэ дээр бол яг одоо төлөвлөсөн юм байхгүй юм шиг байгаа юм, зүгээр тэр эрсдлийг нөөц, нөөцийн зарцуулалтын хоёрдугаар зориулалтыг ярьж байна л даа. За дайчилгааны нөөц бол өөрийн дайчилгааны нөөцийн хуультай бүрдүүлэх, тэрэвгээрээ явж байгаа юм. Тэр асуудлыг бол ер нь одоо хуульчлах шаардлагатай юм шиг байгаа юм. Энийг яахав Энхтүвшин дарга байна Засгийн газрын Хэрэг эрхлэх газрын дарга, Баяраа энэ тэр бас бодууштай юм шиг байгаа юм. Yнэхээр одоо нөөцийн тухай хууль баймаар юм шиг байгаа юм. 


С.Төмөр-Очир: За Шаравсамбуу гишүүн. 


Б.Шаравсамбуу: Тэгэхээр яахав дээ бэлэн болсон юмыг зарцуулахад бол дандаа л амархан байдаг, дандаа л хүн булаацалдаж байдаг. Өнөөдрийн яриад байгаа улсууд бол дандаа л зарцуулах талаас нь их сайхан яриад байх юм, улсын нөөц гэдэг чинь бол цаанаа бий болгоход маш их том асуудлын 70 хувь нь тэндээ байдаг, 80 хувь нь ч байдаг юмуу, санхүүжилтээс эхлээд л бэлэн болгох, сэлгэх, хадгалах, бүрдүүлэх гээд одоо бүхэл бүтэн энэ харилцааг бол орхичихоод тэгээд зарцуулахад нь хоёр зориулалттай одоо тэрний нэгийн энд зарцуулах, гарах крант дээр нь зогсож байгаад нүдээд зогсоод байх биш, бүхэлд нь тэр том савыг дүүрэн байлгах, бүтэн байлгах, хамгаалах энэ талынх нь асуудлыг бол бодохгүй байна. Тэгээд дараачийн одоо орж ирж байгаа хуулинд энэ бүх асуудлаа одоо тусгаж оруулж ирэхгүй бол энэ чинь тэгээд гарах крантын нээгээд орхичихдог удахгүй дуусчихна, нэг мэдэхэд нөгөөдөх чинь хоосон байна шүү дээ нөхдүүд минь, энийг сайн бодоорой гэж. 


С.Төмөр-Очир: За баярлалаа. Би Өөлд гишүүнд микрофон өгье.


Ц.Өөлд: Баяраа даргын хэлснээр бол тэр Ерөнхий сайдын бүрэн эрхэд дандаа зарцуулах л байгаа юм л даа. Тэгэхээр ерөөсөө улсын нөөцөөс гаргах, ялангуяа зохицуулалтын нөөцийн гурил, будаа ч байдаг юмуу, мах ч байдаг юмуу, хаврын үнэ нэмэгдээд ирэхээр. Энэ бол Yндэсний аюулгүй байдлын зөвлөл дээр ярьж байж гардаг асуудал, энэ ганцхан Ерөнхий сайдын эрх ч биш. Тэрний зөвлөлийн дагуу Ерөнхий сайд Засгийн газартаа оруулж тогтоолоо гаргадаг ёстой. 


Тийм учраас одоо энэ улсын нөөцийг ерөөсөө ингэж болохгүй юу, Байнгын хороо өнөөдрийн энэ хуралдаанаас яваад УИХ-ын намрын чуулганд Улсын нөөцийн газрын тухай, Гүррагчаа сайд хэллээ, нөөцийн газрын хууль орсон гэж, намрын чуулганд оруулж ирэхээр үүрэг болгож болохгүй юу. 


С.Төмөр-Очир: За одоо тэрийг чинь Базарсад бид хоёр хариулахад зовлонтой юм тиймээ, за Базарсад хариулъя гэж байна. 


Д.Базарсад: Нэгэнт л өргөн баръя гэж байгаа бол бид заавал үүрэг өгөөд яах юм, өргөн бариад ир, шуурхай шийдье. 


Ц.Өөлд: Тэгвэл одоо намрын чуулганаар хэлэлцэх асуудлын жагсаалтад оруулъя гэж.


С.Төмөр-Очир: За тэгэж болохгүй дээ Өөлд өө, Өөлд их амархан юм ярьж байгаа, бид нарт нэг тогтсон юм бий, дараагийн чуулганаар хэлэлцэх асуудлын нэрсийг батлахдаа өргөн барьсан юмнууд батлахгүй бол бид нар сүүлдээ хүн өргөн барина гээд амалчихдаг, тэр нь биелэгдэхгүй зовлон болдог юмаа. Тийм учраас бол үнэхээр өргөн барина гэж байгаа бол тэгээд ороод ирнэ биз, заавал тэрийг жагсаалтад оруулах хэрэг байхгүй. 


За дараа нь Даваацэдэв гишүүнийг урьж байна.


Л.Даваацэдэв: Баярлалаа, би асуултаа асууя. Түрүү Болормаа гишүүн болон бусад гишүүдийн энэ хуулийн төслийн нэрийг өөрчлөх тухай асуултад Гүррагчаа сайд Засгийн газрын гишүүн энэ өөрчлөх нь зүйтэй юм гэж хариуллаа л даа тайлбарлаад. Гэтэл Монгол Улсын Засгийн газраас энэ Энхбаяр дарга гарын үсэг зураад төсөл өргөн мэдүүлсэн юундаа Иргэний хамгаалалтын тухай хуулийн болон түүнтэй нийцүүлэн нэмэлт, өөрчлөлт оруулах тухай хуулиудын төсөл гээд тодорхой нэр заагаад ороод ирсэн байх юм. 

Мөн түүнчлэн энийгээ дагаад Гүррагчаа сайд, Эрдэнэчулуун сайд, Нямдорж сайд 3-ын баталсан Yзэл баримтлал дээр нь мөн энэ нэрээрээ, тэгээд эндээ тодорхой тайлбартайгаар өөрөөр хэлбэл Улсын иргэний хамгаалалтын дарга энэ гамшгийг бууруулах, гамшигтай тэмцэх үйл ажиллагааг чиглүүлж гээд, ингээд гамшигтай тэмцэх асуудлыг Засгийн газрын хэмжээнд нэгтгэн удирдаж зохицуулах, зохион байгуулах нь иргэний хамгаалалтын үйл ажиллагааны нийтлэг шаардлагыг хэрэгжүүлэхэд илүү зохистой болно гэсэн ийм тодорхой үзэл баримтлал, өөрөөр хэлбэл гамшгийнхаа асуудлыг иргэний хамгаалалтынхаа хүрээнд оруулаад, дотор нь оруулаад ийм үзэл баримтлалыг мөн сайд өөрөө батлаад оруулаад ирсэн байх юм. 


Тэгээд одоо Засгийн газар энийгээ эргэж яриад, дахиж өөрчилж, нэрээ өөрчилье гэж тайлбарлаад байгаа юмуу, эсвэл ерөөсөө тэр дээрээ дутуу, буруу хэлэлцчихээд энийгээ мэдээд эргүүлж өөрчлөөд байгаа юмуу, энийгээ нэг тодруулж хэлж өгөөчээ гэж асуух байна. Өөрөөр хэлбэл Засгийн газар өргөн барьсан төслөө яагаад өөрсдөө хамгаалах байгаа юм бэ, өөрчлөөд байгаа юм бэ гэдэг нэг гишүүн өөрчлөөд байгаа юм гэдэг асуудал байна. 


За хоёрдугаарт түрүү Базарсад гишүүн мөн цолны талаар ярьж байсан, тэрийг ингээд Ерөнхийлөгчийн юугаар яаж болох юм, мөн тэмдэгийн асуудал мөн тэрний өмнөх 32.1 дээр Засгийн газраас баталсан цол, ялгах тэмдэг бүхий дүрэмт хувцас гээд орсон, энэ мөн адилхан хамт явчихна гэж ойлголоо, Ерөнхийлөгчийнхөө юугаар яах юм байна. За баярлалаа. 


С.Төмөр-Очир: За баярлалаа. Даваацэдэв гишүүний асуултад Гүррагчаа сайд хариулъя. 


Ж.Гүррагчаа: Баярлалаа, Даваацэдэв гишүүний асуултад хариулъя. Тэгэхээр хууль бол 3 сард өргөн баригдсан, эний дараагаар Засгийн газар эргэж яриад энэ дахиж авч Ерөнхий сайдын хэмжээнд яригдсан, Хэрэг эрхлэх газар, холбогдох хүмүүст үүрэг өгөөд. Тэгээд энэ өөрчлөлт бол үндсэндээ одоо Засгийн газраар мэдэгдээгүй, энэвгээр орж ирж байгаа ийм өөрчлөлт биш юмаа, тодорхой хэмжээний энэ өөрчлөлт. Эний дараагаар улс төрийн шийдэл гарсан гэдгийг та бүхэн ойлгож байгаа байх. Тэгээд Байнгын хороон дээр энийг яриад, Байнгын хороо энэ асуудлыг оруулж ирж байгаа гэж ойлгож болох байхаа гэж бодож байна. 


С.Төмөр-Очир: За Даваацэдэв гишүүн. 


Л.Даваацэдэв: Тэгэхээр бид нар энэ хуулийг хэлэлцэхдээ одоо яг тэр үзэл баримтлалаар нь хэлэлцэж байна уу, эсвэл өөр үзэл баримтлал дахиад өөрчлөөд өргөөд барьсан юмуу, энийг даргаас л асуудаг юмуу даа. 


Ж.Гүррагчаа: Yзэл баримтлал тэр л үзэл баримтлал. Тэгэхдээ Байнгын хороо нэрийн өөрчлөөд л асуудлыг оруулж ирж байгаа. 


С.Төмөр-Очир:Юун процедурын алдаа гэж юм байхгүй, та нар худлаа яриад л.


Л.Даваацэдэв: Нэг удаа өргөөд барьсан, үзэл баримтлалаа хамт өргөөд барьсан бүх л юмнууд нь байж байгаа, тэгээд одоо бид нар амаараа өөрчилсөн юмаа гэж ярьж хууль хэлэлцэж болох юмуу, үгүй юу гэдэг л асуудал байхгүй юу. 


Ж.Гүррагчаа: Yзэл баримтлал өөрчлөгдөөгүй, тэр үзэл баримтлалын хүрээнд л яригдаж байгаа. 


С.Төмөр-Очир: Энэ ингэсэн юм, энэ бол ийм юм болсон юм. Иргэний хамгаалалтын хууль гэж өргөн баригдсан. Энэ асуудлыг өргөн баригдсны дараагаар нилээн яригдаж байгаад ажлын хэсэг дээр бол тодорхой санал орж ирсэн. Ажлын хэсэг энийг өөрчилье, энэ бол ямар нэг процедур зөрчсөн юм ерөөсөө байхгүй, Базарсад гишүүн худлаа ярьж байна. УИХ-д орж ирсэн юм өөрчлөгдөж болдог, тэр юу гэхээр ажлын хэсэг дээр ярьж байгаад нэр нь өөрчлөгдөж болно, дотор нь байгаа юм өөрчлөгдөж болно, бид нар угаасаа УИХ чинь тэрийг хэлэлцдэг учраас хэлэлцдгийн гол шалтгаан бол өөрчлөх юм байвал өөрчил гэсэн үг шүү дээ. Тэрнээс өөрчлөх юм байхгүй орж ирсэн юмыг тэр чигээр нь баталдаг бол УИХ байх хэрэг байхгүй. 


За Даваацэдэв гишүүн ээ, би эхлээд яръя, зэрэгцээд байж болохгүй. Ийм учраас энд ямар нэгэн процедур зөрчсөн юм ерөөсөө байхгүй. 


Л.Даваацэдэв: Би хамгийн гол нь тэгсэн шүү дээ, Их Хурал дээр нэр өөрчлөхийг бол бид нар бүгд ойлгож байгаа, энэ бол тов тодорхой асуудал, энд нэр өөрчилж болно, эндээс хүн тэгэж тайлбарлаж, Базарсад гишүүний ярьсныг би яриагүй, сайдын ярьж байгааг би ярьж байна. Тэгээд тэр нь өөрсдөө юугаа өөрчлөөгүй, ингэж өөрчлөх ёстой юмаа гэж яриад байхаар асуудал өөр болчихоод байгаа байхгүй юу. Би тэрийг л хөндөөд байна.


С.Төмөр-Очир: За одоо тэр яахав, бид нар энийг ярьж байгаад нэрийн өөрчилнө гэдгээр санал хураана, тэр дээр л саналаа өгөөрэй. 


За Оюунхорол гишүүнийг урьж байна. 


Д.Оюунхорол: За баярлалаа, би нэг хоёр зүйл тодруулъя гэж бодсон юм. Би зүгээр олон улсын нэр томъёоллоор иргэний хамгаалалт гэдэг ойлголтод гамшгийн асуудал бүхэлдээ багтдаг юм байна гэж ойлгож байсан. Монгол Улс тэгээд Олон улсын иргэний хамгаалалтын байгууллагын гишүүнээр элсээд, Женевийн конвенцид нэгдсэн юм шиг байгаа юм. За тэгээд энэ хуулийг боловсруулахдаа манай Засгийн газар, ажлын хэсэг нилээн сайн бодсон юм шиг байгаа юм л даа. Анх өргөн барихдаа Иргэний хамгаалалтын тухай хууль гэж оруулж ирчихээд, дараа нь Гамшгийн тухай хууль гэж нэрлэхээр агуулгынхаа хувьд энэ нь гадаадын болон олон улсын байгууллага, хүмүүнлэгийн байгууллагуудыг эргэлзээнд оруулахгүй юмуу, энэ нэр томъёоллоо өөрчилж байгаа явдал чинь. Тийм учраас энэ хуулийн цоорхойг бий болгоод өгчих юм биш биз дээ гэж болгоомжилж байна. Тийм учраас үнэхээрийн манай гишүүдийн хэлээд байгаа Гамшгийн тухай хууль гэж байгаа нь үнэхээрийн онохгүй байна. Тийм учраас энэ талаар Гүррагчаа сайд аягүй тийм тодорхой биш хариултыг өгөөд байх юм. Базарсад гишүүн тэндээс бид ингэж шийдсэн юмаа, бүлэг дээрээ ярьсан юмаа гээд байх юм. 


Бид ер нь цаад утгаар нь олон улсын нэр томъёололд нь бодолцоод энэ хуулиа нэг батлаад гаргачих тийм боломж байхгүй байгаа юмуу. Ийм асуулт асуух гэсэн юмаа. 


С.Төмөр-Очир: За баярлалаа. Оюунхорол гишүүний асуултад за сайд хариулъя. 


Ж.Гүррагчаа:  Тэгэхээр энэ олон улсын нэр томъёо юм, би түрүү хэлсэн энэ хөтөлбөрийн бол, төслийн бол Олон улсын НYБ-ын Хөгжлийн хөтөлбөр, өөрөөр хэлэх юм бол олон улсын байгууллага хийсэн юмаа. Тийм учраас энэ дизайстер гэдэг үг нь бол ерөөсөө энэ олон улсын хэллэг, иргэний хамгаалалтын энэ байгууллага дотроо, энэ гамшгийн байгууллагууд дотроо энэ олон улсын ямар ч байгуулага ойлгоно, энэ дэлхий нийтийн ийм ойлголт гэдгийг би бас тэмдэглэж хэлэх нь зүйтэй болов уу гэж бодож байна. 


С.Төмөр-Очир: За баярлалаа. Ингээд асуулт асуухаар нэрээ ирүүлсэн гишүүд дууслаа. Асуулт, хариултаа таслая. 


Одоо зарчмын зөрүүтэй саналуудаар санал хураалт явуулъя. 

1.Хуулийн төслийн нэрийг “Гамшгаас хамгаалах тухай” гэж өөрчлөн, төсөл дэх “иргэний хамгаалалтын байгууллага”, “иргэний хамгаалалт, онцгой байдлын асуудал эрхэлсэн Засгийн газрын эрх бүхий байгууллага” гэсэн нэр томьёог тохиолдол бүрт нийцүүлэн “гамшгаас хамгаалах байгууллага”, “гамшгаас хамгаалах асуудал эрхэлсэн төрийн захиргааны байгууллага” гэж тус тус өөрчлөх гэсэн УИХ-ын гишүүн Н.Ганбямба, Р.Гаваа, Г.Төртогтох нарын санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя. 

Бүгд 


39

Зөвшөөрсөн 
24

Татгалзсан 

15

61.5 хувийн саналаар Байнгын хорооны санал дэмжигдлээ. 


2.Төсөлд дор дурдсан агуулгатай 3 дугаар зүйл нэмэх.


“3 дугаар зүйл. Хуулийн үйлчлэх хүрээ


3.1.Энэ хууль нь дайны байдал, хөнөөх хэрэгслийн хөнөөлтэй холбоотойгоос бусад гамшгаас урьдчилан сэргийлэх, аврах, хор уршгийг арилгах, хойшлуулшгүй сэргээн босгох арга хэмжээг хэрэгжүүлэх хүрээнд үйлчилнэ.”                      гэсэн УИХ-ын гишүүн Н.Ганбямба, Р.Гаваа нарын санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя. 

Бүгд 


38

Зөвшөөрсөн 
30

Татгалзсан 

  8

78.9 хувийн саналаар Байнгын хорооны санал дэмжигдлээ. 



3.Төслийн 3.1.1-ийг дор дурдсанаар өөрчлөн найруулах. 


  
“3.1.1.“гамшгаас хамгаалах” гэж гамшгийн аюулаас хүн ам, эд хөрөнгө, хүрээлэн буй орчныг урьдчилан сэргийлэх, аврах, хор уршгийг арилгах, хойшлуулшгүй сэргээн босгох эдгээр арга ажиллагаанд хүн амыг сургаж бэлтгэх цогцолбор арга хэмжээг;” гэсэн УИХ-ын гишүүн Н.Ганбямба, Д.Базарсад, Р.Гаваа нарын санал. Аюулгүй байдал, гадаад бодлогын байнгын хороо дэмжсэн. 

38 гишүүн байна гэж байна, за Сандалхан гишүүн орж ирлээ, одоо тэгээд боллоо. За Байнгын хороо дэмжсэн санал байна, Байнгын хорооны саналыг дэмжье гэдгээр санал хураалт явуулъя. 

Бүгд 


39

Зөвшөөрсөн 
34

Татгалзсан 

  5

87.2 хувийн саналаар Байнгын хорооны санал дэмжигдлээ. 


4.Төслийн 3.1.2, 3.1.6-г тус тус хасах.

“3.1.2.“онцгой байдал” гэж улс орон болон бүс нутгийн тодорхой хэсэгт бий болсон цагийн байдалтай холбогдон үйл ажилагааны ердийн дэглэм өөрчлөгдөж, төр засгаас нэмэгдэл дэмжлэг туслалцаа шаардсан нөхцөл бүрдэхийг;

3.1.6.“хөнөөх хэрэгслийн хөнөөл” гэж цэргийн зэвсэг хэрэглэснээс үүссэн хор уршгийг;” гэсэн УИХ-ын гишүүн Н.Ганбямба, Р.Гаваа, Г.Төртогтох нарын санал.  Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя. 

Бүгд 


39

Зөвшөөрсөн 
31

Татгалзсан 

  8

79.5 хувийн саналаар Байнгын хорооны санал дэмжигдлээ. 


5.Төслийн “Иргэний хамгаалалтын нийтлэг шаардлага” гэсэн 6 дугаар зүйлийг бүхэлд нь хасах гэсэн УИХ-ын гишүүн Н.Ганбямба, Д.Базарсад, Г.Төртогтох нарын санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя. 

Бүгд 


39

Зөвшөөрсөн 
33

Татгалзсан 

  6

84.6 хувийн саналаар Байнгын хорооны санал дэмжигдлээ. 


6.Төслийн 8.3.6-г хасах.

“8.3.6.тухайн цагийн байдалтай холбогдуулан онц чухал обьектуудын харуул хамгаалалтыг хүч нэмэгдүүлэх;” гэсэн УИХ-ын гишүүн Н.Ганбямба, Д.Базарсад, Г.Төртогтох нарын санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя. 

Бүгд 


39

Зөвшөөрсөн 
32

Татгалзсан 

  7

82.1 хувийн саналаар Байнгын хорооны санал дэмжигдлээ. 


7.Төслийн 9.8-ын 2 дахь өгүүлбэрийг дор дурдсанаар өөрчлөн найруулах.

“Гамшгийн үед хүч хэрэгсэл дайчлан гаргах, нүүлгэн шилжүүлэх журмыг Засгийн газар батална.” гэсэн УИХ-ын гишүүн Н.Ганбямба, Р.Гаваа, Г.Төртогтох нарын санал.  Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя. 

Бүгд 


39

Зөвшөөрсөн 
34

Татгалзсан 

  5

87.2 хувийн саналаар Байнгын хорооны санал дэмжигдлээ. 

2 дугаар санал 38 хүний ирцтэйгээр хураагдсан байна, тэрийг дахиж хураахгүй бол болохгүй юм байна. 


2.Төсөлд дор дурдсан агуулгатай 3 дугаар зүйл нэмэх.


“3 дугаар зүйл. Хуулийн үйлчлэх хүрээ


3.1.Энэ хууль нь дайны байдал, хөнөөх хэрэгслийн хөнөөлтэй холбоотойгоос бусад гамшгаас урьдчилан сэргийлэх, аврах, хор уршгийг арилгах, хойшлуулшгүй сэргээн босгох арга хэмжээг хэрэгжүүлэх хүрээнд үйлчилнэ.”                      гэсэн УИХ-ын гишүүн Н.Ганбямба, Р.Гаваа нарын санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя. 

Бүгд 


39

Зөвшөөрсөн 
37

Татгалзсан 

  2

94.9 хувийн саналаар Байнгын хорооны санал дэмжигдлээ. 



8.Төслийн 9.12-ыг хасах.

“9.12. Дайны байдал болон дайчилгаа зарласан үед Иргэний хамгаалалт, онцгой байдлын асуудал эрхэлсэн Засгийн газрын эрх бүхий байгууллага, түүний харьяа байгууллага, аврах отряд, анги, салбар нь бүх нийтийн бэлэн байдалд шилжин үйл ажиллагаа явуулна.” гэсэн УИХ-ын гишүүн Н.Ганбямба, Д.Базарсад, Г.Төртогтох нарын санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя. 

Бүгд 


39

Зөвшөөрсөн 
36

Татгалзсан 

  3

92.3 хувийн саналаар Байнгын хорооны санал дэмжигдлээ.

9.Төслийн 13.2-ыг дор дурдсанаар өөрчлөн найруулах. 


“13.2.Улсын хэмжээнд гамшгаас хамгаалах арга хэмжээг хэрэгжүүлэх үүрэгтэй гамшгаас хамгаалах асуудал эрхэлсэн төрийн захиргааны байгууллага, түүний харьяа салбар, нэгж болон аймаг, нийслэл, дүүрэгт гамшгаас хамгаалах штаб байна. Суманд гамшгаас хамгаалах орон тооны бус штаб ажиллана.” гэсэн УИХ-ын гишүүн Н.Ганбямба, Р.Гаваа, Х.Жекей нарын санал.                             Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя. 

Бүгд 


39

Зөвшөөрсөн 
34

Татгалзсан 

  5

87.2 хувийн саналаар Байнгын хорооны санал дэмжигдлээ.

10.Төслийн 14.1, 14.2-ыг нэгтгэн, дор дурдсанаар өөрчлөн найруулах.

“14.1.Гамшгаас хамгаалах арга хэмжээг улсын хэмжээнд Монгол Улсын Ерөнхий сайд чиглүүлж, гамшгаас хамгаалах асуудал эрхэлсэн төрийн захиргааны байгууллагын дарга, тухайн засаг захиргаа, нутаг дэвсгэрийн нэгжийн хэмжээнд аймаг, нийслэл, сум, дүүрэг, баг, хорооны Засаг дарга удирдан зохион байгуулна.”          гэсэн УИХ-ын гишүүн Н.Ганбямба, Х.Жекей, Г.Төртогтох нарын санал.                    Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя. 

Бүгд 


39

Зөвшөөрсөн 
34

Татгалзсан 

  5

87.2 хувийн саналаар Байнгын хорооны санал дэмжигдлээ.

11. Төслийн 15.5-ыг хасах.

“15.5.Иргэний хамгаалалт, онцгой байдлын асуудал эрхэлсэн Засгийн газрын эрх бүхий байгууллагын тэргүүн дэд, дэд даргыг Иргэний хамгаалалт, онцгой байдлын асуудал эрхэлсэн Засгийн газрын эрх бүхий байгууллагын даргын санал болгосноор Монгол Улсын Ерөнхий сайд томилж, чөлөөлнө.” гэсэн УИХ-ын гишүүн Н.Ганбямба, Р.Гаваа, Г.Төртогтох нарын санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя. 

Бүгд 


39

Зөвшөөрсөн 
35

Татгалзсан 

  4

89.7 хувийн саналаар Байнгын хорооны санал дэмжигдлээ.

12. Төслийн 16.1-ийн:

“сум, дүүрэг” гэсний дараа “баг, хороо” гэж нэмэх. гэсэн УИХ-ын гишүүн Н.Ганбямба, Х.Жекей, Г.Төртогтох нарын санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя. 

Бүгд 


39

Зөвшөөрсөн 
34

Татгалзсан 

  5

87.2 хувийн саналаар Байнгын хорооны санал дэмжигдлээ.

13.Төслийн 17.1-д дараахь заалт нэмэх.

“17.1.7. Гал түймэртэй тэмцэх алба;

17.1.8. Цацрагийн аюулаас хамгаалах алба.” гэсэн УИХ-ын гишүүн Н.Ганбямба, Д.Базарсад, Г.Төртогтох нарын санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя. 

Бүгд 


39

Зөвшөөрсөн 
34

Татгалзсан 

  5

87.2 хувийн саналаар Байнгын хорооны санал дэмжигдлээ.

14.Төслийн 19.2-ыг дор дурдсанаар өөрчлөн найруулах.

“19.2.Гамшгийн аюулаас хамгаалах үйл ажиллагааг удирдах шуурхай штабын бүрэлдэхүүнийг Ерөнхий сайдын шийдвэрээр томилж ажиллуулна.” гэсэн          УИХ-ын гишүүн Н.Ганбямба, Р.Гаваа, Г.Төртогтох нарын санал.                       Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя. 

Бүгд 


39

Зөвшөөрсөн 
35

Татгалзсан 

  4

89.7 хувийн саналаар Байнгын хорооны санал дэмжигдлээ.

15.Төслийн 19 дүгээр зүйлд дор дурдсан агуулгатай 3 дахь хэсэг нэмэх.

“19.3.Шуурхай штабын үйл ажиллагааны үндсэн хэлбэр нь штабын хуралдаан бөгөөд гишүүдийн олонхийн саналыг үндэслэн штабын дарга шийдвэр гаргана.”  гэсэн УИХ-ын гишүүн Н.Ганбямба, Х.Жекей, Г.Төртогтох нарын санал.                        Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя. 

Бүгд 


39

Зөвшөөрсөн 
35

Татгалзсан 

 4

89.7 хувийн саналаар Байнгын хорооны санал дэмжигдлээ.

16.Төслийн 21 дүгээр зүйлийг дор дурдсанаар өөрчлөн найруулах.

“21 дүгээр зүйл. Аврах анги, отряд, салбар

21.1.Аврах анги нь улсын болон орон нутгийн хэмжээнд гамшгийн аюулаас урьдчилан сэргийлэх, гамшгийн голомтод ажиллаж байгаа орон нутгийн хүч хэрэгсэл хүрэлцэхгүй болсон тохиолдолд шуурхай шилжин байрлаж эрэн хайх, аврах ажлыг зохих журмын дагуу явуулах, нэрвэгдэгсдэд бүх төрлийн яаралтай тусламж үзүүлэх, тэднийг аюулгүй газарт зөөвөрлөн гаргах, эд хөрөнгийг нь хамгаалах үүрэг гүйцэтгэнэ. 

21.2.Аврах отряд, салбар нь орон нутагт гамшгийн аюулаас урьдчилан сэргийлэх, түүний голомтод аврах үйл ажиллагааг зохих журмын дагуу явуулах үүрэг гүйцэтгэнэ.

21.3.Аврах анги, отряд, салбаруудын бүтэц, орон тоо, зохион байгуулалт,  дүрмийг гамшгаас хамгаалах асуудал эрхэлсэн төрийн захиргааны байгууллагын дарга батална.” гэсэн  УИХ-ын гишүүн Н.Ганбямба, Д.Базарсад, Х.Жекей нарын санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя. 

Бүгд 


39

Зөвшөөрсөн 
35

Татгалзсан 

  4

89.7 хувийн саналаар Байнгын хорооны санал дэмжигдлээ.

17.Төслийн 23.2-ыг дор дурдсанаар өөрчлөн найруулах.

“23.2.Ерөнхий сайдын дэргэд гамшгийн аюулаас урьдчилан сэргийлэх, аврах, хор уршгийг арилгах, хойшлуулшгүй сэргээн босгох арга хэмжээг зохицуулах, шуурхай зохион байгуулах үүрэгтэй комисс ажиллуулж болно. Комиссын бүрэлдэхүүн, ажиллах журмыг Засгийн газар батална.” гэсэн УИХ-ын гишүүн Н.Ганбямба, Р.Гаваа, Х.Жекей нарын санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя. 

Бүгд 


39

Зөвшөөрсөн 
35

Татгалзсан 

  4

89.7 хувийн саналаар Байнгын хорооны санал дэмжигдлээ.

18.Төслийн 24.1.2, 24.1.11-ийг тус тус хасах.

“24.1.2.Монгол Улсын иргэний хамгаалалтын талаар төрөөс баримтлах бодлогыг хэрэгжүүлэх;

  24.1.11.барилга, обьектыг ашиглахад авах зөвлөл, комиссын бүрэлдэхүүнд оролцох, бүрэн эрхийнхээ асуудлаар санал дүгнэлт гаргах;” гэсэн  УИХ-ын гишүүн Н.Ганбямба, Р.Гаваа, Г.Төртогтох нарын санал.  Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя. 

Бүгд 


39

Зөвшөөрсөн 
33

Татгалзсан 

  6

84.6 хувийн саналаар Байнгын хорооны санал дэмжигдлээ.

38 болчихоод байна, манайхан хаачив аа. Энэ дээр 38 байгаад байна. 50.0 хувь болчихоод байна. Манайхан гишүүдийг дууд. Алтай, Амарсайхан, Арвин гишүүн нар хаачив, Бадам гишүүнийг дуудъя. Базархүү гишүүнийг дуудъя. Гүндалай, Одончимэд, Оюун, Сүрэн гишүүнийг оруулж ирье, Содхүү, Хүрэлсүх, Чадраа, Шийрэвдамба гишүүнийг дуудъя.  

За Базарсад гишүүн. 

Д.Базарсад: Та түрүү ярихдаа бас нэг буруу ойлголт ярьчих шиг болох юм хурал эхлэхэд. Өөрөөр хэлэх юм бол Зэвсэгт хүчний хуульд өөрчлөлт оруулахыг энд орсон байгаа, тэгэхээр энэ чинь иргэний хамгаалалт, Оюунхорол гишүүн ярьж байсан түрүү, иргэний хамгаалалтын үүрэг нь болохоор эндээс алга болоод, ерөнхий штабт орж ирж хуульчилж байгаа байхгүй юу. Тэгэхээр энэ хуулийг баталж гаргаад нэг үүрэг нь онгорхой орхигдох гээд байна, тийм учраас урд тогтсон Агаарын зайн хууль дээр би болох уу, үгүй юу гэж байгаад шийдсэн. Ийм учраас хуулийг цоорхой орхихгүйн тулд энийг хамт яахгүй бол болохгүй байгаа юм. Та болохоор буруу, дахин өргөн барих ёстой гэж яриад байна лээ. 

Энэтэй шууд холбоотой байхгүй юу. 

С.Төмөр-Очир: Би наадахыг чинь Тамгын газраар шалгуулсан, Тамгын газар надад юу гэсэн хариу өгсөн гэхээр энэ хууль өргөн баригдаж байж орж ирэх хууль байна гэсэн. 

Д.Базарсад: Та одоо Иргэний нисэхийн хууль, Иргэний агаарын хуулийг санаж байгаа биз дээ, огт өргөн баригдаагүй юмыг бид ингээд цоорхой орхиод шийдэж байсан шүү дээ. 

С.Төмөр-Очир: Yгүй Базарсад аа, энэ хуулиар зайлшгүй өөрчлөх шаардлагатай бол өргөн барихгүй орж ирдэг юм. Тамгын газар бол тэр Зэвсэгт хүчний тухай хуулийг чинь юу гэхээр зайлшгүй энэ хуультай холбогдож өөрчлөгдөх хууль биш ээ гэсэн дүгнэлт надад өгчихөөд байгаа байхгүй юу. Тэгэхээр Тамгын газар л хариулна. 

Д.Базарсад: Даргаа, ийм л дээ, энэ чинь зайлшгүй өөрчлөгдөхгүй бол нөгөө зарим үүрэг нь хоосон байхгүй болчихно шүү дээ. 

С.Төмөр-Очир: За тэрийг Тамгын газартай ярь, Нарантуяа даргатай ярь. Өчигдөр над дээр орж ирээд би энийг үзээдэх ээ гэсэн чинь Нарантуяа дарга бол энийг зайлшгүй өргөн барихгүйгээр дотооддоо хэлэлцэх хууль биш байна гэсэн хариу өгсөн.

Д.Базарсад: Одоо бол ийм байгаа байхгүй юу 6 сарын хугацаанд өргөн баригдтал, 6 сарын хугацаанд иргэний хамгаалалтын өргөсөн Олон улсын гэрээнд орсон гээд Оюунхорол ярьлаа. 

С.Төмөр-Очир: Чи бид хоёр энд яриад яахав, Нарантуяа даргыг дуудаад уулзаадах, Тамгын газар надад тийм зөвлөгөө өгсөн учраас би чадахаа байчихаад байгаа, Нарантуяатай уулзаад яриадах.  

Одоо санал хураалгана, энэ хуулийг анхны хэлэлцүүлгээр батлах уу, үгүй юу гэж санал хураалгана, тэр үед яриарай. 

18-ыг дахиад батлая, ирц хүрээгүй байгаа. 

18.Төслийн 24.1.2, 24.1.11-ийг тус тус хасах.

“24.1.2.Монгол Улсын иргэний хамгаалалтын талаар төрөөс баримтлах бодлогыг хэрэгжүүлэх;

  24.1.11.барилга, обьектыг ашиглахад авах зөвлөл, комиссын бүрэлдэхүүнд оролцох, бүрэн эрхийнхээ асуудлаар санал дүгнэлт гаргах;” гэсэн  УИХ-ын гишүүн Н.Ганбямба, Р.Гаваа, Г.Төртогтох нарын санал.  Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя. 

Бүгд 


40

Зөвшөөрсөн 
40

Татгалзсан 

  0

100.0 хувийн саналаар Байнгын хорооны санал дэмжигдлээ.

19.Төслийн 24.1 дэх хэсэгт дор дурдсан агуулгатай 15 дахь хэсэг нэмэх.

“24.1.15.гамшгаас хамгаалах асуудлаар төрийн бус байгууллагатай харилцах;” гэсэн УИХ-ын гишүүн Н.Ганбямба, Х.Жекей, Г.Төртогтох нарын санал.                         Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя. 

Бүгд 


41

Зөвшөөрсөн 
38

Татгалзсан 

  3

92.7 хувийн саналаар Байнгын хорооны санал дэмжигдлээ.

20.Төслийн 25.1.12-ыг дор дурдсанаар өөрчлөн найруулах.

“25.1.12.гамшгаас хамгаалах асуудал эрхэлсэн төрийн захиргааны байгууллагын газар, хэлтэс, харьяа нэгжийн удирдлага болон бусад ажилтныг томилох, чөлөөлөх, цол олгох;” гэсэн УИХ-ын гишүүн Н.Ганбямба, Х.Жекей, Г.Төртогтох нарын санал.  Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя. 

Бүгд 


41

Зөвшөөрсөн 
37

Татгалзсан 

  4

90.2 хувийн саналаар Байнгын хорооны санал дэмжигдлээ.

21.Төслийн 29 дүгээр зүйлийг дор дурдсанаар өөрчлөн найруулах.

“29 дүгээр зүйл.Гамшгаас хамгаалах байгууллагын албан хаагч


29.1.Гамшгаас хамгаалах асуудал эрхэлсэн төрийн захиргааны байгууллага, түүний харьяа салбар, нэгж болон аймаг, нийслэл, дүүргийн гамшгаас хамгаалах байгууллагын албан хаагчаар Төрийн албаны тухай хуулийн шаардлага, гамшгаас хамгаалах асуудал эрхэлсэн төрийн захиргааны байгууллагаас тогтоосон журам, эрүүл мэнд, бие бялдар, мэргэжил, боловсролын болон ёс зүйн шаардлага, шалгуур үзүүлэлтийг хангасан иргэнийг авч ажиллуулна.


29.2.Гамшгаас хамгаалах байгууллагын албан хаагчийн албан тушаал нь төрийн тусгай албан тушаалд хамаарна.” гэсэн УИХ-ын гишүүн Н.Ганбямба, Д.Базарсад, Х.Жекей нарын санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя. 

Бүгд 


41

Зөвшөөрсөн 
41

Татгалзсан 

  0

100.0 хувийн саналаар Байнгын хорооны санал дэмжигдлээ.

22.Төслийн 32, 33 дугаар зүйлийг нэгтгэн, дор дурдсанаар өөрчлөн найруулах:

“32 дугаар зүйл. Гамшгаас хамгаалах байгууллагын албан хаагчийн 

                                          цол, дүрэмт хувцас, ялгах тэмдэг


32.1.Гамшгаас хамгаалах байгууллагын албан хаагч нь Засгийн газраас баталсан цол, ялгах тэмдэг бүхий дүрэмт хувцас хэрэглэнэ.


32.2. Гамшгаас хамгаалах байгууллагын албан хаагчид цол олгох журам, дүрэмт хувцасны эдэлгээний хугацааг Засгийн газар тогтооно.” гэсэн УИХ-ын гишүүн Н.Ганбямба, Д.Базарсад, Г.Төртогтох нарын санал.                           Аюулгүй байдал, гадаад бодлогын байнгын хороо дэмжсэн.

За Бадарсад гишүүн. 

Д.Базарсад: Түрүү Далайхүү гишүүн асуугаад би хариулсан л даа, нөгөө цэрэгжсэн байгууллага, нөгөө засангийнхан, өшөө галынхан гээд эд нарыг болохоор хуулиуд дээр нь бүгд Ерөнхийлөгч олгоод тогтоож байсан юм байна л даа. Тэгэхээр бид бол яахав бусад ийм цэрэгжсэн байгууллага, адилхан тогтоосон юм чинь тэр журмын дагая. Энийг одоо хүлээж авч байна гэж, тийм учраас энийг аваад тэгээд Тамгын газар зохих журмын дагуу хуульд нийцүүлж найруулах гэвэл болж байгаа юм. 

С.Төмөр-Очир: Тэгэхээр энэ саналаар санал хураалгахаа байя гэж байгаа юмуу. 

Д.Базарсад: Больё, татаж авъя гэж байгаа юм. 

С.Төмөр-Очир: За, за татаж авч байгаа юм байна, болж байгаа юм байгаа биз. 

Д.Базарсад: Нийцүүлье гэдгээр санал хурааж болох уу. 

С.Төмөр-Очир: За бусад цэрэгжсэн байгууллагатай адилхан энийг нийцүүлье гэж байгаа юм байна. За энийг дэмжье гэдгээр санал хураалт явуулъя. 

Бүгд 


40

Зөвшөөрсөн 
38

Татгалзсан 

  2

95.0 хувийн саналаар Байнгын хорооны санал дэмжигдлээ. 

За энийг би ингэж ойлгож байгаа, энийг Тамгын газар үзээдэх, ингэж одоо Базарсадын хэлснээр найруулж болохоор байвал тэгэж ав, болохооргүй бол саяны энэ хэвээрээ санал хураасанд тооцоод явчих тиймээ. 

Д.Базарсад: Цэргийн улсуудыг тогтоодог нэгдсэн журам руу орвол яасан юм гэж байгаа байхгүй юу даа. 

Гаваа гишүүн ээ, ажлын хувцасны асуудлыг чинь Ерөнхийлөгч шийддэггүй шүү дээ, тийм учраас Засгийн газар шийдээд явчихна, яг нийтлэг журмаараа, яг өдөр тутмын хувцас, парад хувцас, за яахав нийтлэг жишгээ бариад явчихъя гэж тогтоод, тэгээд эргэж харъя. 

С.Төмөр-Очир: Би ингэж ойлголоо, энийг би бол сая энэ 32.1, 32.2-ыг бол санал хураасан, гэхдээ энийг нийтлэг жишиг рүү оруулах юмуу, энэ дотроо саяынхаар байх юмуу гэдгийг эцсийн найруулгын өмнө шийдээдэхээрэй. 

Д.Базарсад: За ойлголоо. 

С.Төмөр-Очир: Та нар намайг л дэг зөрчүүлэх гээд байх юм. Би ингэж тохирлоо, энэ бол сая санал хураасан, та нар, ажлын хэсэг үзэж байгаад тэр ерөнхий зарчим руугаа тэр хуулиа Ерөнхийлөгчийн тэр лүү оруулж болно гэвэл оруулаадах, болохооргүй гэвэл энэ хэвээр нь оруулаад ир гэж хэллээ. Тийм учраас тэр 31.2 нь Гаваа гишүүний хэлж байгаагаар 32.1 тэр журам руу орчихож магадгүй юм байна, 32.2 нь үлдэж орж ирж магадгүй юм байна. Тэгэх юм бол үлдээгээд оруулаад ир. 

23.Төслийн 34.5-ыг дор дурдсанаар өөрчлөн найруулах.

“34.5.Гамшгаас хамгаалах байгууллагын албан хаагч нь мэргэжлийн зэрэгтэй байна. Мэргэжлийн зэрэг олгох журмыг гамшгаас хамгаалах асуудал эрхэлсэн төрийн захиргааны байгууллагын дарга батална.” гэсэн УИХ-ын гишүүн Н.Ганбямба, Р.Гаваа, Г.Төртогтох нарын санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя. 

Бүгд 


40

Зөвшөөрсөн 
37

Татгалзсан 

  3

92.5 хувийн саналаар Байнгын хорооны санал дэмжигдлээ.

24.Төслийн 34.6-г хасах.

“34.6.Иргэний хамгаалалтын албан хаагчаар хууль тогтоомжид заасан үүрэгт нь үл хамаарах ажил үүрэг гүйцэтгүүлэхийг хориглоно.” гэсэн УИХ-ын гишүүн Н.Ганбямба, Д.Базарсад, Х.Жекей нарын санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя. 

Бүгд 


40

Зөвшөөрсөн 
35

Татгалзсан 

  5

87.5 хувийн саналаар Байнгын хорооны санал дэмжигдлээ.


25.Төслийн 34.8-34.13-ыг нэгтгэн, дор дурдсанаар өөрчлөн найруулах:

“34.8.Гамшгаас хамгаалах байгууллагын албан хаагч албан үүргээ гүйцэтгэх үедээ эрүүл мэнд нь хохирсон, эсхүл амь насаа алдсан тохиолдолд түүнд болон түүний ар гэрт нь олгох тэтгэвэр, тэтгэмжийн асуудлыг хуулиар зохицуулна.” гэсэн УИХ-ын гишүүн Н.Ганбямба, Х.Жекей, Г.Төртогтох нарын санал.                          Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя. 

Бүгд 


40

Зөвшөөрсөн 
37

Татгалзсан 

  4

92.5 хувийн саналаар Байнгын хорооны санал дэмжигдлээ.

26.Төслийн 35, 36 дугаар зүйлийг нэгтгэн, дор дурдсанаар өөрчлөн найруулах.

“35 дугаар зүйл.Гамшгаас хамгаалах байгууллагын алба хаагчийн 

                                                             тэтгэвэр, тэтгэмж

35.1.Гамшгаас хамгаалах байгууллагын албан хаагчийн тэтгэвэр, тэтгэмжийн асуудлыг хуулиар зохицуулна.

35.2.Энэ зүйлийн 1 дэх хэсэгт зааснаас бусад иргэн гамшгийн аюулаас урьдчилан сэргийлэх, аврах, хор уршгийг арилгах, хойшлуулшгүй сэргээн босгох ажил гүйцэтгэх болон энэ чиглэлийн сургалтад оролцох үед хөдөлмөрийн чадвараа түр алдсан, тахир дутуу болсон, амь насаа алдсан тохиолдолд түүнд болон түүний гэр бүлд гамшгаас хамгаалах байгууллагын албан хаагчийн нэгэн адилаар тэтгэмж олгоно.” гэсэн УИХ-ын гишүүн Н.Ганбямба, Р.Гаваа, Х.Жекей нарын санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя. 

Бүгд 


40

Зөвшөөрсөн 
31

Татгалзсан 

  9

77.5 хувийн саналаар Байнгын хорооны санал дэмжигдлээ.

За одоо хоёр дахь хэсэг Галын аюулгүй байдлын тухай хуульд нэмэлт өөрчлөлт оруулах тухай хуулийн төслийг анхны хэлэлцүүлэгт бэлтгэх явцад Аюулгүй байдал, гадаад бодлогын байнгын хорооноос гаргасан зарчмын зөрүүтэй томъёолол


1.Төсөлд дор дурдсан агуулгатай 1 дүгээр зүйл нэмэх.


“1 дүгээр зүйл.Галын аюулгүй байдлын тухай хуулийн 2.1-ийн “Үндсэн хууль” гэсний дараа “Гамшгаас хамгаалах тухай хууль” гэж нэмэх.” гэсэн УИХ-ын гишүүн Н.Ганбямба, Р.Гаваа, Г.Төртогтох нарын санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя. 

Бүгд 


40

Зөвшөөрсөн 
32

Татгалзсан 

 8

80.0 хувийн саналаар Байнгын хорооны санал дэмжигдлээ.

2.Төслийн 1, 2 дугаар зүйлийг нэгтгэн, дор дурдсанаар өөрчлөн найруулах.

“2 дугаар зүйл.Галын аюулгүй байдлын тухай хуулийн 2 дугаар бүлэг, 4,  7-13, 27 дугаар зүйлийн гарчиг, 4.1, 4.2, 7.1-7.3, 7.5, 9.1-9.3, 9.6, 9.7, 10.1, 10.2, 10.3, 11.1, 17.7, 18.2, 21.2, 24.7, 25.1, 25.2, 26.1, 26.3, 27.1-27.3, 16.1.4, 16.1.7-гийн “гал түймэртэй тэмцэх байгууллага” гэснийг тохиолдол бүрт нийцүүлэн “гал түймэртэй тэмцэх асуудал эрхэлсэн байгууллага” гэж; 6 дугаар зүйлийн гарчиг, 4.4, 5.1, 6.1, 12.1, 17.3, 17.4, 19.2, 21.3, 27.3-ын “Гал түймэртэй тэмцэх газар” гэснийг тохиолдол бүрт нийцүүлэн “гал түймэртэй тэмцэх асуудал эрхэлсэн төрийн захиргааны байгууллага” гэж; 4.5, 14.2, 14.3-ын “гал түймэртэй тэмцэх хэлтэс, алба”, 12.1-ийн “аймаг, нийслэлийн хэлтэс, алба” гэснийг тохиолдол бүрт нийцүүлэн “гал түймэртэй тэмцэх нэгж” гэж; 23.2-ын “хууль зүйн асуудал эрхэлсэн Засгийн газрын гишүүн”, 27.1-ийн “Хууль зүйн асуудал эрхэлсэн төрийн захиргааны төв байгууллага” гэснийг тохиолдол бүрт нийцүүлэн “гал түймэртэй тэмцэх асуудал эрхэлсэн төрийн захиргааны байгууллага” тус тус өөрчлөх.” гэсэн УИХ-ын гишүүн Н.Ганбямба, Р.Гаваа, Х.Жекей нарын санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя. 

Бүгд 


40

Зөвшөөрсөн 
36

Татгалзсан 

  4

90.0 хувийн саналаар Байнгын хорооны санал дэмжигдлээ.

3.Төслийн 3 дугаар зүйлийг дор дурдсанаар өөрчлөн найруулах.

“3 дугаар зүйл.Галын аюулгүй байдлын тухай хуулийн 8 дугаар зүйл, 4.3, 4.6-4.9, 5.4, 7.4, 17.7, 26.2, 26.3-ыг тус тус  хүчингүй болсонд тооцох.” гэсэн                     УИХ-ын гишүүн Н.Ганбямба, Р.Гаваа, Х.Жекей, Г.Төртогтох нарын санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя. 

Бүгд 


40

Зөвшөөрсөн 
34

Татгалзсан 

  6

85.0 хувийн саналаар Байнгын хорооны санал дэмжигдлээ.

Гурав.Төрийн нууцын тухай хуульд өөрчлөлт оруулах тухай хуулийн төслийг эхний хэлэлцүүлэгт бэлтгэх явцад Аюулгүй байдал, гадаад бодлогын байнгын хорооноос гаргасан зарчмын зөрүүтэй саналын томъёолол


1.Төслийн 1 дүгээр зүйлийг дор дурдсанаар өөрчлөн найруулах.


“1 дүгээр зүйл. Төрийн нууцын тухай хуулийн 5 дугаар зүйлийн 2 дахь хэсгийн 8 дахь заалтыг хүчингүй болсонд тооцох.” гэсэн УИХ-ын гишүүн Р.Гаваагийн санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя. 

Бүгд 


40

Зөвшөөрсөн 
35

Татгалзсан 

  5

87.5 хувийн саналаар Байнгын хорооны санал дэмжигдлээ.

Дөрөв.Төрийн нууцын жагсаалт батлах тухай хуульд өөрчлөлт оруулах тухай хуулийн төслийг эхний хэлэлцүүлэгт бэлтгэх явцад аюулгүй байдал, гадаад бодлогын байнгын хорооноос гаргасан зарчмын зөрүүтэй саналын томъёолол 


1.Төслийн 1 дүгээр зүйлийг дор дурдсанаар өөрчлөн найруулах.


“1 дүгээр зүйл. Төрийн нууцын жагсаалт батлах тухай хуулийн 1 дүгээр зүйлийн 15 дахь заалтыг хүчингүй болсонд тооцох.” гэсэн УИХ-ын гишүүн Р.Гаваагийн санал. Аюулгүй байдал, гадаад бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя. 

Бүгд 


40

Зөвшөөрсөн 
34

Татгалзсан 

  6

85.0 хувийн саналаар Байнгын хорооны санал дэмжигдлээ.


Ингээд зарчмын зөрүүтэй саналуудаар санал хурааж дууслаа. Байнгын хорооноос анхны хэлэлцүүлгээр батлая гэсэн горимын санал гаргасан байна. Горимын саналыг дэмжье гэдгээр санал хураалт явуулъя. 


Бүгд 


40


Зөвшөөрсөн 
33


Татгалзсан 

  7


82.5 хувийн саналаар горимын санал дэмжигдлээ. 


За одоо Гамшгийн тухай хуулийг бүхэлд нь батлая гэдгээр санал хураалт явуулъя. Редакцийн юмнуудыг өөрчилье гэсэн Өөлд гишүүний санал гараад байна ажлын хэсэг юу гэж үзэж байгаа вэ, тэр гамшгаас гадна эрсдэл гэсэн үг нэмье гээд байна. 


За Өөлд яриад байсан тэр эд хөрөнгө гэдэг дээр мал гэдгийг нэмье гэсэн энэ бол зарчмын зөрүүтэй юм биш байна. Нэрний хувьд бол ажлын хэсэг зөвшөөрөхгүй л байгаа юм байна. За ажлын хэсэг бол ингэж үзэж байгаа юм байна, энэ бол найруулгын санал биш ээ, эрсдэл гэхээр шал өөр юм болчихно гэж байгаа юм байна. Тийм учраас бол нэгэнт орж ирээгүй санал учраас энийг нэгдүгээрт орж ирээгүй санал байна, хоёрдугаарт ажлын хэсэг бол энийг найруулга гэж ойлгохгүй байгаа юм байна. Эрсдэл гэдэг бол өөр юм болно, өөрөөр хэлбэл одоо наймаа хийж байгаа хүн чинь эрсдэл гарна биз дээ, тэгэхээр одоо наймаа хийгээд мөнгөө алдаж байгаа хүнийг эрсдлээс хамгаалах нь эднийх рүү орж ирэх гээд байна тиймээ, тийм учраас тэр наймааг оруулахаа больё тэр гамшгаараа байж байг тиймээ. 


За ингээд Гамшгаас хамгаалах тухай хуулийг батлая гэдгээр санал хураалт явуулъя. 


Бүгд 


40


Зөвшөөрсөн 
37


Татгалзсан 

  3


92.5 хувийн саналаар Гамшгаас хамгаалах тухай хууль батлагдлаа.  


За дараа нь Галын аюулгүй байдлын тухай хуульд өөрчлөлт оруулах тухай хуулийг бүхэлд нь батлая гэдгээр санал хураалт явуулъя. 


Бүгд 


40


Зөвшөөрсөн 
37


Татгалзсан 

  3


92.5 хувийн саналаар Галын аюулгүй байдлын тухай хуульд өөрчлөлт оруулах тухай хууль бүхэлдээ батлагдлаа. 


Засгийн газрын тухай хуульд нэмэлт, өөрчлөлт оруулах тухай хуулийг бүхэлд нь батлая гэдгээр санал хураалт явуулъя. 


Бүгд 


40


Зөвшөөрсөн 
36


Татгалзсан 

  4


90.0 хувийн саналаар Засгийн газриын тухай хуульд нэмэлт, өөрчлөлт оруулах тухай хууль батлагдлаа.


Төрийн албаны тухай хуульд нэмэлт, өөрчлөлт оруулах тухай хуулийг батлая гэдгээр санал хураалт явуулъя. 


Бүгд 


40


Зөвшөөрсөн 
34


Татгалзсан 

  6


85.0 хувийн саналаар Төрийн албаны тухай хуульд нэмэлт, өөрчлөлт оруулах тухай хууль батлагдлаа. 


Төсвийн байгууллагын удирдлага, санхүүжилтийн тухай хуульд өөрчлөлт оруулах тухай хуулийг батлая гэдгээр санал хураалт явуулъя. 


Бүгд 


40


Зөвшөөрсөн 
35


Татгалзсан 

  5


87.5 хувийн саналаар Төсвийн байгууллагын удирдлага, санхүүжилтийн тухай хуульд өөрчлөлт оруулах тухай хууль батлагдлаа. 


Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийг бүхэлд нь батлая гэдгээр санал хураалт явуулъя. 


Бүгд 


40


Зөвшөөрсөн 
38


Татгалзсан 

  2


95.0 хувийн саналаар Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хууль батлагдлаа. 


Төрийн нууцын жагсаалт батлах тухай хуульд өөрчлөлт оруулах тухай хуулийг батлая гэдгээр санал хураалт явуулъя. 


Бүгд 


40


Зөвшөөрсөн

38


Татгалзсан 

  6


95.0 хувийн саналаар Төрийн нууцын жагсаалт батлах тухай хуульд нэмэлт, өөрчлөлт оруулах тухай хууль батлагдлаа. 


Төрийн нууцын тухай хуульд өөрчлөлт оруулах тухай хуулийг батлая гэдгээр санал хураалт явуулъя. 


Бүгд 


40


Зөвшөөрсөн 
35


Татгалзсан 

  5


92.5 хувийн саналаар Төрийн нууцын тухай хуульд өөрчлөлт оруулах тухай хууль батлагдлаа. 


Батлан хамгаалах тухай хуульд өөрчлөлт оруулах тухай хуулийг батлая гэдгээр санал хураалт явуулъя. 


Бүгд 


40


Зөвшөөрсөн 
37


Татгалзсан 

  3


92.5 хувийн саналаар Батлан хамгаалах тухай хуульд өөрчлөлт оруулах тухай хууль батлагдлаа. 


УИХ-ын 2002 оны 58 дугаар тогтоолын хавсралтад өөрчлөлт оруулах тухай УИХ-ын тогтоолыг батлая гэдгээр санал хураалт явуулъя. 


Бүгд 


40


Зөвшөөрсөн 
37


Татгалзсан 

  3


92.5 хувийн саналаар УИХ-ын 2002 оны 58 дугаар тогтоолын хавсралтад өөрчлөлт оруулах тухай УИХ-ын тогтоол батлагдлаа. 


Хууль хүчингүй болсонд тооцох тухай хуулийг батлая гэдгээр санал хураалт явуулъя. 


Бүгд 


40


Зөвшөөрсөн 
36


Татгалзсан 

  4


90.0 хувийн саналаар Хууль хүчингүй болсонд тооцох тухай хууль батлагдлаа. 


За энд ийм юм ярьж байна, Базарсадын ярьж байгаа юманд ийм тайлбар орж ирлээ. Зэвсэгт хүчний тухай хуульд өөрчлөлт оруулах тухай хуулийг баталж болох юм байна гэж байна, тэгэхдээ тэр 3 дугаар зүйл, Зэвсэгт хүчний тухай хуулийг 15.1, 18.2-т дараахь заалт нэмсүгэй гэсэн дээр Иргэний хамгаалалтын талаар баримтлах бодлого, үндсийг тодорхойлох, иргэний хамгаалалтын үйл ажиллагааг улсын хэмжээнд удирдан чиглүүлэх гэсэн юм байна. Энийг иргэний хамгаалалтын юм чинь хагас нь ийшээ орчихоод байгаа учраас иргэний хамгаалалт гэдэг үгээрээ байж болохгүй байна, үй олноор хөнөөх хэрэгслийн хөнөөлөөс хамгаалах гэдэг үгтэй болгоод ингэж баталж болох юм байна гэж байна. Тэгэхгүй иргэний хамгаалалт гэхээр нөгөө иргэний хамгаалалтын гамшигтай холбоотой юм нь эднийхээс гараад явсан тохиолдолд дахиад нөгөө юм чинь орж ирэх гээд байна тиймээ. Тийм учраас энийг ийм найруулгатайгаар авч болох юмаа гэж Тамгын газар үзсэн байна. 


За Базарсад гишүүн. 


Д.Базарсад: Тэгэхээр за яахав сая конвенци үзээд ингэж засаж байна л даа болно, гэхдээ бас нэг юм хэлэх ёстой энд, байгалийн гамшиг, хөнөөл болох үед ерөнхий штаб ажиллана, энэ гамшгийн газар чинь өөрийн цэрэг энэ тэр гэж байхгүй, 122 гээд ганц анги байдаг юм, одоо яаж зохицуулах гэж байгаа юм. Тийм учраас тэр үүргээс нь чөлөөлж байгаа мэт болж байгаа. 


С.Төмөр-Очир: Чөлөөлөөгүй, гамшгийн аюулаас хүн ам, эд баялгийг авран хамгаалах болон тогтоосон хорио цээрийн дэглэмийг сахиулахад туслах гээд үг нь байж байгаа байхгүй юу, энэ дотроос ерөөсөө юм хасаж байгаа юм байхгүй. Иргэний хамгаалалт гэдэг үгийн оронд үй олноор хөнөөх зэвсэг болон хөнөөх хэрэгслийн хөнөөлөөс хамгаалах гэдэг л орж байгаа. Тэгээд бусад нь хэвээрээ. 


За ингээд Зэвсэгт хүчний тухай хуульд нэмэлт, өөрчлөлт оруулах тухай хуулийг батлая гэдгээр саяын найруулгатайгаар батлая гэдгээр санал хураалт явуулъя. 


Бүгд 


39


Зөвшөөрсөн 
35


Татгалзсан 

  4


89.7 хувийн саналаар Зэвсэгт хүчний тухай хуульд өөрчлөлт оруулах тухай хууль батлагдлаа. 


За ажлын хэсгийнхэнд баярлалаа. 






Хуралдаан 11.00 цагаас 11.40 цагт завсарлав. 


С.Төмөр-Очир: Гишүүдийг хуралдааны танхимд урьж байна. Эцсийн найруулга сонсгоё. Төрөөс хүнс, хөдөө аж ахуйн талаар баримтлах бодлогын тухай тогтоолын эцсийн найруулга тарсан. Энэ дээр саналтай гишүүн байна уу. Саналтай гишүүн байхгүй бол эцсийн найруулга сонслоо. 


ГУРАВ.Замын-Yүд эдийн засгийн чөлөөт бүсийн эрх зүйн байдлын тухай хуулийн төсөл /эцсийн хэлэлцүүлэг/


Хуулийн төслийн талаар Эдийн засгийн байнгын хорооны танилцуулгыг сонсоё. Танилцуулгыг УИХ-ын гишүүн А.Шагдарсүрэн танилцуулна. А.Шагдарсүрэн гишүүнийг индэрт урьж байна. 


А.Шагдарсүрэн: УИХ-ын дарга, эрхэм  гишүүд  ээ.

“Замын-Yүд эдийн засгийн чөлөөт бүсийн эрх зүйн байдлын тухай хуулийн  төслийг Эдийн засгийн байнгын хороонд  2003 оны 6  дугаар сарын 19-ны өдөр  УИХ-ын нэгдсэн хуралдаанаар хэлэлцэж анхны  хэлэлцүүлгийн үед санал хурааж шийдвэрлэсэн асуудлуудыг төсөлд тусгалаа. 

Монгол Улсын нутаг дэвсгэрт байгуулсан чөлөөт бүсэд Казиногийн үйл ажиллагааг зохицуулах тухай хуулийн төсөл боловсруулж өргөн мэдүүлэх үүргийг УИХ-ын тогтоолоор Засгийн газарт өгч байгаа учраас эхний хэлэлцүүлгийн үед төсөлд нэмж тусгахаар шийдвэрлэсэн Казино ажиллуулах журмыг хуулиар тогтооно гэсэн өгүүлбэрийг төслөөс хасах саналыг Байнгын хороо дэвшүүлж байна. 

УИХ-ын гишүүн Р.Содхүүгийн саналаар төслийн 5.5 дахь хэсэгт тусгахаар шийдвэрлэсэн Чөлөөт бүсүүдийн хэлбэрийг харгалзан татварын хөнгөлөлт, чөлөөлөлт, газар эзэмшүүлж ашиглуулах, түрээсийн төлбөрийн хувь хэмжээг ялгавартай тогтоох гэсэн заалтыг төслийн 5 дугаар зүйлийн эхэнд оруулах нь зүйтэй гэж үзлээ. 

Замын-Yүд эдийн засгийн чөлөөт бүс байгуулахтай холбогдуулан авах арга хэмжээний тухай УИХ-ын тогтоолын төслийн 1 дэх заалтыг Замын-Yүд эдийн засгийн чөлөөт бүсэд зориулан олгох газрын байршил, хэмжээ, бүсийн хилийн цэсийг нарийвчлан тодорхойлж УИХ-д өргөн мэдүүлэх гэж өөрчлөх. Мөн тогтоолын төсөлд чөлөөт бүсүүдийн хэлбэрийг харгалзан татварын хөнгөлөлт, чөлөөлөлт, газар эзэмшүүлж ашиглуулах, түрээсийн төлбөрийн хувь хэмжээг ялгавартай тогтоох асуудлаар хуулийн төсөл боловсруулж УИХ-д өргөн мэдүүлэх гэсэн заалт нэмэх нь зүйтэй гэж Байнгын хорооны гишүүдийн олонхи үзсэн болно. 

Эрхэм гишүүд ээ. 

Эцсийн хэлэлцүүлэгт санал хураалгаж шийдвэрлүүлэх зарчмын зөрүүтэй саналын томъёоллыг та бүхэнд хүргүүлсэн болно. 

Хэлэлцэн шийдвэрлэж өгөхийг хүсье. Анхаарал тавьсанд баярлалаа. 


С.Төмөр-Очир: За Шагдарсүрэн гишүүнд баярлалаа. За Байнгын хорооны танилцуулгатай холбогдуулж асуулт асуух гишүүн байхгүй байна. За одоо ирцээ бүрдүүлнэ. Өөлд гишүүнийг урьж байна, Авдай гишүүнийг урьж байна, Алтай, Амарсайхан, Арвин, Баатарзориг, Ганди, Ганбямба, Дашдорж, Дулам, Одончимэд, Оюун, Оюунбаатар, Оюунхорол, Сүрэн, Содхүү, Хүрэлсүх, Цэвээнжав, Чадраа, Шийрэвдамба, Эрдэнэбат, Энхтүвшин гишүүн нарыг урьж байна.  


Намын бүлгийн ажлын албаныхан гишүүдийг хуралдааны танхимд оруулъя. 

Гишүүд хуралдаа ирэхгүй бол өнөө орой бас сунгаж хуралдах нь байна шүү. 


УИХ-ын дарга С.Төмөр-Очир гишүүдийн хуралд ирж оролцохыг байн байн сануулж байлаа. УИХ-ын гишүүдийг хүлээж хуралдаан 35 минут  хойшлогдов. 


С.Төмөр-Очир: За Байнгын хорооноос дахин санал хураалгахаар зарчмын зөрүүтэй саналын томъёолол ирүүлсэн байна. Дахин санал хураалгая гэсэн горимын саналыг дэмжье гэдгээр санал хураалт явуулъя. 


Бүгд 


39


Зөвшөөрсөн 
39


Татгалзсан 

  0


100.0 хувийн саналаар дахин санал хураахыг зөвшөөрлөө. 



1.Төслийн 3.3 дахь хэсгээс “Казино ажиллуулах журмыг хуулиар тогтооно” гэснийг хасах санал. Эдийн засгийн байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя. 


Бүгд 


39


Зөвшөөрсөн 
35


Татгалзсан 

  4


89.7 хувийн саналаар Байнгын хорооны санал дэмжигдлээ. 


Замын-Yүд эдийн засгийн чөлөөт бүс байгуулахтай холбогдуулан авар арга хэмжээний тухай УИХ-ын тогтоолын төслийн талаархи зарчмын зөрүүтэй саналын томъёолол 


1.Тогтоолын төслийн 1 дэх заалтыг “1.Замын-Yүд эдийн засгийн чөлөөт бүсэд зориулан олгох газрын байршил, хэмжээ, бүсийн хилийн цэсийг нарийвчлан тодорхойлж УИХ-д өргөн мэдүүлэхийг Засгийн газар /Н.Энхбаяр/-т даалгасугай” гэж өөрчлөх санал. Эдийн засгийн байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя. 


Бүгд 


39


Зөвшөөрсөн 
36


Татгалзсан 

  3


92.3 хувийн саналаар Байнгын хорооны санал дэмжигдлээ. 


2.Тогтоолын төсөлд “Чөлөөт бүсүүдийн хэлбэрийг харгалзан татварын хөнгөлөлт, чөлөөлөлт, төлбөрийн хувь хэмжээг ялгавартай тогтоох тухай хуулийн төсөл боловсруулж УИХ-д өргөн мэдүүлэхийг Засгийн газарт даалгасан заалт нэмэх санал. Эдийн засгийн байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя. 


Бүгд 


39


Зөвшөөрсөн 
38


Татгалзсан 

  1


97.4 хувийн саналаар Байнгын хорооны санал дэмжигдлээ. 


Ингээд зарчмын зөрүүтэй саналуудаар санал хурааж дууслаа. 

За одоо Замын-Yүд эдийн засгийн чөлөөт бүсийн эрх зүйн байдлын тухай хуулийг бүхэлд нь батлая гэдгээр санал хураалт явуулъя. 


Бүгд 


39


Зөвшөөрсөн 
37


Татгалзсан 

  2


94.9 хувийн саналаар Замын-Yүд эдийн засгийн чөлөөт бүсийн эрх зүйн байдлын тухай хууль батлагдлаа. 


Замын-Yүд эдийн засгийн чөлөөт бүс байгуулсантай холбогдуулан авах арга хэмжээний тухай УИХ-ын тогтоолыг батлая гэдгээр санал хураалт явуулъя. 


Бүгд 


39


Зөвшөөрсөн 
34


Татгалзсан 

5


87.2 хувийн саналаар Замын-Yүд эдийн засгийн чөлөөт бүс байгуулсантай холбогдуулан авах арга хэмжээний тухай УИХ-ын тогтоол батлагдлаа.


Казино байгуулах, ажиллуулахыг хориглох тухай хуульд нэмэлт оруулах тухай хуулийг бүхэлд нь батлая гэдгээр санал хураалт явуулъя. 


Бүгд 


39


Зөвшөөрсөн 
35


Татгалзсан 

  4


89.7 хувийн саналаар Казино байгуулах, ажиллуулахыг хориглох тухай хуульд нэмэлт оруулах тухай хууль батлагдлаа. 


Хуулийн төсөл боловсруулж өргөн мэдүүлэх тухай тухай УИХ-ын тогтоолыг батлая гэдгээр санал хураалт явуулъя. 


Бүгд 


39


Зөвшөөрсөн 
36


Татгалзсан 

  3


92.3 хувийн саналаар Хуулийн төсөл боловсруулж өргөн мэдүүлэх тухай УИХ-ын тогтоолын төсөл батлагдлаа. 


За ажлын хэсгийнхэнд баярлалаа. 


Уг асуудлыг 12.14 цагт хэлэлцэж дуусав. 



ДӨРӨВ.УИХ-ын дэргэдэх бодлогын шинжилгээний хүрээлэн байгуулах тухай УИХ-ын тогтоолын төсөл /анхны хэлэлцүүлэг/


С.Төмөр-Очир: УИХ-ын дэргэдэх бодлогын шинжилгээний хүрээлэн байгуулах тухай УИХ-ын тогтоолын төслийн анхны хэлэлцүүлгийг явуулъя. Тогтоолын төслийн талаар Төрийн байгуулалтын байнгын хорооны дүгнэлтийг сонсоё. Төрийн байгуулалтын байнгын хорооны дүгнэлтийг УИХ-ын гишүүн Б.Баатарзориг танилцуулна. Б.Баатарзориг гишүүнийг индэрт урьж байна. 
Б.Баатарзориг: УИХ-ын дарга, эрхэм гишүүд ээ. 

УИХ-ын гишүүн Г.Нямдаваа, Ч.Авдай, Д.Лүндээжанцан нарын өргөн мэдүүлсэн Бодлогын шинжилгээний хүрээлэн байгуулах тухай тогтоолын төслийн хэлэлцэх эсэх асуудлыг 2003 оны 6 дугаар сарын 19-ны өдрийн Улсын Их Хурлын нэгдсэн хуралдаанаар хэлэлцээд, анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ.

Төрийн байгуулалтын байнгын хороо төслийг анхны хэлэлцүүлэгт бэлтгэх асуудлыг мөн өдрийн хуралдаанаараа хэлэлцээд дараахь дүгнэлтийг Улсын Их Хурлын нэгдсэн хуралдаанд оруулж байна:

Төслийн хэлэлцэх явцад Улсын Их Хурлын гишүүдээс гаргасан саналын дагуу төслийн зарим заалтад зохих өөрчлөлт оруулахаар Байнгын хорооны дэмжсэн дараахь асуудлаар санал хураалгах нь зүйтэй гэж үзлээ: 

1.“Бодлогын шинжилгээний хүрээлэн” гэснийг “Бодлогын шинжилгээний төв” гэж өөрчлөн судалгаа, мэдээллийн байгууллага байхаар төсөлд тусгах;

2.Бодлогын шинжилгээний төв нь өөрийн үйл ажиллагаандаа Монгол Улсын Yндсэн хууль болон бусад холбогдох хууль тогтоомжид заасан зарчимаар ажиллах бүрэн боломжтой гэж үзэж “Хүрээлэнгийн үйл ажиллагаанд баримтлах үндсэн зарчим” гэсэн дүрмийн төслийн 1.3-ыг хасах; 

3.Төвийн ажиллах журам, бүтцийг Удирдах зөвлөл баталж байх заалтыг төсөлд нэмж тусгах, үүнтэй уялдуулж бүтэцтэй холбоотой төслийн 3.14-ийг хасах;


4.Төв нь төсвийн хөрөнгөөс зохих дэмжлэг авах, Улсын Их Хурлаас бусад байгууллагад төлбөртэйгээр үйлчилж байхаар төслийн 4.2-т  өөрчлөлт оруулах.


Байнгын хорооны хэлэлцүүлгийн явцад уг төслийн талаар гарсан зарчмын зөрүүтэй саналаар цөөнх болсон Улсын Их Хурлын гишүүд гараагүй бөгөөд уг төслийг анхны хэлэлцүүлгээр батлах горимын саналыг хуралдаанд оролцсон гишүүд дэмжсэн болно. 


УИХ-ын эрхэм гишүүд ээ.


Төслийг анхны хэлэлцүүлэгт бэлтгэх явцад гарсан зарчмын зөрүүтэй саналыг Та бүхэнд тараасан. Хэлэлцэн шийдвэрлэж баталж өгөхийг хүсье. Анхаарал тавьсанд баярлалаа.


С.Төмөр-Очир: За Баатарзориг гишүүнд баярлалаа. Байнгын хорооны дүгнэлттэй холбогдуулж асуулт асуух гишүүн Өвгөнхүү гишүүн байна. За Өвгөнхүү гишүүн. 


Б.Өвгөнхүү: Баярлалаа. Баатарзориг гишүүний Байнгын хорооны дүгнэлтээс асууя. Саяны уншсан дүгнэлтийн 3-тай холбоотой юм, тэр зөв бичих дүрмийн гарын авлага, зөв бичих толь зэргийг боловсронгуй болгоно гээд байгаа. 


С.Төмөр-Очир: Чи шал өөр юм ярьж байна. Наадах чинь Өвгөнхүү гишүүнээ, наадах чинь өчигдөр баталчихсан. Та одоо өчигдөр шөнө баталчихсан наад хуулийг чинь.  За баярлалаа. 


Асуулт асуух гишүүн байхгүй юм байна. За ингээд зарчмын зөрүүтэй саналууд гэж томъёолж орж ирсэн. Зарчмын зөрүүтэй саналуудаар санал хураалт явуулъя.


1.Төслийн “Бодлогын шинжилгээний хүрээлэн” гэснийг “Бодлогын шинжилгээний төв” гэж өөрчлөх гэсэн Улсын Их Хурлын гишүүн Н.Болормаа, С.Төмөр-Очир, Д.Түмэндэмбэрэл нарын гаргасан санал. Төрийн байгуулалтын байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя.


Бүгд 


39


Зөвшөөрсөн 
35


Татгалзсан 

  4


89.7 хувийн саналаар Байнгын хорооны санал дэмжигдлээ. 

2.Дүрмийн төслийн 1.1-ийн “эрдэм шинжилгээний байгууллага” гэснийг  “судалгаа, мэдээллийн байгууллага” гэж өөрчлөх гэсэн Улсын Их Хурлын гишүүн Г.Нямдаваагийн санал. Төрийн байгуулалтын байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя.


Бүгд 


39


Зөвшөөрсөн 
36


Татгалзсан 

  3


92.3 хувийн саналаар Байнгын хорооны санал дэмжигдлээ. 

3. Дүрмийн төслийн “Хүрээлэнгийн үйл ажиллагааны үндсэн зарчим нь:



1/ хууль дээдлэх;



2/ шинжлэх ухааны ёс зүйг эрхэмлэх;



3/ ил тод, нээлттэй байх;



4/ ардчилсан ёсыг эрхэмлэн зөвшилцөх.” гэсэн 1.3-ыг хасах гэсэн Улсын Их Хурлын гишүүн Н.Болормаагийн санал. Төрийн байгуулалтын байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя.


Бүгд 


39


Зөвшөөрсөн 
37


Татгалзсан 

  2


94.9 хувийн саналаар Байнгын хорооны санал дэмжигдлээ. 

4.Дүрмийн төслийн “Хүрээлэн үндсэн чиг үүргээ хэрэгжүүлэхдээ дор дурдсан бүтэцтэй ажиллана:



1/ Бодлогын шинжилгээний хэлтэс;



2/ Судалгаа, боловсруулалтын хэлтэс;



3/  Мэдээллийн төв лаборатори;



4/ Маркетинг, үйлчилгээний алба;



5/ парламентын номын сан, архив нь Хүрээлэнгийн мэдээллийн үндсэн бааз байна.” гэсэн 3.14-ийг хасах гэсэн Улсын Их Хурлын гишүүн Н.Болормаагийн санал. Төрийн байгуулалтын байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя.


Бүгд 


39


Зөвшөөрсөн 
37


Татгалзсан 

  2


94.9 хувийн саналаар Байнгын хорооны санал дэмжигдлээ. 
5.Удирдах зөвлөлийн бүрэн эрх буюу төслийн 3.7.3-ын “төсөв” гэсний дараа “бүтэц” гэж нэмэх гэсэн Улсын Их Хурлын гишүүн Г.Нямдаваагийн санал. Төрийн байгуулалтын байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя.


Бүгд 


39


Зөвшөөрсөн 
37


Татгалзсан 

  2


94.9 хувийн саналаар Байнгын хорооны санал дэмжигдлээ. 
6.Төслийн 3.7-д буюу Удирдах зөвлөлийн бүрэн эрхэд “Төвийн ажиллах журмыг батлах;” гэсэн заалт нэмэх гэсэн Улсын Их Хурлын гишүүн Н.Болормаагийн санал.  Төрийн байгуулалтын байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя.


Бүгд 


40


Зөвшөөрсөн 
37


Татгалзсан 

  3


92.5 хувийн саналаар Байнгын хорооны санал дэмжигдлээ. 
 
7. Төслийн 4.2-т “улсын төсвийн дэмжлэг” гэсэн 5 дахь заалт нэмэх гэсэн Улсын Их Хурлын гишүүн Н.Болормаа, Ш.Бадам нарын санал. Төрийн байгуулалтын байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя.


Бүгд 


40


Зөвшөөрсөн 
38


Татгалзсан 

  2


95.0 хувийн саналаар Байнгын хорооны санал дэмжигдлээ. 
8. Төслийн 4.2.1-ийн “төрийн болон” гэсний өмнө “Улсын Их Хурлаас бусад” гэж нэмэх гэсэн Улсын Их Хурлын гишүүн Б.Долгорын санал. Төрийн байгуулалтын байнгын хороо дэмжсэн санал байна. Энэ нэг ийм юм байгаа юм, Долгор гишүүнтэй би яръя гэсэн чинь чадсангүй. Ганцхан Их Хурлыг чөлөөлж байгаа юм шиг тийм онцгой юм ороод, тэртээ тэргүй Их Хурлаас захиалж байгаа юмыг бид нар мөнгө авахгүй л хийж таараа шүү дээ. Тэгэхээр энд бол юу гэхээр нөгөө Ерөнхийлөгчийн Тамгын газар, Засгийн газар гээд байж байгаа, тэр дотроос ганцхан Их Хурлаа нэг чөлөөлж байгаа юм шиг харагдаад байхаар энийг ер нь больчихвол яасан юм. Хураалгүй орхичих уу. Тэгэхдээ яахав Долгор гишүүнтэй яриад, Дэгээрээ бол Долгор гишүүнээр татуулчихмаар байгаа юм. За хураалгачихъя. 

Байнгын хорооны саналыг дэмжье гэдгээр санал хураалт явуулъя.


Бүгд 


40


Зөвшөөрсөн 
  4


Татгалзсан 

36


90.0 хувийн саналаар энэ УИХ-аас бусад гэдэг үг нэмэхийг больё гэж шийдлээ. 


За баярлалаа. Зарчмын зөрүүтэй саналуудаар санал хурааж дууслаа. Байнгын хороо горимын санал гаргасан байна, анхны хэлэлцүүлгээр баталж өгөөч гэсэн байна. Горимын саналыг дэмжье гэдгээр санал хураалт явуулъя. 


Бүгд 


40


Зөвшөөрсөн 
40


Татгалзсан 

  0


100.0 хувийн саналаар анхны хэлэлцүүлгээр батлая гэсэн байна. 


Ингээд УИХ-ын дэргэдэх Бодлогын шинжилгээний төв байгуулах тогтоолын төслийг батлая гэдгээр санал хураалт явуулъя.


Бүгд 


40


Зөвшөөрсөн 
36


Татгалзсан 

  4


90.0 хувийн саналаар УИХ-ын дэргэдэх Бодлогын шинжилгээний төв байгуулах тухай УИХ-ын тогтоол батлагдлаа. 


За баярлалаа. 


ТАВ.УИХ-ын 2003 оны намрын ээлжит чуулганаар хэлэлцэх асуудлын тухай УИХ-ын тогтоолын төсөл 

С.Төмөр-Очир: УИХ-ын 2003 оны намрын ээлжит чуулганаар хэлэлцэх асуудлын тухай УИХ-ын тогтоолын төслийг хэлэлцье. Тогтоолын төслийн талаар Төрийн байгуулалтын байнгын хорооны дүгнэлтийг сонсоё. Байнгын хорооны дүгнэлтийг УИХ-ын гишүүн Ш.Бадам танилцуулна. Ш.Бадам гишүүнийн индэрт урьж байна.   

Ш.Бадам: УИХ-ын дарга, эрхэм гишүүд ээ. 

Монгол Улсын Их Хурлын тухай хуулийн 10.2-т заасны дагуу Улсын Их Хурлын ээлжит чуулган завсарлахын өмнө дараагийн чуулганаар хэлэлцэх асуудлын талаар нэгдсэн хуралдаанаар урьдчилан хэлэлцэж, Улсын Их Хурлаас зохих шийдвэр гаргадаг билээ. 

Монгол Улсын Ерөнхийлөгч, Засгийн газар, Байнгын хороод, УИХ-ын гишүүдээс ирүүлсэн саналыг үндэслэн “2003 оны намрын чуулганаар хэлэлцэх асуудлын тухай” УИХ-ын тогтоолын төслийг 2003 оны 6 дугаар сарын 18-ны өдрийн Төрийн байгуулалтын байнгын хорооны хуралдаанаар хэлэлцээд дараахь дүгнэлтийг Улсын Их Хурлын нэгдсэн хуралдаанд оруулж байна:

1.Улсын Их Хурлын 2003 оны намрын ээлжит чуулганаар хэлэлцэх асуудлын тухай Улсын Их Хурлын тогтоолын төсөлд хуулиар хугацаа зааж хэлэлцэхээр тогтсон асуудлууд, мөн Улсын Их Хуралд өргөн мэдүүлэгдсэн болон Улсын Их Хуралд өргөн мэдүүлэхэд бэлэн болсон зарим төслийг нэр заан тусгав. 

2. Монгол Улсын Ерөнхийлөгч, Засгийн газар, Байнгын хороод, УИХ-ын гишүүдээс санал болгосон бусад төслүүдийг 2003 оны 9 дүгээр сарын 20-ны дотор Улсын Их Хуралд өргөн мэдүүлбэл хэлэлцэх асуудлын дараалалд оруулах боломжтой байхаар тогтоолд заалт оруулав.  

3.Төсөл санаачлагчдаас хэлэлцүүлэхээр санал болгосон УИХ-д өргөн мэдүүлсэн бусад нэмэлт, өөрчлөлт оруулах төслүүдийн тухайд “бусад хуульд нэмэлт, өөрчлөлт оруулах тухай хуулийн төслүүд” гэсэн заалтаар зохих хуулийн төслүүдийг авч хэлэлцэх боломжтой юм.  


4.Хэлэлцүүлгийн шатанд байгаа боловч энэ хаврын чуулганаар хэлэлцэж амжаагүй төслүүдийг тогтоолын төсөлд нэр заан тусгахгүйгээр 2003 оны намрын чуулганаар үргэлжлүүлэн хэлэлцүүлэх  нь зүйтэй гэж үзэж байна.  


Улсын Их Хурлын эрхэм гишүүд ээ.


2003 намрын чуулганаар хэлэлцэх асуудлын тухай УИХ-ын тогтоолын төслийг хэлэлцэн баталж өгөхийг Та бүхнээс хүсье. 


Анхаарал тавьсанд баярлалаа. 


С.Төмөр-Очир: За Бадам гишүүнд баярлалаа. Байнгын хорооны дүгнэлттэй холбогдуулж асуулт асуух гишүүн, за Ганди гишүүн. 


Т.Ганди: Өргөн баригдсан, Засгийн газраар бараг эхний хэлэлцүүлэг нь хийгдсэн ганц хоёр асуудлууд байгаа юм. Тэгээд энэ Хөдөлмөр, нийгмийн хамгааллын яамнаас бас танилцуулга маань нилээн оройтож орж ирсэн учраас жишээлбэл, Албан бус хөдөлмөр эрхлэлтийн хүрээний үзэл баримтлал, даатгалын асуудлуудаар бид бодлогын хүрээнд энэ намрын чуулганаар оруулчих боломжтой гэж үзэж байгаа. Тэгэхээр энэ маань энэ саяын тогтоолын төсөлд орж ирж чадсангүй байна. Тийм учраас нэгэнтээ Засгийн газар дээр яригдсан, хэлэлцэх асуудлын төлөвлөгөөнд орсон байгаа зүйлийг оруулж өгөөчээ гэж хүсч байна. 


С.Төмөр-Очир: За ийм бололцоо ерөөсөө байхгүй. Одоо бусдад оруулаад, тогтоолын заалт дотор байгаа 9 сарын 20-ноос өмнө өргөн мэдүүлбэл намрын ээлжит чуулганы хэлэлцэх асуудлын дараалалд оруулахыг Их Хурлын даргад даалгасан байгаа. Тийм учраас тэрэвгээрээ орж ирээд, харин одоо 9 сарын 20-ноос өмнө л юмаа барь. Манайх нэг ийм юм байгаа, яг энэ хэлэлцэх асуудал болохоор өөрийнхөө бодож байгаа юмыг л оруулна гээд оруулчихдаг, тэгээд яг одоо юу тасалчих гээд зовлонтой байгаа. Тийм учраас яг бэлэн болсон юмаа яая, зүгээр одоо Засгийн газарт өргөн баригдсан юм нь байгаа бол 9 сарын 20-ноос өмнө өргөн барьчих, тэгээд эний чинь дараагаар би баталдаг, тэр дотор нь оруулаад батлаад явчихъя. 


За асуулт, хариулт дууслаа. Одоо УИХ-ын тогтоолын төслийг хэлэлцэх эсэхийг шийдье. Байнгын хороо хэлэлцье гэсэн байна. Хэлэлцье гэдгийг дэмжиж санал хураалт явуулъя. 


Бүгд 


41


Зөвшөөрсөн 
39


Татгалзсан 

  2


95.1 хувийн саналаар хэлэлцье гэлээ. 


Байнгын хороо горимын санал гаргасан байна, зарчмын зөрүүтэй санал байхгүй учраас анхны хэлэлцүүлгээр нь батлая гэсэн байна. Горимын саналыг дэмжье гэдгээр санал хураалт явуулъя. 


Бүгд 


41


Зөвшөөрсөн 
39


Татгалзсан 

  2


95.1 хувийн саналаар УИХ-ын 2003 оны намрын ээлжит чуулганаар хэлэлцэх асуудлын тухай УИХ-ын тогтоол батлагдлаа. 


За баярлалаа. 


За дараагийн хэлэлцэх асуудалдаа оръё. Хэлэлцэх асуудлын өмнө эцсийн найруулга байна. 


Yндэсний их баяр наадмын тухай хуулийн эцсийн найруулга тарсан, асуулттай гишүүн байна уу. За Өөлд гишүүн, Бадам гишүүн, Дулам гишүүн, Далайхүү гишүүн, Жасрай гишүүн. За Бадам гишүүн. 


Ш.Бадам: /микрофонгүй/ … хураагаагүй асуудлыг шууд өргөн хэлэлцүүлэг болгоод Байнгын хорооны хурал маань бол хуулиа зөрчөөд…


С.Төмөр-Очир: Бадам гишүүн ээ, эцсийн найруулга дээр ийм юм ярих арга байхгүй. Энэ одоо бид нар баталсан, одоо энэ дотор найруулгын ийм юм байна, тийм үг хаядсан байна гэх юм ярина уу гэхээс биш.


Ш.Бадам: Аваргаас бусад гэж та уншаагүй, зүгээр л одоо цолны эрэмбэ, амжилт гэдгээр л уншсан. 


С.Төмөр-Очир: За Тамгын газар мэдэж байгаа. 


Ш.Бадам: Тэгэхээр энийг аваачаад тэгээд одоо оруулаад бичээд ирсэн байна л даа, тийм учраас эцсийн найруулга дээр л ярих ёстой. 


С.Төмөр-Очир: За Тамгын газар яг протоколоо үзэж байгаад, Тамгын газар, Бадам гишүүн үзээрэй, тэгээд яг энэвгээрээ байгаа бол энэвгээрээ байна гэдгийг Бадам гишүүнд тайлбарлаж өгөөрэй. 


Ш.Бадам: Ер нь бол өчигдрийн Байнгын хороо хууль зөрчиж байсан шүү, Тамгын газар тэрийгээ анхааралдаа авах ёстой, протоколд ер нь тэмдэглүүлье. Эхний хэлэлцүүлэг дээр хэлэлцээгүй асуудлуудыг зөвхөн эцсийн хэлэлцүүлэг дээр санал хураалгах юмыг аваачаад хавтгай хэлэлцүүлэг болгоод хэн дуртай хүн нь санал гаргаад, ингээд л одоо санал хураалгасан. 


С.Төмөр-Очир: Бадам гишүүн ээ, одоо тэрийг яриад нэмэргүй болсон, өчигдөр орой бид нар чинь.


Ш.Бадам: Тийм учраас энийг бол протоколд тэмдэглэх ёстой, Байнгын хороо цаашдаа дахиж ийм юмыг бол Тамгын газар гаргуулж болохгүй. Зөвхөн эхний хэлэлцүүлэг дээр санал хураасан асуудлыг л хэлэлцэх ёстой. 


С.Төмөр-Очир: За өчигдөр энийг шийдсэн, бид нар өөрсдөө санал хураагаад шийдсэн, одоо тэрийг ярьж цаг аваад яахав. 


За Өөлд гишүүн. 


Ц.Өөлд: Энд тэр 2.3 дээр Yндэсний баяр наадам нь улс, аймаг, нийслэл, сум гээд хаалтан дотор дүүрэг гэж орсон, тийм учраас энийг алслагдсан дүүрэг гэж оруулахгүй юу гэж. Хоёрдугаарт ерөөсөө намрын чуулганаар энэ Дэгдээ шууд одоо ухаан нь ингээд хэлэлцэх эсэхийг шийдэж байгаад нэгдүгээр хэлэлцүүлэг үргэлжлүүлдэг тэр дэгийг өөрчилж өгөхгүй бол болохгүй байна. Тийм учраас Тамгын газар, аль нэг гишүүд ч юмуу тэр нэг дэгийнхээ юмыг оруулаад тэгээд одоо энэ дэгээ өөрчлөхгүй бол асуудал, хууль санаачлахгүй бол болохгүй байна. Энийг намрын чуулганы өнөөдөр хэлэлцэж байгаа асуудалд бас бусдад ч байдаг юмуу оруулж өгөөч. Ийм л хоёр зүйл байна. 


С.Төмөр-Очир: Ер нь Төрийн байгуулалтын байнгын хороонд энэ Дэгтэй холбоотой баахан саналууд яваад байгаа. Их Хурлын дэгтэй холбоотой нэг саналууд яваад байгаа, тэрийгээ нийлүүлж байгаад манай Төрийн байгуулалтын байнгын хороо энийг анхаараарай. 


За Жасрай гишүүн. 


П.Жасрай: Тэр яг энэ дүүрэг дээр чинь яриа байгаа юм. Энэ Байнгын хороон дээр ч яриагүй, чуулган дээр ч яриагүй, тэгээд одоо дүүрэг гэдэг үг орж ирээд, тэгээд дээр нь алсалсан гэхээр Багахангай алсалсан уу, хэдэн км-ийг алсалсан гэх юм, Налайх хийх нь, Багануур хийх нь. За тэгсэн чинь жишээлбэл ухаан дээрээ бусад тийм юмнууд гараад ирж болно. Ер нь дүүргийн наадам гэж байгаагүй юмыг л бид нар одоо зохиочихлоо. 


С.Төмөр-Очир: Ийм юм байна лээ Жасрай гуай өчигдөр үдээс хойш чөлөө аваад явсан, чуулган дээр ярьж байгаад, ажлын хэсэг авъя гээд, энэ бол юу гэхээр Багахангай, Налайх бол цөмөөрөө л одоо ч гэсэн наадам хийж байгаа юм билээ. Тийм учраас бол алслагдсан дүүрэг гэж ажлын хэсэг авъя гээд авсан, таныг нөгөө чөлөөтэй байхад ярьсан юм. 


За өчигдөр чуулган дээр ярьсан даа. За дараагаар нь Дулам гишүүн. 


С.Дулам: За энэ 9.2-т байгаа улсын гарамгай мэргэн цолтон түрүүлбэл улсын даяар дурсах мэргэн, улсын даяар дурсах мэргэн цолтон түрүүлбэл улсын дархан мэргэн цолыг тус тус олгоно гэдгийн энэ даяар дурсах гэж биш даяар дуурсах байхаа. Яагаад гэвэл дурсах гэвэл одоо нас барсан амьтныг араас нь. 


С.Төмөр-Очир: За редакци аваарай. За ингээд эцсийн найруулга сонслоо. Саяын Дулам гишүүнийхийг авах нь, алслагдсан дүүрэг гэдгийг авах нь. 


За АНУ-ын этгээдийг Олон улсын шүүх болон гуравдагч улсад хүлээлгэн өгөхгүй буюу шилжүүлэн өгөхгүй байх тухай хэлэлцээрийг соёрхон батлах тухай Монгол Улсын хууль байна, эцсийн найруулга. За Гаваа гишүүн, Дулам гишүүн, Дэмбэрэл гишүүн. За Гаваа гишүүн. 


Р.Гаваа: Энэ өчигдөр чуулган дээр яасан, би гол нь протоколд тэмдэглүүлэх гэж бодоод байна л даа. Чуулган дээр Байнгын хороогоор ороход нот соёрхон батлах тухай гэж орчихоод одоо болохоор хэлэлцээр соёрхон батлах тухай болж байгаа байхгүй юу. Тэгэхээр энэ уг нь ерөөсөө оруулсан асуудал бол угаасаа буруу байсан, одоо бол яг зөвөөрөө явж байгаа нь энэ. Ийм юмыг тэгээд одоо манай Тамгын газар хүлээж аваад л, цаанаас нь өргөн бариад л ингээд яваад байдгийг бид нар бас анхаармаар байна гэдгийг зориуд тэмдэглэж хэлэх гээд байгаа юм. 


С.Төмөр-Очир: За та нар анхаараарай. За Дулам гишүүн. 


С.Дулам: Энэ хэлний асуудал биш аягүй бол хуулийн асуудал юм байлгүй дээ. АНУ-ын этгээдийг гэхээр бол энд одоо хуулийн этгээд гэж ойлгогдоод ерөөсөө болохгүй байна, иргэн гэж баймаар байгаа байхгүй юу. 


С.Төмөр-Очир: Хүн гэж байгаа, энэ нөгөө цаад манай юм биш энэ чинь цаад талын юм шүү дээ. 


С.Дулам: Тиймээ, харин тэрийг ойлгож байгаа учраас энэ монгол хэл дээр яаж хөрвүүлэх ёстой байсан юм энэ. 


С.Төмөр-Очир: За тэрний орчуулгыг хараарай. За Дэмбэрэл гишүүн. 


Д.Дэмбэрэл: Дүүргийн талаар нэг юм хэлэх гэсэн юм. Энэ Yндэсний их баяр наадам гэж тодорхой гарч өгч байгаа юм л даа, тэгээд одоо алслагдсан үндэсний их баяр наадмын бүрэлдэхүүн хэсэг, алслагдаагүй нь бүрэлдэхүүн хэсэг биш гэхээр агуулгын хувьд жаахан муу болоод байгаа юм. Нөгөө талаар Засаг захиргаа, нутаг дэвсгэрийн нэгжийн хуулинд манай Yндсэн хуулиар бол дүүргийг бол сумтай адилтгах засаг захиргаа, нутаг дэвсгэрийн нэгж гэдгээрээ явж байгаа юм л даа. Тийм учраас дүүргээ ер нь ингэж ялгаж хуульчлахыг, аймгийн төвийн сум ч гэдэг юмуу, алслагдсан сум ч гэдэг юмуу, аймгийн төвийн сум бол аймгийн төвтэйгээ нийлээд л нааддаг. Нийслэл бол хот, дүүргүүдтэйгээ нийлээд л хамтраад хийдэг, нэг их наадам хийнэ гэж зүтгэхгүй болов уу. Зүгээр дүүрэг гээд байж байна биз, алслагдсан наадмаа хийнэ л биз.


С.Төмөр-Очир: Тиймээ, тийм тэрийг редакци дээр нэг хараадах. Дүүрэг гээд байж байхад мэдээж Сүхбаатар дүүрэг хийхгүй л дээ. Улсын наадам болж байхад хажууд нь Сүхбаатар дүүргийн наадам гэж хийхгүй, угаасаа, та нар одоо нэг маргахаараа тэгэх юм. Өөлд, Төртогтох хоёрын дүүргийн дарга болгож болохгүй юм байна, тэгвэл тэр хоёр наадам хийгээд байх юм байна. 


За дараагийн хэлэлцэх асуудалдаа оръё. Татварын хууль тогтоомжийн биелэлтэд хийсэн шалгалтын мөрөөр авах зарим арга хэмжээний тухай УИХ-ын тогтоолын төслийн анхны хэлэлцүүлгийг явуулъя. Байнгын хороо хуралдаагүй байгаа юмуу, за уучлаарай. Байнгын хороо хуралдаж амжаагүй юм байна. 14.30 цагаас Байнгын хороо хуралдаад оруулж ирэх нь. 15.00 цагаас чуулган явна, энийг батална, бас нэг асуудал байгаа. Тэгээд 15.30 цагаас Засгийн газрын мэдээлэл яваад, Улаан сайд мэдээлэл хийнэ, Гүндалай гишүүний өчигдөрийн асуулгад Улаан сайд хариулт өгнө. Тэгээд 17.00 цагаас хаалтаа хийе. За завсарлая. 


Чуулганы үдээс өмнөх хуралдаан 12.40 цагт завсарлаж, чуулганы үдээс хойшхи хуралдаан 16.05 цагаас үргэлжлүүлэн хуралдав. 

ЗУРГАА.Засгийн газрын мэдээлэл


С.Төмөр-Очир: За Улаан сайдыг урьж байна. Засгийн газрын мэдээллийг сонсоё. Санхүү, эдийн засгийн яамныханыг оруулъя. 


Ч.Улаан: УИХ-ын дарга, эрхэм гишүүд ээ. 


Өнөөдөр хуваарийн дагуу Засгийн газрын ээлжит мэдээллээ хийе. Төсвийн байгууллагын удирдлага, санхүүжилтийн тухай хуулийн хэрэгжилт болон Төрийн нэгдсэн сангийн тогтолцооны талаар. 


1.Төсвийн байгууллагын удирдлага, санхүүжилтийн тухай хуулийн хэрэгжилтийн явц, хуулийг хэрэгжүүлэх талаар Засгийн газраас авч байгаа арга хэмжээний талаар та бүхэнд товч мэдээлье. 

Төсвийн байгууллагын удирдлага, санхүүжилтийн хуулийг 2003 оны 1 дүгээр сарын 1-ний өдрөөс эхлэн мөрдөж эхлээд 5 сар гаруй хугацаа өнгөрлөө. Өнгөрсөн хугацаанд уг хуулийг хэрэгжүүлэхтэй холбогдсон нэн тэргүүний шаардлагатай заавар, журмыг Санхүү, эдийн засгийн яамнаас боловсруулж батлан нийт төсөвт байгууллагуудад мөрдүүлж эхлээд байна. Тухайлбал, 

· Аймаг, нийслэлийн засаг дарга болон Төсвийн ерөнхийлөн захирагчийн хооронд бүтээгдэхүүн нийлүүлэх төсвийн санхүүжилтийн гэрээний загвар, гэрээ байгуулах заавар,

· Төсвийн байгууллагын бүтээгдэхүүн нийлүүлэлтийн тайлангийн загвар, уг тайлан  гаргах, тайлагнах  журам,

· Бүтээгдэхүүнийг  тодорхойлох заавар,

· Төсвийн байгууллагын бүтээгдэхүүний  өртөг тооцох аргачлал,

· Төсвийн байгууллагын үйл ажиллагааны хэтийн төлөвлөгөө боловсруулах заавар, журам

· Төсвийн дансны нэгдсэн жагсаалт, дансны заавар, тайлангийн загвар гэх 

      зэрэг болно. 

Yүнээс гадна хуулийн 18 дугаар зүйлд заасан Ерөнхий менежерийн үр дүнгийн гэрээний загвар, гэрээ байгуулах заавар болон эдгээр гэрээг дүгнэх журмыг Төрийн албаны Зөвлөлөөс боловсруулан гаргаж, Төрийн албаны  зөвлөлийн 2002  оны 18  тоот, 2003 оны 06, 07 тоот тогтоолуудаар батлан  мөрдүүлж  байна.  


ТБУСТ хуулийг хэрэгжүүлэхтэй холбогдуулан  Засгийн Газрын Хэрэг эрхлэх газар,  СЭЗЯ,  Төрийн захиргааны шинэчлэл төслөөс хамтран  төрийн захиргааны төв байгууллагууд, аймаг, нийслэлийн Засаг дарга нар, ИТХ-ын дарга нарыг хамруулсан сургалтыг өнгөрсөн оны эцсээр  зохион  байгуулсан.  Yүний зэрэгцээ  Төрийн захиргааны шинэчлэл төслөөс өнгөрсөн хугацаанд нийт яамд, агентлаг, төсвийн 90 орчим байгууллагын 3000 гаруй хүнийг хамруулан  богино хугацааны  сургалтыг  зохион байгуулаад  байна.

Харин анхан шатны төсвийн байгууллагууд болон сум, дүүргийн төрийн захиргааны байгууллагын түвшинд  хуулийн талаарх сургалтыг чанартай, хүртээмжтэй зохион байгуулахын тулд СЭЗЯ, Төрийн захиргааны шинэчлэл төслөөс  хамтран  Азийн хөгжлийн банкны дэмжлэгээр  тендер зарлаж, сургалтыг  орон нутагт явуулах  сургалтын төрөлжсөн 3  багийг  шалгаруулан ажиллаж байна.

Шалгарсан сургалтын багууд нь  22 аймаг, нийслэл, сум, дүүргийн 8.0 мянга орчим ажилтанд шинэ тогтолцооны талаарх сургалтыг зохион байгуулах төлөвлөгөө, нарийвчилсан хуваарийг гарган, уг хуваарийн дагуу сургалтыг энэ оны 5 -6  дугаар сард зохион байгуулж  байна. Эдгээр арга хэмжээг авсны  үр дүнд  ирэх 2004 оны төсвийн төслийг боловсруулах үйл ажиллагааг шинэ хуулийн дагуу бүрэн утгаар нь  хэрэгжүүлэх боломж нөхцөл бүрдэнэ гэж үзэж байгаа юм.  

Хууль хэрэгжиж эхэлсэнтэй холбогдуулан 2003 оны төсвийг хэрэгжүүлэх явцад УИХ, Засгийн газар, яамдын түвшинд  200 орчим аймаг, сумдын түвшинд 340 гаруй бүтээгдэхүүн нийлүүлэлтийн гэрээ Төрийн захиргааны албанаас баталсан загварын дагуу 5.0 мянга орчим үр дүнгийн гэрээ  байгуулагдан хэрэгжиж байна. СЭЗЯ-аас яамдын түвшинд байгуулсан бүтээгдэхүүн нийлүүлэлтийн  гэрээнд зохих судалгаа, дүгнэлт хийж ажиллаж байна.  

Бүтээгдэхүүн нийлүүлэлтийн тайланд Төсвийн ерөнхийлөн захирагчдаас дүгнэлт хийх  үйл ажиллагаа нь одоогоор зүгшрээгүй, уг ажлыг хариуцсан мэргэжилтнүүдийн ТБУСТ хууль, төсвийн удирдлагын шинэ тогтолцооны талаарх  мэдлэг, туршлага  нимгэхэн  байгаа тул  СЭЗЯ-аас  арга зүйн зөвлөгөө боловсруулан хүргүүлэх, холбогдох яамд, агентлагын мэргэжилтнүүдэд биечлэн зөвлөгөө өгөх  зэрэг ажлыг тогтмол  хийж  байна.

Энэ жилийн тухайд ТБУСТ хууль, төсвийн хуульд заасны дагуу бүтээгдэхүүний ангийг албан ёсоор батлаагүй байгаа тул  төсвийн ерөнхийлөн захирагчид, салбарын сайд нар өөрсдийн салбарын онцлог, зорилтыг тусгасан бүтээгдэхүүний ангийг тусган гэрээг байгуулсан бөгөөд  СЭЗЯ эдгээр гэрээг судлан үзэж, төсвийн орлого, зарлагын шинэчилсэн ангиллыг боловсруулж байна.   

Хуулийг бүх шатанд зөв ойлгож хэрэгжүүлэх талаар дутагдалтай, хуулийн зарим зүйл, заалтыг өөр өөрөөр ойлгох, тайлбарлах явдал гарч байгаа тул Улсын Дээд шүүхэд хандан хуулийн шаардлагатай зарим зүйл, хэсэг, заалтад тайлбар гаргуулах тухай хүсэлтийг тавьж, тайлбарын төсөл дээр хамтран ажиллаж байна.

ТБУСТ хуулийг мөрдөж эхэлснээс хойшхи  хугацаанд  Санхүү, эдийн засгийн сайдын баталсан журам, зааврын хүрээнд шийдвэрлэгдэх боломжгүй, бусад салбар хүрээг хамарсан өргөн утга агуулга бүхий зарим заалтуудыг хэрэгжүүлэхийн тулд  Засгийн газрын тогтоолын төслийг боловсруулан  танхимаараа хэлэлцүүлэн шийдвэрлээд хэрэгжүүлж байна.   

Энэ тогтоол, шийдвэрийн төсөлд тусгагдан шийдэгдсэн асуудлуудыг жагсаалтыг та бүхэнд хүргүүлсэн байгаа. 

2.Хуулийг хэрэгжүүлж эхэлснээр төсвийн харилцаанд гарч байгаа нааштай хандлага, өөрчлөлтүүдийн талаар товч дурьдая.  

ТБУСТ хуулийн хэрэгжилтийг хангах явцад төсвийн ерөнхийлөн захирагчдын гүйцэтгэх үүрэг онцгой чухал байгаа юм. Төсвийн ерөнхийлөн захирагчид нь улсын секторын байгууллагууд, аймаг, нийслэлээс улирал, жилээр хүлээн авах бүтээгдэхүүн нийлүүлэлтийн тайланд  бодитой, чанартай дүгнэлт, үнэлгээ хийх,  үүний үндсэн дээр  дараагийн улирал, жилийн санхүүжилтэд өөрчлөлт оруулах эсэх,  цаашид тухайн байгууллагаар төрийн үйлчилгээг гүйцэтгүүлэх эсэхийг шуурхай шийдвэрлэж  байх нь  хуулийн үр өгөөжийг  нийтэд  мэдрүүлэхэд   ихээхэн ач  холбогдолтой  байна.

ТБУСТ хуулийг мөрдөж эхэлснээс хойш төсвийн харилцаанд гарч байгаа зарим нааштай өөрчлөлтүүдийг товч дурьдвал:

1.Шинэ хуулийг мөрдөж эхэлснээр төрийн бус байгууллагууд, олон нийтийн байгууллагаар төрийн захиалгат зарим ажил, үйлчилгээг  гэрээгээр гүйцэтгүүлэх журам хэрэгжиж байна. За энэ ажлыг НХХЯ, ХЗДХЯ зэрэг байгууллагууд нилээд санаачлагатай, үр бүтээлтэй хэрэгжүүлж байна. Төсвийн хөрөнгөөр хэрэгжүүлэх ажил үйлчилгээнд  өрсөлдөөнийг бий болгох талаар ихээхэн  чухал  ач холбогдолтой  байгаа нь мэдрэгдэж  байна.

2.Төсвийн байгууллагын үйл ажиллагааг өмнө нь улирал, жилийн санхүүгийн тайлан, иргэдээс тухайн байгууллагын үйл ажиллагааны талаар санал, гомдол гарсан эсэх зэргээс үндэслэн дүгнэж байсан, шинэ хуулиар тодорхойлогдсон  зарчмын дагуу байгууллага нь улирал тутам бүтээгдэхүүн нийлүүлэлтийн тайланг Төсвийн Ерөнхийлөн захирагчид гаргаж ирүүлэх, Төсвийн ерөнхийлөн захирагчид уг тайланд үнэлэлт, дүгнэлт өгөх болсноор харъяа байгууллагууд өмнө тавьсан зорилтоо хэрхэн хэрэгжүүлж байгаа, тухайн салбараас тодорхойлон хэрэгжүүлж байгаа Засгийн газрын бодлого, зорилт хэрхэн хэрэгжиж  байгааг төсвийн зарцуулалттай нь уялдуулан дүгнэх  боломжтой  болж байна. 

3.Байгууллагын үйл ажиллагааны гүйцэтгэлийн талаарх  мэдээлэл  өргөжин, баяжиж байгаа нь аль салбар, аль байгууллагад, ямар төрлийн үйл ажиллагаанд хөрөнгө дутагдах буюу илүүдэж  байгааг  илүү тодорхой мэдэх боломж олгож байгаа тул дараа оны төсвийн төлөвлөлтөд илүү үндэстэй болгох бололцоо нөхцөлийг дээшлүүлж байна.

4.Төсвийн хөрөнгийн зарцуулалтын явцад салбарын яамдын зүгээс тавих  анхаарал, оролцоо болон хяналт сайжирч байна.  Ингэснээр яамдын зүгээс УИХ, Засгийн газарт өөрийн салбарын үйл ажиллагааны талаар тайлагнахдаа хэрэгжүүлсэн зорилт тус бүрийг ямар үнэ өртөгөөр бүтээж бий болгосныг мэдэж тайлагнах, цаашдаа  хөрөнгийг хамгийн үр өгөөжтэй  үйл  ажиллагаанд  зарцуулах, төсвийн үрэлгэн байдлыг таслан зогсоох  боломж  нэмэгдэж байна.

5.Байгууллагууд санхүүгийн тайлангийн зэрэгцээ бүтээгдэхүүн нийлүүлэлтийн тайлан гаргадаг болж байгаа нь төсөвт байгууллагын үйл ажиллагаа, түүний үр дүнгийн талаар илүү өргөн хүрээтэй, бодитой мэдээллийг эрхэлсэн сайд нар, Засгийн газар авах  боломжийг нэмэгдүүлж байгаа юм.  

3.Хуулийг хэрэгжүүлэх явцад гарч байгаа зарим хүндрэлтэй асуудлууд гарч байна. 

Энэ оны 4 дүгээр сарын 15-ны байдлаар төсвөөс санхүүжиж байгаа байгууллагууд бүтээгдэхүүн нийлүүлэлтийн нэгдүгээр улирлын тайланг  гарган төсвийн ерөнхийлөн захирагчдад хүргүүлэх  ёстой бөгөөд энэ талаар зарим яамдаас авсан мэдээгээр тайланг цаг хугацаанд нь ирүүлэх, бүрэн хамруулах  талаар учир дутагдалтай  байгаа нь ажиглагдаж байна.

Мөн хууль нь урьд өмнө батлагдан хэрэгжиж байсан төсөв, өмч хөрөнгийн холбогдолтой хуулиудаас нилээд онцлогтой, өргөн хүрээтэй харилцааг хамарсан хууль учраас хуулийг сурталчилж байгаа байгууллага, сургагч багш нар, хуулийг хэрэгжүүлэх үүрэг хүлээсэн бүх шатны төсвийн захирагч нар, ерөнхий менежерүүд ч мөн адил хуулийг нухацтай судлаж мэдэх,  нилээд  шинэлэг  сэтгэлгээгээр хандаж  ажиллах шаардлага хурцаар тавигдаж байгаа нь мэдрэгдсээр байна. 

Байгууллагын үйл ажиллагааны талаарх бүхий л заавар, журам, удирдамжийг дээд байгууллагаас нь байнга өгч байсан тогтолцоонд дадсан   сэтгэлгээ нь  ТБУСТ хуулиар байгууллагын ерөнхий менежерт олгогдож  байгаа өргөн эрх мэдэлтэй  нийцэхгүй байгаа нь бас харагдаж байна.

Хуулийн хэрэгжилтийн явцын талаар салбарын яамдаас ирүүлсэн санал, дүгнэлтээс үзвэл анхааралдаа авч цаашид зохицуулмаар нилээд асуудлууд байна.

· Байгууллагууд бүтээгдэхүүний өртөг тооцох талаар нэгдсэн ойлголт дутуу, бүтээгдэхүүн нийлүүлэлтийн тайланд дүгнэлт өгөх туршлага, дадлага бүрэн суугаагүй,

· ТБУСТ хуулийн орон тоо, цалин хөлстэй холбогдсон зарим заалт шүүх, прокурорын байгууллагад үйлчлэхгүй байхаар заасан,  эдгээр байгууллагын үйл ажиллагааг бүтээгдэхүүний хэлбэрээр тооцож тайлагнахад  зарим талаар  хүндрэлтэй  байгаа,  

· Санхүүгийн тайлан гаргах хугацааны талаарх заалтууд нь нягтлан бодох  бүртгэлийн хуулийн заалтуудтай  нийцээгүй,  

· Байгууллага батлагдсан төсвөө зардал хооронд шилжүүлэн зарцуулах эрхийг  хэрхэн хэрэгжүүлэх  асуудал шийдвэрлэгдээгүй,  

· Бүтээгдэхүүн нийлүүлэлтийн явц байдлын талаарх асуудлыг УИХ, Засгийн газарт оруулан хэлэлцүүлэх нөхцөлд энэ үүргийг зөвхөн СЭЗЯ дангаараа хариуцахаар хуульчлагдсан байгаа нь өнөөдрийн Засгийн газрын Хэрэг эрхлэх газрын зарим үүрэг функцтэй давхардах ийм байдал бас ажиглагдаж байна. 

4.Хуулийг хэрэгжүүлэх чиглэлээр Засгийн газраас ойрын үед хэрэгжүүлэхээр төлөвлөж байгаа арга хэмжээний талаар та бүхэнд товч танилцуулъя.  

ТБУСТ  хуулийг бүрэн утгаар нь ойлгож хэрэгжүүлэхэд нилээд цаг хугацаа, сургалт зөвлөгөө, гарын авлага шаардагдаж байгаа тул бүх шатны төсвийн захирагч нар, санхүүгийн ажилтнуудыг хамруулсан сургалт, хэвлэл мэдээллийн сурталчилгааг тодорхой хуваарийн дагуу тогтмол хийж  байх нь зүйтэй  гэж үзэж байна.  

Хэдийгээр өнөөдөр бүх  шатны төсөв захирагч нарт зориулан сургалт явуулсаар байгаа боловч хуулийн заалт нэг бүрийг хэрэгжүүлэхтэй холбогдсон шийдвэр бүрэн гарч гүйцээгүй, зарим заавар журам бүрэн батлагдаагүйгээс нээлттэй асуудал цөөнгүй байна.

Хуульд тусгагдсан зарчмын дагуу  Засгийн газрын төсвийн бүртгэлийг аккруэль зарчимд бүрэн шилжүүлэх, Засгийн газрын мөнгөн гүйлгээний болон өмчийн өөрчлөлтийн тайланг боловсруулан гаргах, түүнд шаардагдах мэдээллийн санг бий болгох  зэрэг бэлтгэл ажлыг хангахад  багагүй  хөрөнгө хүч, цаг  хугацаа шаардагдахаар байна.

Цаашид хуулийг бүрэн утгаар нь хэрэгжүүлэхийн  тулд  дараахь утга агуулга бүхий  заавар, журмыг СЭЗЯ-аас боловсруулж, батлан мөрдүүлэхээр төлөвлөж байна. Тухайлбал, 

· Хуулийн 13.7-д заасан төсвийн байгууллагын тухайн жилийн үйл ажиллагааны үр дүнд гарсан төсвийн хэмнэлтийг хэрхэн зарцуулах  журам,

· Хуулийн  13.6-д заасан төрийн өмчийн эд хөрөнгө ашигласны төлбөрийн  хэмжээг тогтоох  журам,

· Хуулийн 40.4, 41-р зүйлд заасны дагуу Бүтээгдэхүүн нийлүүлэлтийн тайланд Төсвийн ерөнхийлөн захирагчдаас өгсөн үнэлгээ, дүгнэлтийг  санхүүжилттэй хэрхэн уялдуулах талаарх үлгэрчилсэн журам, заавар, 

· Хуулийн 50.1.4-д заасны дагуу Төсвийн ерөнхийлөн захирагчдаас  аймаг, нийслэлийн Засаг даргатай, аймаг, нийслэлийн Засаг даргаас сум, дүүргийн Засаг даргатай тус тус байгуулсан бүтээгдэхүүн нийлүүлэлтийн гэрээг дүгнэх  болзол, журам, 

· Төрийн зарим ажил үйлчилгээг гэрээний үндсэн дээр төсвийн бус  байгууллага, этгээдээр гүйцэтгүүлэх журам зэрэг болно. 

ТБУСТ хуулийг хэрэгжүүлэх явцад олон шинэ асуудал, урьдчилан бүрэн харж чадаагүй нөхцөл байдал үүсч байгаа учир асуудал үүссэн тухай бүрт нь зохицуулалтын шуурхай арга хэмжээ авч байх шаардлага тулгарч байна.

ХОЁР.Төрийн сангийн нэгдсэн дансны тогтолцооны тухай 

Монгол Улсын Засгийн газрын үйл ажиллагааны хөтөлбөрт Төрийн сангийн бэлэн мөнгөний удирдлагын тогтолцоог төгөлдөржүүлэхээр заасан билээ.

Засгийн газар байгуулагдсан өдрөөсөө эхлэн Төрийн сангийн тогтолцоог боловсронгуй болгох, Засгийн газрын нягтлан бодох бүртгэлийг шинэчлэх, улмаар олон улсын стандарт /IPSAS/, ОУВС-ийн баримталж буй Засгийн газрын санхүүгийн статистикийн аргачлал /JPS/-тай нийцүүлэх асуудалд онцгой ач холбогдол өгч ажилласан юм. 

ОУВС-тай Монгол улсын Засгийн газрын байгуулсан Ядуурлыг бууруулж өсөлтийг хангах хөтөлбөр нь Төрийн сангийн тогтолцоог байгуулахад илүүтэй анхаарч байгаа бөгөөд хөтөлбөрийн хүрээнд манай Засгийн газрын хэрэгжүүлэхээр хүлээсэн үүрэг, арга хэмжээний 70 гаруй хувь нь энэ чиглэлд төвлөрсөн  байсан болно.

Өнгөрсөн хугацаанд Монгол улсын Засгийн газраас төрийн сангийн нэгдсэн дансны тогтолцоонд шилжүүлэх арга хэмжээг ээлж дараатай хэрэгжүүлж ирлээ.  Санхүү, эдийн засгийн яамны бүтцэд Засгийн газрын санхүүгийн удирдлагыг хэрэгжүүлэх үүрэг бүхий Төрийн сангийн газрыг байгуулан энэ ажлыг хариуцуулан ажилуулсан юм. 


Монгол улсын Засгийн газар ОУВСантай байгуулсан ЯБӨХ хөтөлбөрийн хүрээнд хүлээсэн үүргийн дагуу үр ашигтай төрийн сангийн тогтолцоог Төрийн сангийн нэгдсэн дансны арга дээр тулгуурласан төвлөрсөн төлбөр тооцооны зарчмаар хэрэгжүүлэхээр шийдвэрлэсэн юм.  


Монгол улсын Засгийн газрын 2002 оны 101 тоот тогтоолыг хэрэгжүүлэх ажлын хүрээнд 2002 оны 7-р сараас эхлэн улсын хэмжээнд нийт төсөвт байгууллагууд, Засгийн газрын тусгай зориулалтын сангуудыг Төрийн сангийн нэгдсэн дансны тогтолцоонд шилжүүлэх ажлыг хийж гүйцэтгэсэн.

Энэ ажлын хүрээнд үр дүнд суманд төрийн сангийн төлөөлөгч, аймаг, нийслэл, дүүрэгт төрийн сангийн хэлтэс, Санхүү, эдийн засгийн яаманд Төрийн сангийн банкны төлбөр тооцооны хэсэг шинээр байгуулагдснаар Монгол улсад төрийн сангийн тогтолцоо бүрэлдэн бий болж, үйл ажиллагаа нь жигдэрсэн байна. 

Богино хугацаанд төрийн сангийн нэгдсэн тогтолцоо бүрэлдэн бий болж, хэвийн жигд ажиллахад хэд хэдэн хүчин зүйл нөлөөлсөн юм. 

1. Монгол улсын Засгийн газраас энэ ажлыг тууштай дэмжиж, эрх зүйн болон материалаг баазыг бэхжүүлэх талаар бодлого, зохион байгуулалтын шинжтэй авч хэрэгжүүлсэн олон арга хэмжээний үр дүнд төв орон нутгийн төрийн сан орон байр, тоног төхөөрөмж, программ хангамжийн хувьд орчин үеийн шаардлагын хэмжээнд бэхжиж, шаардлагын хэмжээнд хүрч чадсан гэж үзэж байна. 

2. Төрийн болон төсвийн байгууллагуудын удирдлага, санхүү, бүртгэлийн ажилтнуудын дунд хуучнаа өөрчлөх, орчин үеийн техник, технологийн дэвшлийн үр шимийг хүртэх гэсэн хүсэл эрмэлзэл дүүрэн байсан нь энэ ажлыг төв, орон нутагт богино хугацаанд хэрэгжүүлэхэд түлхэц болсон.  

3. Энэ ажлыг эхэлсэн цагаас нь төв болон орон нутгийн төрийн сангийн хэлтсүүдэд төлбөр тооцооны программ хангамж суурилуулж, төлбөр тооцоог электрон сүлжээ ашиглан гүйцэтгэх арга хэмжээг цаг алдалгүй шуурхай авч хэрэгжүүлснээр төрийн сангийн шинэ тогтолцоо нь санхүү, бүртгэл тооцооны ажилд техник, технологийг авч ирсэн юм. 

Төрийн сангийн нэгдсэн дансны тогтолцоог хэрэгжүүлэх ажлын хүрээнд төсөвт байгууллагуудын нягтлан бодох бүртгэлийг өөрчлөн, олон улсын нягтлан бодох бүртгэлийн стандартад нийцүүлэн шинэчлэх ажлыг хамт хийснээр 2003 оноос нийт төсөвт байгууллагууд бүртгэлийн шинэчилсэн аргачлалыг мөрдөж байна. 

Ингэснээр төсөвт байгууллагуудад нягтлан бодох бүртгэлийн программ хангамж нэвтрүүлэн төрийн сантай сүлжээгээр холбон төлбөр тооцоог гүйцэтгэх, мэдээ тайланг харилцан дамжуулах ажлын эхлэлийг тавьсанаар Засгийн газрын санхүүгийн удирдлага, мэдээллийн нэгдсэн систем бий болгох нөхцлийг бүрдүүлсэн.

Энэ арга хэмжээг хэрэгжүүлснээр орон нутгийн төрийн сангийн хэлтсийн Төрийн сангийн нэгдсэн дансыг Монголбанк дахь ТСНДансанд байршуулж, төрийн сангийн тогтолцоог сонгодог хэлбэрт нь ойртуулсан чухал алхам хийгдсэн. 

Төрийн сангийн тогтолцоонд шилжснээр хэд хэдэн нааштай хандлага ажиглагдаж байна. Үүнд: 

1. Татвар төлөгчдөөс хуулийн дагуу улс, орон нутгийн төсөвт төлсөн хөрөнгө төсвийн хуулийн хүрээнд зарцуулагдаж буй эсэхийг шууд хянадаг бололцоо нөхцөл бүрдсэн. Үүний үр дүнд төсөвт хөрөнгийн зарцуулалтанд тавих хяналт сайжирч, үргүй зардал багасах хандлага гарч байна.

2. Төсвийн төлөвлөлтийг сайжруулах нөхцөл бүрдэж байна. Төсвийн байгууллагын бодит хэрэгцээ, өөрийн орлогыг үнэн зөв тодорхойлж төлөвлөх шаардлага бий болсон, өөрөөр хэлбэл төсвийн төлөвлөлтөд гарч байсан алдаа бидэнд тодорхой болж байна. 

3. Төсвийн гүйцэтгэлийн мэдээ, тайланг богино хугацаанд үнэн зөв гаргах нөхцөл бүрдсэн. Төсвийн байгууллагын төсвийн гүйцэтгэлийн сарын мэдээг төрийн сангийн сүлжээгээр авч төрийн сан дээр шууд нэгтгэн гаргадаг болсноор мэдээ тайлангийн хугацаа богиноссоны зэрэгцээ үнэн бодит байдал ихээхэн дээшиллээ.   Жилийн эцсийн төсвийн гүйцэтгэлийн тайланг хуульд заасан хугацаанд нь гаргаж, УИХ-ын хаврын чуулганаар хэлэлцүүлэн батлуулсанаар төсвийн тайланг гаргах ажилд эргэлт хийж, тайлангийн мэдээ материалыг УИХ, Засгийн газар, холбогдох яам, агентлагууд нээлттэй, бүрэн ашиглах бололцоо нөхцөл бүрдсэн.

4. Төсвийн мөнгөн хөрөнгийн төлөвлөлт, удирдлага сайжирч байна.    

Нягтлан бодох бүртгэлийн ажлыг гүйцэтгэх завсрын программ хангамжийг СЭЗЯамны Төрийн сангийн газар болон орон нутгийн бүх төрийн сангийн хэлтсүүдэд суурилуулахаар бэлтгэж байна.  

Ингэснээр төсөвт байгууллагуудын төсвийн гүйцэтгэлийн тайланг дискээр авч нэгтгэх боломжтой болохын зэрэгцээ, цалин хөлс, материалын болон бусад бололцоотой бүртгэлийн бичилтийг компьютерээр гүйцэтгэдэг болно.

	 
	 
	 
	 
	 
	 
	 
	 



Энэ ажлын явцыг нийт аймаг, нийслэл, дүүргийн төрийн сангийн хэлтэс, зарим сумын төрийн сангийн төлөөлөгчийн ажлын явц байдалтай СЭЗЯам, удирдлага, удирдах ажилтнууд, Төрийн сангийн газрын зарим мэргэжилтнүүд газар дээр нь очиж танилцан шалган зааварчилж, тэдний ажлын ололт амжилтыг бататгах, алдаа дутагдлыг арилгах талаар холбогдох арга хэмжээг тухай бүр авч байна.


Үүний үр дүнд төрийн сангийн газар, хэлтсүүдийн хэвийн ажиллах нөхцөл бололцоо хангагдаж, ажил нь  жигдэрч, тодорхой үр дүн ажиглагдаж эхэлж байна. 


2002 оны 11-р сарын 1-ний өдрөөс нийт 21 аймгийн төрийн сангийн хэлтэст төлбөр тооцооны “Oracle” системтэй ажилладаг программ хангамж суурилуулж, тэднийг төв төрийн сантай “Dial-up” сүлжээгээр холбож, төсөвт байгууллагуудын төлбөр тооцоог гүйцэтгэж байсан юм. Энэ оны 3 дугаар сараас эхлэн Нийслэл, дүүргүүдийн төрийн сангийн хэлтсүүдийг Төв төрийн сантай сүлжээгээр холбох ажлыг хийж, тэдний төлбөр тооцоог Төрийн сангийн нэгдсэн сүлжээгээр дамжуулан гүйцэтгэдэг болоод байна.  

Зөвхөн аймаг, нийслэл, дүүргүүдийн төрийн сангийн хэлтсүүд төв төрийн сантай холбогдоод зогсоогүй өөрсдийн санаачлага, удирдлагуудын нь дэмжлэг туслалцааны үр дүнд Нийслэл, дүүргүүд болон нийт аймгуудийн төрийн сангийн хэлтсүүд дотоод сүлжээ байгуулж, мэргэжилтнүүд нь төсөвт байгууллагуудынхаа төлбөр тооцооны ажлыг программ хангамж ашиглан хийдэг болсон. Дээрхи байдлаас үзэхэд төрийн сангийн тогтолцооны дараагийн алхамыг хийх бодит нөхцөл бүрдсэн байгаа юм.

Энэ нь орон нутгийн төрийн сангийн хэлтсүүдтэй харилцагч төсөвт байгууллагууд болон бололцоотой сумдыг аймагтай нь электрон сүлжээгээр холбож, программ хангамж суурилуулан төсөвт байгууллагуудын төлбөр тооцоог гүйцэтгэх асуудлыг шийдвэрлэх явдал юм.

Өнөөдрийн байдлаар бидний хийсэн судалгаагаар улсын хэмжээний 331 сумын 48.0 хувь буюу 158 сум нь эрчим хүчний найдвартай эх үүсвэрээр хангагдсан бөгөөд эдгээр сумдыг программ хангамж суурилуулж, аймгийн төрийн сантай сүлжээгээр холбох бололцоотой гэж үзэж байна. 

Энэ байдлыг харгалзан үзэж, өнгөрсөн оны 9-р сараас Санхүүгийн тооцоолох компанитай гэрээ байгуулан ажиллаж, бүртгэлийн программ хангамжийг бэлэн болгосон. 

Төрийн сангийн нэгдсэн дансны тогтолцоонд шилжих ажлыг тууштай хэрэгжүүлж, энэ ажлын үр дүн хангалттай сайн байгаа гэсэн дүгнэлт ажиглагдаж байгаа боловч цаашид анхаарч хэрэгжүүлэх асуудал бас нилээд байна. Үүнд тухайлбал, 

1. Нэгэнт бий болсон ололт амжилтаа улам бататгах, гарч байгаа сөрөг үр дагавруудыг гярхай ажиглаж, богино хугацаанд засч, залруулж байх.

2. ТСНДансанд валютын данс байршуулах арга замыг судалж хэрэгжүүлэх

3. Цаашид ТСНДансны тогтолцоонд тусгай зориулалтын сан, Засгийн газрын агентлаг, өөрийн орлого бүхий байгууллагуудыг бүрэн хамруулах.

4. Засгийн газрын санхүүгийн удирдлага мэдээллийн нэгдсэн систем бий болгох ажилд ач холбогдол өгч, шуурхай зохион байгуулах.

Төрийн сангийн нэгдсэн дансны тогтолцоо бүрэлдэн үйл ажиллагаа нь жигдэрснээр “Төсвийн байгууллагын удирдлага, санхүүжилтийн тухай хууль”-ийг амжилттай хэрэгжүүлэх чухал нөхцөл бүрдсэн гэж үзэж байна. 

Та бүхэнд хийх товч мэдээллээ үүгээр дуусгая. Анхаарал тавьсанд баярлалаа. 

С.Төмөр-Очир: За Улаан сайдад баярлалаа. Улаан сайдын мэдээлэлтэй холбогдуулж Дулам, Гүндалай, Нямдаваа, Ганбямба, Болормаа, Даваацэдэв, Батболд, Жекей, Цогтбаатар, Далайхүү, Цэвээнжав, Түмэндэмбэрэл, Цэрэнжав гишүүн нар асуулт асуухаар нэрээ ирүүлсэн байна. Цэвэнжав гишүүнээр нэрээ таслая. 

За ажлын хэсэгт ирсэн хүмүүсийг танилцуулъя. Гаалийн ерөнхий газрын дарга Баатар, Yндэсний татварын ерөнхий газрын дарга Зориг, Улсын мэргэжлийн хяналтын газрын Тэргүүн дэд дарга Зинамэдэр, Төрийн сангийн газрын дарга Даваасүрэн, СЭЗЯ-ны Эдийн засгийн нэгдсэн бодлого, төлөвлөлтийн газрын дарга Жаргалсайхан, тус яамны Эдийн засгийн хамтын ажиллагааны бодлого зохицуулалтын газрын дарга Амарсайхан, тус яамны Төсвийн бодлого зохицуулалтын газрын дарга Сандагдорж, тус яамны Нягтлан бодох бүртгэлийн бодлого, арга зүйн газрын дарга Дондог нар байна. 

Өнөөдрийн УИХ-ын чуулганы нэгдсэн хуралдаантай Дархан-Уул аймгийн нийгмийн ухааны багш нар, Улсын нөөцийн газрын Дархан-Уул аймаг дахь салбарын ажиллагсад танилцаж байна. УИХ-ын нэрийн өмнөөс баяр хүргэж, амжилт хүсье. /Алга ташив/   

За Дулам гишүүнийг асуултаа асуухыг урьж байна. 

С.Дулам: За энэ Төсвийн байгууллагын удирдлага, санхүүжилтийн хуулийн хэрэгжиж байгаа өнөөгийн байдлын талаар тусгайлан одоо судалгаа, шинжилгээ хийсэн, түүний үр дүнгийн тооцсон, тэгээд одоогоор учирч байгаа бэрхшээл болон сөрөг талыг нь судалсан, тэрний дагуу түүнийг арилгах талаар арга хэмжээ төлөвлөсөн ийм зүйл байна уу гэсэн нэгдүгээр асуулт. 

Хоёрдугаарт нь бол энэ Төрийн сангийн нэгдсэн дансны тогтолцоонд шилжснээр мэдээжийн хэрэг бас олон давуу сайн тал байгааг бол энд дурьдлаа. Түүнээс гадна ер нь ямар нэгэн сөрөг тал байна уу, тухайлбал одоо төсвийн байгууллагын үйл ажиллагааны бие даасан байдал, идэвхи санаачлагыг боогдуулж байна гэж зарим төсвийн байгууллагын удирдлагууд ярьж байгаа юм. За энэ талаар та бүхэн нэг хариулт өгөхгүй юу гэсэн ийм хоёр асуулт байна. 

С.Төмөр-Очир: За Дулам гишүүний асуултад сайд хариулах уу. За Улаан сайд.

Ч.Улаан: За баярлалаа. Дулам гишүүний асуултад хариулъя. Дулам гишүүний асуусан нэгдүгээр асуулт бол одоо би сая та бүхэнд хийсэн мэдээлэлдээ энэ хуулийн хэрэгжилтийн явц байдлын талаар, хэрэгжүүлэх талаар зохиосон ажлын талаар, мөн бий болж байгаа зарим нэг нааштай эхлэл хандлагын талаар, мөн ойрын үед шийдэхээр байгаа асуудлуудынхаа талаар ингээд товч дурьдаж өгсөн. Тэгээд энэ мэдээлэлдээ л энэ талаар дүгнэлт хийхийг оролдсон байгаа юм. 

За зүгээр үүнээс нэмж одоо тодорхой асуудал гишүүн маань сонирхож байгаа бол бид бас дотор нь задалж тодорхой хариулж болно гэж бодож байна. Манай одоо холбогдох газар, хэлтсийн дарга нар, агентлагийн удирдлагууд энд байж байгаа. Мэдээллээ бид нар бичгийн хэлбэрээр та бүхэнд тараасан, энэ дээрээс задалж асуувал бид дэлгэрүүлж яръя гэж бодож байна. 

Хоёрдугаар асуудлын хувьд Төсвийн байгууллагын удирдлага, санхүүжилтийн хууль бол хэрэгжиж эхлээд 5 сар болж байна. За одоогоор бол яг ний нуугүй ярихад бид нар хуулиа танин мэдэх, түүний хэрэгжилтийг зохион байгуулж эхлэх, за энэ явцад бий болж байгаа асуудлуудыг шийдвэрлэх, өөрөөр хэлбэл хууль маань хэрэгжиж эхлэх гарааны нөхцөл дээрээ байна. Зарим талаар бол одоо бас одоо хуулиа бүрэн хэмжээгээр ойлгох, түүнийг илүүтэй гүнзгий судалж мэдэх шаардлага ч гэсэн байна. 

Хуулиар олгогдсон эрх хэмжээнд бас бүрэн хэмжээгээр тэр эрх мэдлээ ашиглаж ажиллаж чадахгүй байгаа явдал ч байна. Зарим нэг тодорхой асуудлаар бол эргээд хуулийн зохицуулалтыг дотор нь дэлгэрүүлэх, тодорхой болгох, за хуулийн тайлбар гаргах ийм шаардлага байгаа нь ажиглагдаж байна. 

За яг энэ хууль хэрэгжсэн хугацаанд бид нар дээр бол одоо төсвийн эрх захирагчийн эрхийг хязгаарласан, үйл ажиллагаа явуулах бололцоогүй болсон гэсэн тийм гомдол бол одоогоор хараахан ирээгүй байна, ер нь хуулиа судлаад бүрэн утгаар нь хэрэгжүүлж чадвал харин төсвийн эрх захирагч, байгууллагуудын удирдлагуудын эрх мэдэл бол ер нь ихээхэн өргөжсөн байгаа. Тухайлбал одоо салбарын эрх захирагч гэхэд л өөрийнхөө төсвийн багцын хүрээнд бол асуудлаа бүрэн шийдвэрлэх тийм бололцоо нөхцөлөөр хангагдсан байгаа гэдгийг одоо би бас тодотгох нь зүйтэй юм болов уу гэж бодлоо. За баярлалаа. 

С.Төмөр-Очир: За баярлалаа. Дараа нь Гүндалай гишүүн асуулт асууя гэсэн байна. Гүндалай гишүүнийг урьж байна. 

Л.Гүндалай: За баярлалаа. 3 асуулт байна. 2 нь бол энэ Санхүү, эдийн засгийн яамныхантай холбоотой, 1-ийн Төмөр-Очир дарга таниас асуумаар байх юм тэгэж болох уу. За баярлалаа. 

Эхлээд асуултаа Сангийн яамныханд тавьдаг юмуу. Гаалийн ерөнхий газрын даргын тушаалаар Монгол Улсын 25 компанид онцгой тийм эрх мэдэл олгосон байгаа, ногоон гэрлийн компани буюу гаалийн шалгалт байхгүй байж болохоор, гаалийн шалгалтгүйгээр одоо Монгол улсад бараа таваар оруулж болохоор тийм эрх мэдлийг олгосон ийм 25 компаний нэрс сая сонин дээр гараад Монгол Улсын Ерөнхий сайд монголын радио, телевизээр бас рекламдаж энэ талаараа бас ярьж батламжийн гардуулж байсан нь саяхан юмаа. 

Тэгэхээр яагаад ингээд манай Ерөнхий сайд ингэж батламжийг гардуулж байгаа юм бэ гэж би бас бодож үзлээ. Тэгэхээр энэ 25 компанийг ажиглахад бүгдээрээ Улаанбаатарын, баян компаниуд байна, том том компаниуд. Энэ том компаниудад яагаад өшөө ингэж ийм эрх мэдэл олгож байгаа юм бэ. 

Гаалийн шалгалтгүй улсын хилээр бараа орно гэдэг бол энэ улс орны аюулгүй байдалд хортой нөлөө үзүүлж болох юм байгаа юм. Монгол Улсад гаалийн зөрчил маш их гардаг, манайх чинь их зөрчилтэй орон шүү дээ ер нь. Ер нь ихэнх хүмүүс бол ямар нэгэн асуудалд бол гааль дээр заавал гаргаж байдаг. Яагаад гэвэл энэ дээр гаалийнхны зүгээс ч гэсэн, манай иргэдийн өөрсдийн зүгээс ч гэсэн бас хүндрэлүүд учирдаг, хүнд суртлууд гардаг. За үнэлгээ нь дээр гэхэд л жишээлэх юм бол дандаа иргэд мөн одоо хууль журмууд, гаалийнхны тавьж байгаа шаардлага хоорондоо зөрчилдөж байдаг. Тийм учраас энэ их асуудлууд гарч байна, энэ их зөрчлүүд байдаг үед том том компаниудад нь ийм боломж олгоод, тэгсэн мөртлөө хэдэн мянган жижиг компаниуд, ганзгын наймаа хийж байгаа жижиг бизнес эрхлэгчдийн сүүлчийн зоосыг хүртэл шүүрч гаргаж, бүх чемодон, контейнер, авч яваа сав, баглааг нь эцсийн хүртэл ухдаг мөртлөө ингэж байгаа нь бол олон компанийг ялгаварлаж байгаа юм болов уу гэсэн ийм сэтгэгдэл бас төрүүлж байна. 

Нөгөө талаар нэгэнт Ерөнхий сайд өөрөө оролцоод энэ батламжийг гардуулж байгааг нь би бодохдоо энэ бол одоо бас тэр компаниудын өгсөн, сонгуульд ч өгсөн юмуу, хэзээ ч өгсөн юм хандив, мөнгө төгрөгтэй холбоотой юм болов уу гэж ойлгогдохоор байна. Тэр ч байтугай дараагийн Засгийн газар гарч ирээд тухайн сонгуульд нь тусалсан том компаниудыг мөн одоо ийм маягаар урамшуулан өхөөрдөж ногоон гэрлийн компани гэж бараа, таваарын ногоон гэрлээр ч оруулах ч юмуу, иймэрхүү жишиг тогтоод үлдэх маягийн юм харагдаж байгаа учраас энэ асуудлыг би хувьдаа яг өнөө үедээ тохирсон шийдэл гэж үзэхгүй байна. 

Ингээд УИХ маань хэдэн цагийн дараа өндөрлөх гэж байгаа учраас энэ асуудлыг УИХ-аараа шийдээд, хэрвээ одоо энэ үндэсний аюулгүй байдал ч юмуу, ер нь цааш цаашдаа энэ байх нь зөрчилтэй юмаа гэж үзэх юм бол, хортой хөнөөлтэй гэж үзэх юм бол энэ асуудлыг бас таслан зогсоомоор байгаа юм. 

Тэгэхээр эндээс СЭЗЯ ч юмуу, байсан бол Ерөнхий сайд, Гаалийн ерөнхий газраас бас тодруулга авмаар байна. 

Хоёрдугаар асуулт бол СЭЗЯ-ны сайдаас асууя. 2000 оны сонгуулийн үеэр яг одоо 3 жилийн өмнө өнөөдрийн эрх барьж байгаа та бүхэн амьдралыг чинь сайжруулна, ядуурлаас гаргана, цалин хөлсийг 2 дахин нэмнэ, хөдөлмөрийн хөлсний доод хэмжээг 3 дахин нэмэгдүүлнэ, тэтгэвэр, тэтгэмжийн мөн доод хэмжээг 3 дахин нэмэгдүүлнэ, за ядуурлаас аварна, ер нь цаашлаад ярих юм бол бараг л одоо эмнэлэг, эмчилгээ, дээд боловсролын сургалтыг үнэгүй болгочихно гэсэн зүйл яриад явж байсан. 

Тэгэхээр өнөөдрийг болтол энэ зүйлээс цалин хөлсийг ойролцоогоор 20-иод хувиас нэмнэснээс илүүгээр ямар нэгэн зүйл хийгдсэнгүй. Энэ дээр одоо яаралтай хариу өгөөчээ, хэзээ та нар одоо энэ амалсан амлалтаа биелүүлэх юм бэ, энэ одоо хөрөнгө мөнгөний бололцоо нь ер нь байна уу, байхгүй юу. 

За гуравдугаар асуулт сая гарч ирж байна. Энэ мөн татварын дарамтыг 30 хувиар бууруулъя гэж үнэхээр одоо амалж гарч ирсэн. Тэгээд татварынхаа дарамтыг 30 хувиар бууруулах нь байтугай харин ч одоо элдэв төрлийн татваруудыг одоо нэмж тавьсан. Тэгэхээр СЭЗЯ энэ талдаа бас одоо яагаад энэ татварыг 30 хувь бууруулна гэснийхээ дагуу бууруулахгүй, өсгөж байгаагаа өнөөдрийн байдлаар тайлбарлаад хэлчихмээр байна. 

За хамгийн сүүлчийн асуулт Төмөр-Очир дарга таньд хандая. Намайг сая Германд эмчилгээ, мөн одоо бас зарим нэг ажлыг амжуулахаар явах хооронд Хууль зүй, дотоод хэргийн яамны сайд Нямдорж төрийн нууцыг задруулчихаад зугатчихлаа, оргочихлоо гэх зүйлийн ярилцлагыг ярьж энд тэнд мэдээллийг их тараалаа. Одоо хөдөө орон нутагт хүмүүс намайг Гүндалай хэрэг хийгээд одоо Германд зугатаагаад явчихсан, төрийн нууцыг задруулсан гэмт хэрэгтэн мэтээр бодож байна. Яагаад гэхээр Монголын радио, телевизээр би хариу няцаалт хийх ямар ч боломж байхгүй, Монгол телевизээр намайг бас энэ талаар өөрийнхөө санал бодол, юу болсон талаар яриулах тийм боломж ерөөсөө гаргадаггүй учраас та нэг үг хэлж өгөөчээ. Би одоо таниас захирамж гаргуулаад явснаа бол санаж байна.

Мөн одоо намайг төрийн нууц задруулсан гэж байгаа нь худлаа юмаа, яагаад гэвэл төрийн нууц задруулсан гэмт хэрэгтэн гэж намайг өнөөдөр хэнд хэлж, одоо тэгэж уг нь тодорхойлж болохгүй юм байгаа юм. Тэгэхээр төрийн нууц задруулаад, тэрийгээ Германд задруулаад явж байгаа, тэгээд Герман руу оргон гарчихлаа, зугатаачихлаа гэсэн энэ дээр та нэг хариулт өгөхгүй юмуу гэж асууж байна. Баярлалаа. 

Тэгээд миний ярьсан яриад энэ чигээр нь таслалгүйгээр Монголын радио, телевизээр гаргахыг бодоорой гэж бас гуйж байна.    

С.Төмөр-Очир: За Гүндалай гишүүний асуултад Улаан сайд хариулъя. Би дараачийнх нь асуултад хариулъя. 

Ч.Улаан: Гүндалай гишүүний асуултад хариулъя. За энэ нэгдүгээр асуудлын хувьд бол нилээн дэлгэрэнгүй асуусан учраас би бас жоохон дэлгэрэнгүй хариулах л шаардлагатай болж байх шиг байна, гэхдээ одоо аль болохоор товч хариулахыг бодъё. 

За ер нь манай бизнес эрхэлж байгаа ажил хэрэгч нийт хүмүүс юу гэж мөрөөддөг вэ гэхээр чирэгдэлгүй хөнгөн шуурхай үйлчилгээтэй, тэгээд соёлтой, шудрага гаалийн байгууллагатай байх юмсан л гэж мөрөөддөг байх л даа, ингэж л мэдрэгддэг. Энэ зөвхөн манайд ч биш дэлхий дахинд ийм байдаг юм байна. Тэгээд ч дэлхий даин ер нь аль болохоор энэ гаалийн байгууллагын үйл ажиллагааг сайжруулах, үйлчлэгчиддээ аль болохоор ойртуулах, харилцан илтгэл хүлээж ажиллах энэ үндсэн дээр одоо гадаад худалдааг хөнгөвчлөх ийм бодлогыг гаргаж ажиллаж байгаа байх юм. 

Дэлхийн гаалийн байгууллага бол одоо гаалийн бүрдүүлэлтийг хөнгөвчлөх явдлыг бүр бодлогын хэмжээнд гаргаж тавиад, сая одоо Шри Ланка улсад энэ асуудлаар олон улсын семинар зохион байгуулаад ингээд энэ гаалийн үйл ажиллагааг аль болохоор хөнгөвчлөх, боловсронгуй болгох, тэгээд орчин үеийн техник хэрэгсэл, компьютер хангамжийг энд нэвтрүүлэх, дэлхий даяараа нэг гаалийн үйлчилгээний нийтлэг тийм системтэй болох зорилтыг тавиад ингээд ажиллаж байгаа юм л даа. 

Тэгэхээр манай гаалийн байгууллага бас одоо энэ дэлхий нийтийн чиг хандлагаас хоцрохгүй байхын тулд ер нь урд оноос тодорхой бэлтгэл хангасан, энэ гаалийн үйлчилгээг аль болохоор хөнгөвчлөх, олон улсын жишигт нь ойртуулах ийм ажлыг хийж байгаа. Энэ ч үүднээсээ 2003 он бол гаальчдын хувьд гаалийн бүрдүүлэлтийг хялбарчлах ийм зорилго тавьсан байгаа. Тэгэхээр энэ жилийн хүрээнд тодорхойлогдсон бодлогын хэрэгжүүлэх нэг механизм нь тэр одоо онцгой итгэл дааж чадсан, түүнийгээ олон жилийнхээ үйл ажиллагаагаар нотолсон чин шударгаар хуулиа дээжлэн ажилладаг компаниудад ногоон гэрлээр үйлчлэх эрх олгох асуудал байсан юм.

За энэ асуудлыг бол боловсруулаад шийдсэн, шийдэхдээ үүнийг хэрэгжүүлэх тэр арга механизм нь бол маш их ил тод нээлттэй, тэр ардчиллын элементүүд энд их тодорхой орсон. Тухайлбал одоо илтгэл хүлээлгэх компаниудыг сонгохдоо Монголын худалдаа аж үйлдвэрийн танхимын саналыг авах, тэр ч битгий хэл Засгийн газар хувийн хэвшилтэй хамтран ажиллах зөвлөлдөх хорооны саналыг энэнд тусгах, холбогдох мэргэжлийн байгууллагуудын санал дүгнэлтийг авах энэ бүх бололцоог нь нээсэн заавар журам гаргасан. Ингээд энэ шалгаруулалт явуулах үзүүлэлтүүдээ маш их тодорхой болгосон, энэ үндсэн дээрээ одоо ингэж сонгож шалгаруулаад эхний ээлжинд 25 байгууллагад ногоон гэрлийн үйлчилгээ авах ийм эрхийг нээж өгсөн. Энэ маань бол гаалийнхаа бүрдүүлэлтийг өөрсдөө илтгэлийн үндсэн дээр хийх, эсвэл одоо зуучлагчаар дамжуулан хийх, за энэ аж ахуйн нэгжүүдийн оруулж ирж байгаа бараа, таваарыг бол одоо хуучинтай адилхан бүгдийг нь цүнх, чемодан савыг нь онгичоод бараа, таваарын цацаад байх шиг одоо тодорхой хугацаанд, тодорхой хэмжээнд түүвэрлэн шалгаж байх ийм журмыг тогтоон хэрэгжүүлсэн. 

Тэгэхээр энэ бодлого бол өөрөө бас тодорхой хэмжээний хууль эрх зүйн зохицуулалтын үндэс нь бүрдсэн эрх бүхий байгууллагуудын баталсан заавар, журам, дүрмийн дагуу хэрэгжиж байгаа дэлхийн нийтийн жишигт нийцсэн ийм үйл ажиллагаа юм. Тэгэхээр энэ одоо байдлыг бол одоо хуучин байсан нөгөө л одоо орж ирсэн бараа болгоныг 100 хувь гардан шалгадаг, ухдаг, онгичдог, түхдэг энэ аргатай бол харьцуулан үзэж бол болохгүй юм л даа. 

Цаашдаа Монголын бүх аж ахуй эрхлэгч, аж ахуйн нэгжүүд тэр ч байтугай жижиг наймаа эрхлэгчид ийм эрхтэй болохыг би үгүйсгэхгүй байна. Ийм болоосой гэж хүсэж байгаа. Гэхдээ өнөөдөр бол энэ болзол шаардлагыг хангасан нь бол 25 байна. Тэгэхээр энэ 25-ынхаа жишгээр бусад нь араас нь энэ зарчимд орж ажиллах байх гэж бодож байна л даа. Тэгэхээр зөвхөн энэ гаалийн бүрдүүлэлт хийх ажиллагааг хөнгөвчилж байгаа энэ процессыг одоо ингэж хараад гайхаж байгаа улсууд одоо энэ Дэлхийн гаалийн байгууллагаас тодорхойлсон одоо энэ оруулж ирсэн барааныхаа гаалийн татварыг өөрсдөө тодорхойлдог болно гэсэн зорилтыг одоо сонсох юм бол татаж унах байх л даа тиймээ. Тэгэхээр бол бид одоо үйл ажиллагаагаараа илтгэлтэй гэдгээ харуулсан том аж ахуйн нэгжүүддээ бол онцгой хандаж тэдний одоо үнэнч шудрага, хууль дээдэлсэн үйл ажиллагааг нь үнэлж ийм журам олгосон юм.

Мэдээж энэ одоо онцгой ийм илтгэл хүлээсэн байгууллагуудад бол түүний хэмжээнд хүрье гээд хүсч мөрөөдөж байгаа нь олон байгаа байх, үүний хажуугаар бас атаархсан, жөтөөрхсөн улсууд байдаг байх. За тийм ч улсууд одоо энэ урд нь өгсөн шан харамж, хээл хахуулийн хариу болголоо гэсэн яриа гаргаж байгаа байх. Гэхдээ ярьж байгаа, хэлж байгаа юм бүгд нотлогдох ёстой. Бид бол энэ сонгон шалгаруулсан журам, дүрэм, үзүүлэлт энэ бол ил тод байгаа, энийг бол бид нар аль ч шатанд бүрэн нотолж чадна, нотлоно чиг. 

Нэгэнт Монгол Улсад бий болж байгаа хуучин хэвшлийг халсан ийм шинэлэг дэлхий нийтийн жишигт нийцсэн томоохон үйл ажиллагаа эхэлж байхад Ерөнхий сайд энэ арга хэмжээнд оролцож энэ илтгэл хүлээж байгаа байгууллагуудад хүндэтгэл үзүүлсэн нь бол одоо хүн ёсны, зүй ёсны харьцаа гэж би бодож байна л даа. Энэ бол одоо Монголд гарч байгаа том эргэлтийн шинжтэй, хуучин сэтгэхүйг өөрчилж байгаа өөрчлөлт гэдгийг би хэлмээр байна. За нэгдүгээр асуултын хувьд бол би ийм зүйлийг хэлье гэж бодсон юмаа.

Хоёрдугаар асуудлуудыг хувьд. За МАХН 2000 оны сонгуульд маш тодорхой хөтөлбөр дэвшүүлж оролцсон. Энэ хөтөлбөрөө бол бид нар үг үсэг, цэг таслал бүрээр нь одоо мэдэж байгаа. Бидний байтугай, ард түмний мэдэж байгаа юмыг зарим нэг зүйлийг буруу зөв тайлбарлах явдал байдаг л даа. Юу гэдэг юм боловсролыг үнэ төлбөргүй болгоно ч гэсэн гэх шиг, эрүүл мэндийн үйлчилгээг үнэ төлбөргүй болгоно ч гэсэн гэх шиг, ийм зүйлүүд байхгүй, бичиг үсэг тайлагдсан хүн бүхэн тэнд юу гэж бичсэн байгааг маш тодорхой ойлгож мэдэж байгаа. 

За Засгийн газар бол өнгөрсөн хугацаанд Засгийн газрынхаа мөрийн хөтөлбөрийг хэрэгжүүлэхийн төлөө одоо энэ арга хэмжээ болгоныг маш тодорхой хөөцөлдөж ажилласан. Тухайлах юм бол одоо жишээ татаж байгаа асуудлаар авч үзье л дээ, цалин, тэтгэврийн асуудлыг хөндөж байна, цалин 20 хувиар нэмэгдсэн гэж байна. 

Би маш энгийн тооцоо та бүхэнд танилцуулъя. 1999 онд сонгууль болохын урд жилийн тайлангаар төсвийн байгууллагын нийт ажилтнуудын цалингийн сан 65.0 тэрбум төгрөг байсан юм, тэр үед Монгол Улсад 140.5 мянган төгрөгийн албан хаагч ажиллаж байсан. За та бүхэн энийг хуваагаад үзчих нэг хүнд оногдож байгаа дундаж цалин гараад ирнэ. 2002 оны тайлангаар төсвийн байгууллагад ажиллаж байгаа ажиллагсдын цалингийн сан 107.0 тэрбум төгрөг байгаа. Өнөөдөр төрийн албанд 128.0 мянган хүн ажиллаж байна. За энийг хуваагаад үзчих, тэгээд хэдэн хувиар нэмэгдсэн байна гэдгийг тооцоход бол хэн ч гаргаад ирнэ. Энэ бол 60 хол давсан үзүүлэлт гарч байгаа. 

Ард түмний амьжиргааны түвшинг дээшлүүлэх үзүүлэлтийг зөвхөн шууд олгож байгаа цалин, тэтгэврээр хэмждэггүй. Төрөөс үзүүлсэн хөнгөлөлт, мөнгөн бус хэлбэрээр олгож байгаа дэмжлэгийг оруулж тооцох ёстой. Энэ үзүүлэлтийг оруулж тооцсон үзүүлэлт бол хүн амын мөнгөн буюу бодит орлого байдаг. 

Yндэсний статистикийн газрын тооцсоноор хүн амын бодит орлого өнгөрсөн 3 жилийн хугацаанд 80.0 хувиар өссөн байгаа, энийг статистикийн газрын гаргасан албан ёсны мэдээллээс үзэж болно. 

За ийм тодорхой тоон дээр ярихгүй бол таамгаар 10.0 хувь, 20.0 хувь гэж ярих нь бол итгэл үнэмшил муутай байна. Хариулахаас ч заримдаа юу гэх юм бэ тийм дургүй хүрч байна, ой гутаж байна, юм мэдэхгүй, одоо мэдээлэлгүй хүнтэй маргалдана гэдэг бол их онцгой юм л даа, ямар мэдээлэлгүй хүнийг доош нь хийгээд байлтай ч биш, одоо томроод байлтай ч биш одоо, одоо яриа тэнцэхгүй байна, түвшний ялгаа гаргаад болж өгөхгүй байна уучлаарай. 

Гуравдугаарт нь татварын дарамтыг нэмэгдүүлсэн тухай асуудал ярьж байна одоо бас л яг адилхан, одоо бас л тооцоо хийж үзэх хэрэгтэй. Эдийн засгийн үзүүлэлтийн агуулгыг ойлгох хэрэгтэй. Би та бүхэнд Их Хурлын энэ индэр дээрээс маш хариуцлагатайгаар илтгэсэн. Нэгж татвар төлж байгаа аж ахуйн нэгжийн төлсөн татварын хэмжээ 1999 оны тайлангаар гарсан дүн 2002 оны тайлангаар гарсан дүнгээр харьцуулаад үзэхэд буурсан дүн гарч байгаа. Тиймээ, энийг би та бүхэнд танилцуулсан байгаа. 

Түүнээс гадна тодорхой чиглэлийн үйл ажиллагаа явуулж байгаа аж ахуйн нэгжүүдийн хувьд бол төрөөс үзүүлж байгаа татварын хөнгөлөлт бол мэдэгдэхүйц тодорхой байгаа. Жишээ нь, экспортын үйл ажиллагаа явуулж байгаа, тэргүүлэх чиглэлийн үйл ажиллагаа явуулж байгаа газруудад бол онцгой хөнгөлөлт үзүүлж байгаа. Яагаад гэвэл энэ салбарын үйлдвэрлэлийг дэмжиж идэвхижүүлэхийн тулд. За мөн одоо үйл ажиллагаагаа идэвхижүүлэхэд нь дэмжлэг үзүүлэх зорилгоор одоо бүтээгдэхүүнээ сурталчлах, реклам чимэглэл хийлгэх гэх зэрэг зардлуудыг бол одоо татвар тооцох орлогоос нь хасаж тооцож өгч байгаа гэх жишээтэй үйл ажиллагааг нь бүх талаар дэмжиж байгаа. Ингээд бодоход бол татварын ачаалал нэгж татвар төлөгчдөөр нэмэгдсэн гэсэн дүн гардаггүй юмаа. 

Тэгээд одоо ийм байхад одоо хүнтэй маргалдаад байх бол их онцгүй л байна л даа, одоо ямар юу ч гэмээр юм дээ цаг хугацаа өнгөрөөхийн тулд хэн нэгийгээ зориудаар муутгахын тулд ингээд байлтай биш, ер нь юмаа жаахан судалчихаад судалгаатай хэдүүлээ ярилцаж байя гэсэн санал дэвшүүлмээр байна. Баярлалаа. 

С.Төмөр-Очир: За баярлалаа. За тэр Гүндалай гишүүний надаас асуусан асуултын хувьд бол ийм юмаа, сая Германд явахдаа бол шинжилгээ хийлгэх шаардлагатай гэсэн өргөдөл өгөөд энэ дагуу 2 дугаар эмнэлгээс ямар ямар шинжилгээ хийлгэх шаардлагатай гэсэн бичгийн аваад сая бол УИХ-ын даргын захирамж гарч явсан. Ер нь бол УИХ-ын гишүүн Гүндалай бас өмнө нь гадаад явахдаа захирамж гаргуулаагүй явж байсан ийм байдал бий, саяынх дээр бол захирамжтай явсан. 

Л.Гүндалай: Би тодруулъя. Баярлалаа. Улаан сайд аа, та нэг зүйлийг дутуу хэлчихлээ, та болохоор энэ гишүүдэд 25 компанид итгэл үзүүлээд ингэж оруулж байгаа юмаа гэж яриад байна. Тэгэхээр энэ итгэл үзүүлэх нь үзүүлж байна, үнэхээр их том итгэл үзүүлж байна тэрийг бол би хүлээн зөвшөөрч байна. Гол нь энэ компаниуд чинь Монгол Улсын хилээр бараагаа шалгуулахгүй оруулж болох тийм эрхтэй болж байгаа, өөрөөр хэлбэл эд нарын улсын хилээр оруулах бараа нь ороод ирлээ гэхэд гаалийн шалгалт явуулахгүйгээр оруулж болох тийм журам батлагдсан байна лээ, энэ бол тэр журмын 4.1 дээр тодорхой заасан байгаа. Энэ талаар ерөөсөө та дурьдахгүй өнгөрч байна. 

Миний хэлэх гээд байгаа юм юу гэхээр үнэхээр одоо Монгол Улсад тэр гаалийн хүнд суртал, тэр их шалгадаг энэ бол заримдаа бол үнэхээр хэцүү байгааг би ойлгож байна аль аль талдаа. Тэгэхээр энийг энэ хүнд суртлыг багасгахыг бол би дэмжиж байна. Гэлээ гэхдээ ингэж ялгаварлаж үзэж болохгүй юмаа, гаалийн байгууллага 25 байгууллагад ийм эрх өгснөөрөө хүнд сурталгүй болчихож байгаа юм биш, энд бол бусад олон бизнес эрхлэгчид, наймаачдыг бол бас ингэж иймэрхүү маягаар хандаж, харин ч одоо хаяа нэг сорчилж шалгамаар байна. Түүнээс бүх юмын онгойлгодог өнөөгийн хэлбэрээс салахыг бол би дэмжиж байна, цаашдаа ч гэсэн ийм болоосой гэж хүсч байгаа. 

Таны өгсөн хоёр дахь хариулт дээр би бас сэтгэл хангалуун биш үлдэж байна л даа. Одоо энэ радио сонсож байгаа хүмүүс өөрсдийнхөө хэтэвчийг л бодоод үзэх хэрэгтэй. Ер нь миний амьдрал юугаараа сайжрав, яав, цалин хөлс үнэхээр нэмэгдсэн үү, энэ авч байгаа юм маань амьдралд хүрч байна уу, үгүй юу гэдгээ л бодоод үзэхэд нэг их тоо бодоод, томъёо гаргаад л, статистик үзээд байх шаардлага байхгүй, таны энэ статитикийн тоо, элдэв юмнууд чинь амьдралд нийцэхгүй байгаа. 

Өнөөдөр Монголын хүн амын тал хувь нь ядуу амьдарсан хэвээрээ л байгаа, тэрний мөн одоо Монголын хүн амын дөрөвний нэг нь нэн ядуу, өлсгөлөнд амьдарч байгаа гэдгийг бол та бид нар бас статистикийн тоогоор харж болно. Хөдөө гараад явахад чинь ил байгаа, энэ хүмүүс бол ядарч байна, зүдэрч байна, мөнгө төгрөг нь хүрэхгүй байна, төсвийн байгууллагын ажиллагчдын цалин хүрэхгүй байна гэдгийг та мэдэж байхад наана нь хоосон тоо яриад хүмүүсийн толгой эргүүлээд байхгүй. 

Татварын асуудал дээр та бас дутуу хариуллаа, татварыг 30 хувиар бууруулна гэж амлалт авсан, та ярихдаа бол татвар өсөөгүй гэж ярьж байна. Цахилгаан, эрчим хүч, за тэгээд элдэв олон татварууд, нэмүү өртгийн татвар, ер нь олон татвар, онцгой тэмдэгтэй барааны татвар гээд олон татвар өссөн дөө, өссөн, тэрийг бол та өөрөөр ярьж болно, хүн болгон ойлгож байгаа. Ямар ч байсан 30 хувь бууруулна гээгүй, харин ч өсгөсөн гэдгийг бол та өөрөө хүлээн зөвшөөрлөө. За баярлалаа. 

Мөн Төмөр-Очир даргадаа баярлалаа. 

Ч.Улаан: Нэмэлт хариулт өгье, за Баатар дарга бас энэ дээр нэмэг л дээ. Yгүй энэ ногоон гэрлээр үйлчлүүлэх аж ахуй гэдэг чинь огт нь шалгалтанд хамрагдахгүй гэсэн үг биш шүү дээ, чи чинь юу яриад байгаа юм. Дэлхий дахинд тодорхой зорилт тавьсан, одоо орж ирж байгаа барааны 10-аас доошгүй хувийг шалгаж байх, манайх бол өнөөдөр 100 хувь шалгаж байгаа, гэхдээ энийгээ аль болохоор түүвэр судалгаагаар хавтгайруулан шалгадгаа болиод түүврээр одоо ингэж хувийн жингийн багасгах эрх өгч байгаа юм. 

Яагаад ялгаварлаж байгаа юм бэ гэж, одоо тэр компаниудын үйл ажиллагаа нь одоо тогтсон, хэвшсэн, нотлогдсон, итгэл хүлээсэн энэ байдлын харгалзан үзэж ялгавартай хандах ёстой юм байгаа биз дээ. Энэ чинь хавтгайд нь бүгдийн тэгэж болохгүй шүү дээ. Энэ мэтчилэнгийн ийм тодорхой асуудлуудыг бол одоо уг нь хүн ойлгомоор л байгаа юм. 

Түүнээс ногоон гэрлийн гэснээс биш шалгалтгүйгээр бараагаа оруулах аж ахуйн нэгж гэж бид нар хаана ч зарлаагүй шүү дээ. 

За Баатар дарга энэ дээр нэмээд өг. 

Х.Баатар: Тэгэхээр Гүндалай гишүүний асуултад нэмэлт хариулт өгье. За энэ гаалийн итгэл хүлээсэн аж ахуйн нэгжийг шалгаруулах журмыг бол боловсруулж батлаад Хууль зүйн яамаар хянуулж, улсын бүртгэлийн 2015 дугаарт бүртгүүлсэн байгаа, энэ журам Гүндалай гишүүнд өөрт нь байж байгаа. 

Тэгэхээр энд бол тодорхой заасан байгаа, гаалийн хяналт шалгалт хийж болно, бүрдүүлэлтийн дараахь шалгалт хийж болно гээд заасан. Тэгэхээр та бол энэ гаалийн бүрдүүлэлт гэдгийг гадарладаг байх, энэ чинь бол гаалийн бүрдүүлэлт гэдэг бол дотроо хоёр хэсэгт хуваагдана. Нэгдүгээрт нь бол бичиг баримтын бүрдүүлэлт гэж юм байна, энэ бол мэдүүлгээ бичээд, өөрөөр хэлбэл энэ эрх авсан нэгжүүд нэг бололцоо нь нээгдсэн нь юу гэвэл гааль өнөөдөр мэдээллийн сүлжээ, программтай болсон. Тийм учраас энэ эрх авсан аж ахуйн нэгжүүд бол өөрийнхөө компаний байрнаас ч юмуу, эсвэл одоо зуучлагчаар дамжуулаад ч юмуу мэдүүлнэ. Мэдүүлсний нь зүгээр одоо шууд авчихна гэсэн үг биш, тэрийн манайхан байцаагч нар шалгаад үнэлгээ нь болж байна уу, бичиг баримт нь болж байна уу, хэлцлийн үнээр явах уу, юугаар явах вэ тэгээд энэ бүрдүүлэлт дууссаны дараа болбол энэ контейнерийн зарим тохиолдолд шалгахгүйгээр өгч болно гэж байгаа. Тэгэхдээ тодорхой үед бол бүрдүүлэлтийн дараахь шалгалт хийнэ, өөрөөр хэлбэл аж ахуйн нэгж контейнерээ аваад явлаа, мэдээлэл ирлээ, очоод буулгаж байхад нь очоод шалгачихна. 

Одоо орчин үед бол бүрдүүлэлтийн дараахь шалгалтанд онцгой ач холбогдол өгч байгаа. Энэ бол Япон улсаас нилээн гарсан туршлага, манайх ч энийг одоо хэрэгжүүлж явж байгаа, манайх шиг 100 хувь контейнер шалгадаг ийм улс хаана ч байхгүй. 

Нөгөө талаар түрүү та нэг зүйлийг жоохон юу хэлчихлээ, манайх бол тэр чемоданы гааль гэдэг юмнаас салсан, өнөөдөр зорчигчийн чемоданыг ухаад, түнхээд байдаг юм байхгүй, ачаа нь дээр асуудал байгаа. Тийм учраас энэ бол зүгээр дураар нь тавьчихна гэсэн үг биш, хэрвээ гаалийн хяналт шалгалт юмуу, бүрдүүлэлтийн дараахь шалгалтаар зөрчил илэрвэл гэрчилгээ, эрхийн хасаад, гэрчилгээг нь хураагаад гаалийн хуулийн дагуу торгууль ногдуулна. Өөрөөр хэлбэл тэр дотор нь 2 дахин төлүүлнэ гэсэн үг. 

Ингээд 3 жилийн хугацаанд тэр одоо шалгаруулалтад оролцох эрхгүй болж байгаа юм, тэгэхээр энэ бол бусад Дэлхийн гаалийн байгууллагын хувьд ч гэсэн ийм зарчмыг баримталж байгаа. За өнөөдөр би АНУ-ын Хөгжлийн агентлагийн захиралтай уулзаж байхад Иорданд ингэж нэвтрүүлэх гэж их зовж байсан юм, танайх харин өөрсдөө ингээд хийж байгаа нь их сайн байна гэж ярьж байгаа юм. Дэлхийн гаалийн байгууллагын Ерөнхий нарийн бичгийн даргатай би 5 сард уулзаад хийсэн юмаа ярихад танайх, манай гаалийн байгууллагын хийж байгаа ажлыг сайшааж байсан. Тэгээд энэ бол зөвхөн Монголд ингээд хийчихсэн, хээл хахуулийн юм руу оруулах гэж байгаа асуудал биш, энийг зөв ойлгоосой гэж бодож байна. 

С.Төмөр-Очир: За Г.Нямдаваа гишүүн асуултаа асууя. 

Г.Нямдаваа: Баярлалаа. Сайдын мэдээлэлтэй холбогдуулаад энэ дээд боловсролын сургалтын байгууллагуудын удирдлагуудаас бас удаа дараа тавиад байгаа тодорхой хүсэлттэй холбогдуулж хоёр зүйлийг тодруулъя. 

Тэгэхээр төрийн өмчийн дээд боловсролын байгууллагуудын тогтмол зардлыг төрөөс гаргахаа больсонтой холбогдуулаад үндсэндээ санхүүжилтийн эх үүсвэр ганцхан сургалтын төлбөр дээр тогтдог болсон. За тэгтэл тогтмол зардал маань бол сургуулиудад нь нийт санхүүжилтийн эх үүсвэр дотор харилцан адилгүй хувийг эзэлдэг, зарим сургуулиудад нилээд өндөр 30 хүртэл хувийг эзэлж байгаа ийм сургуулиуд байсан. Yүнтэй холбогдуулаад энэ жилээс нэгэнт энэ тогтмол зардлыг өгөхгүй болсноос шалтгаалаад сургалтын төлбөр нилээд хэмжээгээр нэмэгдэх ийм нөхцөл, зайлшгүй шаардлага тавигдаад байна. Ийм учраас Удирдах зөвлөлүүд сургалтын төлбөрийг нэмэгдүүлж өгөөчээ гэсэн ийм хүсэлтүүдийг тавьж, шахаж байгаа ийм тал байна. 

Тийм учраас зарим нэгэн ийм онцлог сургуулиуд дээр энэ асуудлыг тодорхой хувиар, тодорхой хэсэгчлэн шийдвэрлэж өгөх талаар ямар нэгэн боломж бий юу. 

За хоёрдугаарт, энэ дээд боловсролын сургалтын байгууллагуудын төсөв маань бас төрийн нэгдсэн санд төвлөрч зарцуулагддаг. Гэтэл сургуулийн үйл ажиллагааг явуулахад бас уян хатан байх шаардлагатай байна, нөгөө талаас сургалтын төлбөр маань бол оюутнуудын сургалтын төлбөр маань төрийн өмчид, төрөөс гаргаж байгаа мөнгө биш юмаа. Ийм утгаар нь энэ төрийн нэгдсэн сангаас гаргаж бас шаардлагатай үедээ уян хатан зохицуулах ийм боломжийг олгож өгөх юм бол энэ сургалтын төлбөрийг нэмэгдүүлэхгүй байх, бусад зүйлүүдийг цаг хугацаанд нь шийдвэрлэж байх ийм боломж сайжрах юмаа гэсэн ийм хүсэлтүүд бас удаа дараа тавигдаад байдаг. Энэ асуудлыг шийдвэрлэх боломж бий юу. Ийм хоёр асуулт байна. Баярлалаа. 

С.Төмөр-Очир: За Улаан сайд хариулах уу. 

Ч.Улаан: Сандагдорж хариулна. 

Э.Сандагдорж: За гишүүний асуултад хариулъя. Тэгэхээр төрийн өмчийн дээд боловсролын байгууллагуудын тогтмол зардлыг 2003 оны төсвөөс эхлээд зарим бололцоотой, өөрийгөө санхүүжүүлэх газруудыг бол төсвөөс өгөхөө больсон. Бид нарын судалгаагаар бол энэ өгч байсан байгууллагуудын төсөвт 3-14 хувийг эзэлж байгаа ийм тооцоо байгаа. Гэхдээ эдгээр одоо тогтмол зардлыг өгөхгүй болсон байгууллагуудын хувьд бол бүрэн өөрийгөө санхүүжүүлэх ийм боломж бол байна. Энэ юутай холбоотой гэхээр нэгдүгээрт, 2003 оны төсвийн бодлогоор бүтцийн өөрчлөлтийг дундаж түвшинд, Засгийн газраас тодорхойлсон дундаж түвшинд хийхэд бол зардлын санхүүжилтийн хэмнэлт бий болох ийм боломж бол байгаа. 

Хоёрдугаарт бол эдгээр төсвийн байгууллагуудыг бие даасан байдалд шилжүүлэх, 2003 оны сүүлчээс эхлээд зарим нь бол гэрээний аргаар ажиллах ийм одоо зарчимд шилжих ёстой. Өөрөөр хэлбэл менежментийн хувьд хувьчлагдах ийм чиглэлийн байгууллагууд байгаа. 

За их, дээд сургуулиудын энэ тогтмол зардлаа санхүүжүүлэхгүй болсон энэ байгууллагуудын хувьд бол СЭЗЯ нь дээр хоёр дахиж авч уулзсан. Энэ уулзаад ярьж байхад бол хамгийн гол нь зардлын эх үүсвэр дутагдахаасаа бий болсон орлогыг зарцуулах эрх зүйн орчны тухай нилээн ярьдаг юм. Энэ бий болсон орлогоо зарахын тулд нэмэлт бүтээгдэхүүнээ бол байгууллага болгон зөв тодорхойлох хэрэгтэй болж байгаа. Тэгэхээр тухайн жилийн төсвөөр тодорхойлогдсон бүтээгдэхүүн нийлүүлэх ийм санхүүжилтээс гадуур өөрийн орлогоосоо санхүүжих ийм нэмэлт бүтээгдэхүүнээ Төсвийн ерөнхийлөн эрх захирагчтайгаа хамтарч боловсруулаад СЭЗЯ-тай зөвшилцөөд үнэхээр Засгийн газарт нийлүүлэх боломжийн шаардлагатай нэмэлт бүтээгдэхүүн гэж үзэх юм бол энэ асуудлыг шийдэх ийм боломж, журам бол СЭЗЯ-наас гаргасан журамд бол байгаа юм. 

Сургалтын төрийн санд бол жил тутам ер нь 13.0 тэрбум төгрөг төлөвлөгддөг. За энэ бол гадаадын сургалт, дотоодын сургалт нийлээд ингээд явж байгаа. За энд бол сургалтын төрийн сангаас санхүүжигдэх зардлын хувьд дундаж жишиг хэмжээг бол Боловсролын яамтай СЭЗЯ хамтарч тодорхойлоод баталж мөрдүүлж байгаа юм. 

Ер нь энэ асуудлыг ерөөсөө дундаж жишиг тогтоохгүйгээр бүх сургуулиудын ямар хэмжээтэй төлбөр авах тэр хэмжээгээр нь сургалтын төрийн санг тодорхойлоход үнэхээр одоо асар их хэмжээний мөнгө шаардагдахаар байгаа юм л даа. Жишээ нь 2003 оны төсвийн захиалгаар авч үзэхэд бол 13.0 тэрбум биш, 18.9 тэрбум төгрөг жилдээ зарцуулагдах ийм байж байгаа. Гэтэл эний маань эргэж төлөгдөх процесс бол нилээн удаашралтай, ер нь 7 жилээс, сургууль төгссөний дараа 3 жил, тэгээд суралцах 4 жилийн хугацааг дунджаар аваад үзэхэд ийм үеийг туулж байж дараа нь одоо төлөгдөж эхлэх ийм процесс бол эхэлдэг. Энэ байдлаасаа бол төсөвт нилээн хүндрэлтэй талууд байдаг юм. 

Зүгээр одоогийн Төрийн сургалтын сангийн санхүүжилтийн хувьд бол ер нь төсөвт тусгаж байгаа зардал бол боломжийн түвшинд л гэж үзэж байгаа, энэнээс илүү одоо ойрын 1-2 жилд нэмэх боломж бол бас төсвийн ачаалал хүндрэлтэй л байдаг юм даа. За баярлалаа. 

С.Төмөр-Очир: За баярлалаа.  

Л.Даваасүрэн: За Нямдаваа гишүүний хоёр дахь асуултад хариулъя. Нямдаваа гишүүний тэр хоёр дахь асуудал бол төрийн өмчийн их, дээд сургуулиудын сургалтын төлбөрийн хувьд асууж байх шиг байна. Тэгэхээр төрийн өмчийн их, дээд сургуулиудын хувьд бол энэ сургалтын төлбөр бол улсын орлого, тэр явагдаж байгаа сургалт, бүх үйлчилгээ бол төрийн байр сав нь дээр түшиглэгдэж явагдаж байгаа, мөн төрөөс цалин авч байгаа ийм багш нарын холбогдолтой бүх зардлыг төр хариуцаж байгаа энэ үед бол төрийн өмч дээр үйл ажиллагаа явуулж байгаа энэ байгууллагын хувьд бол сургалтын төлбөр бол улсын орлого мөн юмаа. 

Төрийн сангийн нэгдсэн дансны тогтолцоонд шилжснээр бол их, дээд сургуулиудад хүндрэл гарсан асуудлууд байхгүй гэж бид ойлгож байгаа. Yүн дээр гомдол гарч байгаа ганц асуудал бол эд хогшил, урсгал засварын зардлыг одоо нилээн хэтрүүлэх тийм хандлага, тийм асуудал ярьж байгаа юм. Өмнө нь бол 4 дахин, 9 дахин хэтрүүлж байсан энэ зардлуудаа л одоо өмнөх хэлбэрээрээ л хэтрүүлж байя гэдэг ийм шаардлага тавьдаг. Yүн дээр болохоор бид та нар батлагдсан төсвийнхөө хүрээнд байгаачээ л гэдгээс ийм асуудал гардаг юм. Тэрнээс бусад зардлын хувьд бол ямарваа нэгэн асуудал гардаггүй юмаа. 

Ч.Улаан: Нэмье дээ. Төсвийн эрх захирагч тухайлбал одоо БСШУ-ны сайд өөрийнхөө төсвийн багц дотроо багтаагаад тэгээд байгууллага бүрийнхөө онцлогийг харгалзан үзэж төсвөө хуваарилж, тэгээд одоо байгууллага бүрийн төсвийн эрх захирагчтай гэрээ байгуулж ажиллаж байгаа. Тийм учраас зарим нэг сургууль юмуу, зарим нэг байгууллага дээр тийм онцгой байдал гарвал энийг төсвийн эрх захирагч өөрийнхөө бүрэн эрхийн хүрээнд зохицуулах бололцоотой гэдгийг би тодотгоё. 

С.Төмөр-Очир: За баярлалаа. Ганбямба гишүүн. 

Н.Ганбямба: Баярлалаа. Нэгдүгээрт саяын асуулт дээр тодруулахад тогтмол зардлыг улсаас санхүүжүүлэхээ байснаас болоод нөгөө сургалтын зардал, их, дээд сургуулийн оюутнуудын төлбөр нь өндөр болчихвий л гэж асуугаад байгаа. Тэгэхээр зэрэг хамгийн гол нь энийг чинь дээрээс нь одоо янз бүрийн хэмжээ тогтоох боломжгүй байгаа тиймээ. Харин сая тэр Сандагдорж гуайн хариулт дээр бол зардлыг журамлах тийм эрх зүйн орчныг боловсронгуй болгох шаардлагатай л гэж байна, зардлыг нь, их, дээд сургуулиудын, одоо өөрөөр хэлэх юм бол энэ хуулийн хэрэгжилттэй холбогдуулаад их олон заавар, журмууд гарч байгаа гэсэн. Энэ дотроо бас нэг ийм их, дээд сургуулиудын тэр зардалд нь хяналт тавьсан тийм юмнуудыг гаргаж болдоггүй юу л гэж нэгдүгээрт. 

Хоёрдугаарт нь энэ одоо энэ хууль батлагдсанаас хойш, Төсвийн байгууллагын удирдлага, санхүүжилтийн хууль хэрэгжиж эхэлснээс хойш төсвийн энэ үрэлгэн байдлыг цэгцлэх механизм одоо үйлчилж эхэлж байгаа үр дүн мэдрэгдэж байна уу. 

Дараагийн асуудал энэ хууль хэрэгжихтэй холбогдуулаад орон нутгаас одоо гомдол санал хэр зэрэг гарч ирж байна вэ, яг нарийндаа одоо ингээд л хэрэгжүүлэхэд орон нутагт зохицохгүй ийм зүйлүүд байна гэсэн ийм гомдлууд гарч байна уу. 

Дараачийн асуудал нь хуулийг хэрэгжүүлэх журам, заавруудаа хэзээ ерөнхийд нь гаргаж дуусаж, цэгцрэх вэ. 

Дараачийн нэг асуудал нь бүтээгдэхүүн нийлүүлэлтийн тайланд энэ төсвийн ерөнхийлөн захирагчдаас дүгнэлт хийх үйл ажиллагаа нь одоогоор зүгшрээгүй тийм дутагдал, доголдлууд хэр зэрэг байна вэ. 

За эцэст нь энэ цалинг хугацаанд нь тавьж ирлээ сонгуулиас хойш, яг хугацаанд нь тавьж ирлээ. Зүгээр одоо шинэ хууль хэрэгжээд эхэлснээс хойш ганц нэг газар бас хугацаа хоцорч байгаа юмнууд гарч байна уу, үгүй юу. Хэрвээ байвал ямар шалтгаанаар гарч байна вэ гэсэн ийм асуултууд байна. Баярлалаа. 

С.Төмөр-Очир: За Ганбямба гишүүний асуултад Сандагдорж хариулна. 

Э.Сандагдорж: Ганбямба гишүүний эхний асуултад хариулъя. Тэгэхээр энэ Төсвийн байгууллагын удирдлага, санхүүжилтийн тухай хуулийг хэрэгжүүлэхэд хоёр гол чухал хүчин зүйл байна гэж үзэж байгаа юм. Нэгдүгээр хүчин зүйл бол энэ бараа үйлчилгээ худалдан авах тухай Засгийн газрын бараа үйлчилгээг худалдан авах хууль бол энэ хуулийг хэрэгжүүлэхэд маш чухал ийм одоо хөшүүрэг болж байгаа. 

Хоёрдугаарт бол ер нь орон нутаг, энэ улсын төсвийн байгууллагатай харьцдаг энэ байгууллагуудын санхүүжилт, төсвийн 2003 оны төсөв зохиосон байдлын хэрэгжилтийн явцаас үзэхэд бол ер нь нийт төсвийн байгууллагуудын дийлэнх нь хэмнэлттэй ажиллавал, хэмнэлттэй ажиллаад гэрээт бүтээгдэхүүнээ нийлүүлэх юм бол өөрөө төсвийнхөө ерөнхий хүрээнд асуудлаа зохицуулаад ингээд ийм өргөн эрх чөлөөтэй болж байгаа юм байна гэдгийг бол нилээн мэдэрч байгаа. 

Хоёрдугаарт бол ер нь энэ хэмнэлтийн хувьд бол зүгээр эхний 5 сарын байдлаар гаргаж үзэхэд бол үнэхээр нэг 5600 орчим хүн бол орон тоо, ямар нэгэн байдлаар бол төсвийн байгууллагуудаас хэмнэгдсэн, тэгээд янз бүрийн ажил үүргийн зохицуулалтыг хийсэн энэ үүднээс бол ийм хүмүүстэй тэнцэх хэмжээний ийм хэмнэлт бол бий болсон байгаа юм. Эд нартай уялдсан янз бүрийн зардлууд гэхэд бол 3.0 орчим тэрбум төгрөгийн хэмнэлт гарсан, энийг бол яг одоо СЭЗЯ-наас шахаад тийм орон тоо хас энэ тэр гэж хэлээгүй байгаа нөхцөлд бол өөрсдөө одоо нилээн идэвхи гаргаад ажилласан ийм тал байгаа юмаа. Бид нар энэ судалгаа тооцоог авсан юм байгаа юм. 

Хоёрдугаарт бол тэр бараа үйлчилгээ худалдан авах зардлын худалдан авах тухай хуулийг хэрэгжүүлэх энэ өөрөөр хэлэх юм бол 2002 оны байдлаар, 2003 оны эхний 3 сарын байдлаар үзэхэд бол нийтдээ нэг жил хагасын хүрээнд 372.0 орчим тэрбум төгрөгтэй тэнцэх ийм хэмжээний бараа үйлчилгээг тендерийн журмаар зарлаж ингэж одоо шалгаруулсан байгаа. Энэ дотроо бол 11.0 тэрбум төгрөгийн бол 2002 онд, 2.0 орчим тэрбум төгрөг бол 2003 оны эхний 3 сарын төсвөөс хэмнэсэн ийм одоо дүн гарсан юмаа. 

Тэгэхээр ингээд үзэхэд бол тухайн хуулийг хэрэгжүүлэх энэ явцыг нилээн цаашид улам эрчимжүүлж, сайжруулсан нөхцөлд бол ер нь үр ашгаа өгөх нь гэдэг ийм мэдрэмж байна. 

За гомдлын тухайд бол ер нь орон нутгаас бол, ер нь 2003 оны төсөв зохиоход анхных байсан, зарим нэг байгууллагууд бол бас бүтээгдэхүүн, тэр ажил үйлчилгээнийхээ санхүүжүүлтийг оновчтой сайн тодорхойлоогүй байдлаас болоод зарим нэг зүйл дээр бол төсвийн багцуудад хаашаа орох нь мэдрэгдэхгүй ийм зарим байгууллагуудын тийм юмнаас болоод төсвийн бүтээгдэхүүн бол бүрэн хэмжээгээр тодорхойлогдоогүй тийм мэр сэр зүйлүүд гарсан. За энийг бол төсвийн нийт багцад нь зохицуулаад орон нутаг, төсвийн ерөнхийлөн захирагч хоёрын гэрээний хооронд зохицуулалт хийх журмаар бол энэ жилийн хувьд бол нэг тийш болгож болох юмаа гэдэг ийм зүйл байгаа. Энийг бол 2004 оны төсөв зохиоход энэ асуудал дээр нилээн анхаармаар. Ялангуяа энэ салбаруудын ангиллыг ямар төсвийн багцад ямар ямар байгууллага орох, ямар ажил үйлчилгээ нь орох вэ гэдэг нилээн тийм маш нарийвчилсан ийм зүйлүүдийг гаргах шаардлага байгаа гэдэг нь бидэнд мэдрэгдэж байгаа. 

С.Төмөр-Очир: За баярлалаа. Дараа нь Болормаа гишүүн асуулт асууя гэсэн, Болормаа гишүүнийг урьж байна. 

Н.Болормаа: Баярлалаа. Хоёрхон асуулт байна. Энэ Төсвийн байгууллагын удирдлага, санхүүжилтийн хууль хэрэгжиж эхэлснээс хойш гарч байгаа нааштай өөрчлөлтүүдийг бол бид мэдэрч байгаа. Тэгэхдээ энэ одоо төсвийн байгууллагуудаас, ялангуяа тойргийн байгууллагуудаас хандаж гардаг асуулт байна. Ер нь энэ төсвийн байгууллага батлагдсан төсөв дотроо зардлын зүйл ангиудыг хооронд нь шилжүүлэн зарцуулах энэ талаар ямар зохицуулалт хийх гэж байна вэ. Энэ хууль хэрэгжиж эхэлснээс хойш тухайн төсвийн байгууллага төсөвт зардлаа хэмнэх тэр сонирхол хэр байна вэ, тухайлбал одоо жилийн эцэст мөнгө үлдвэл тэрийгээ дараа онд нь шилжүүлж өгөх үү, эсвэл бүр хураагаад авчих уу, энэ асуултад хариулт өгөөчээ. 

За цаашид хийх гэж байгаа ажил дээр төрийн сангийн нэгдсэн тогтолцоонд Засгийн газрын бүх агентлаг, бусад байгууллагуудыг бүрэн хамруулна гэсэн ийм асуудал тавьж байгаа юм байна л даа. Тэгэхээр энэ Төсвийн байгууллагын удирдлага, санхүүжилтийн хуулийн зарим заалтаар бол шүүх, прокурор зэрэг зарим байгууллагууд бол хамаарахгүй байгаа, энэ байгууллагуудыг хэлж байна уу, хэрвээ бусад байгууллагуудыг бүрэн хамруулах гэж байгаа бол эрх зүйн ямар зохицуулалт хийж өгөх шаардлагатай байна вэ гэсэн ийм хоёр асуулт байна. 

С.Төмөр-Очир: За Болормаа гишүүний асуултад ажлын хэсгээс. За Сандагдорж. 

Э.Сандагдорж: Болормаа гишүүний асуултад хариулъя. Тэгэхээр төсвийн байгууллагууд нэгэнт батлагдсан төсвийнхөө хүрээнд зарим зардлуудыг бол шилжүүлэн зарцуулах ийм эрх зүйн орчин бүрдсэн, энэ талаар журам гарсан. Тэгэхдээ 4-5 зардлыг бол дотор нь одоо санхүүжилтийг шилжүүлэх ийм боломжгүй байгаа. Нэгдүгээрт бол цалин, цалинг яагаад шилжүүлэхгүй гэхээр эндээ нэгдүгээрт орон тооны асуудал, хоёрдугаарт цалингийн сүлжээ үйлчилж байгаа, ийм учраас батлагдсан цалингийн сандаа багтаах ийм чиглэл байгаа. Өөрөөр хэлбэл цалинг хөрөнгө оруулалт болгодог юмуу, эсвэл одоо эд хогшил худалдан авах байдаг юмуу, эсвэл одоо хөрөнгө оруулалтаас цалинд шилжүүлэх юмуу гэх мэтчилэн ийм өөрчлөлтийг бол хийж болохгүй. 

Хоёрдугаарт хөрөнгө оруулалт, гуравдугаарт гадаад томилолт, дөрөвдүгээрт эд хогшил. Тэгэхээр түрүүний Ням-Осор гишүүний асуултыг тодотгоход бол ийм байгаа л даа, ер нь манай төсвийн байгууллагууд гол төлөв эд хогшил нэмэгдүүлэх ийм талаасаа нилээн одоо чармайдаг, энэ чиглэлээрээ бол төсвөө хэтрүүлчихдэг. Тэгэхээр тухайн бэлтгэж байгаа эд хогшил маань Засгийн газрын нэн шаардлагатай бүтээгдэхүүн, үйлчилгээ мөн үү биш үү гэдэгт л очоод тулахаар л эд хогшилд хамаагүй одоо төсвийн шилжүүлээд зарцуулаад байх юмуу, ийм боломж байхгүй юмаа. Нэг хэсэгтээ энэ 4-5 зардлын санхүүжилтийн чиглэлээр бол зардал шилжүүлэх ийм талыг бол зөвшөөрөхгүй байгаа. 

Ер нь төрийн сангийн нэгдсэн дансны тогтолцоонд шилжиж байгаа энэ нөхцөлд бол төсвийн байгууллагуудын өөрийн олсон орлого өөрийн дансанд нь хуримтлагдана, тэр бол ямар нэгэн хурааж авах тухай процесс байхгүй л дээ. Гэхдээ энэ данснаас хөрөнгө зарцуулах асуудал нь бол тийм онцгой зохицуулалттай, яагаад гэвэл мөн нэгэн адилаар тухайн дансанд байгаа хөрөнгийг төсвөөс илүү бүтээгдэхүүн нэмж зарцуулаа л гэх юм бол тэр бүтээгдэхүүн хэр зэрэг ач холбогдолтой вэ гэдгээ л үнэлж цэгнэх ийм л асуудал байгаа л даа. 

Л.Даваасүрэн: За төрийн сангийн нэгдсэн дансны тогтолцоонд бол бүх агентлагууд хамарсан. 

С.Төмөр-Очир: За асуулт асуухаар нэрээ ирүүлсэн улсууд татчихлаа. За Санхүү, эдийн засгийн яамныханд баярлалаа. Ингээд түр завсарлаж орж ирээд хоёр тогтоол байгаа, тэрийгээ батлана. 

Хуралдаан 17.20 цагаас 17.45 цагт завсарлав. 

ДОЛОО.Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/

С.Төмөр-Очир: За дараагийнхаа хэлэлцэх асуудалдаа оръё. Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх асуудлыг явуулъя. Төсөл санаачлагчийн илтгэлийг Засгийн газрын Хэрэг эрхлэх газрын дарга Ө.Энхтүвшин танилцуулна. Ө.Энхтүвшин даргыг индэрт урьж байна. 


Ө.Энхтүвшин: УИХ-ын дарга, эрхэм гишүүд ээ. 


Монгол Улсын Засгийн газрын 2003 оны 6 сарын 10-ны өдрийн хуралдаанаараа Монгол Улсын Тэмдэгтийн хураамжийн тухай хуульд нэмэлт оруулах тухай хуулийн төслийг хэлэлцэж, энэхүү хуулийн төслийг УИХ-д өргөн мэдүүлэхээр шийдвэрлэсэн билээ. 


Тэмдэгтийн хураамжийн хуульд визийн хураамжаас чөлөөлөх, хөнгөлөх тухай заалт ороогүй бөгөөд Монгол Улсад албан болон соёл урлаг, спортын арга хэмжээнд оролцох, жуулчнаар ирэх гадаадын иргэдийг визийн хураамжаас чөлөөлөх, хөнгөлөх асуудлыг тухайн улстай байгуулсан хоёр талын гэрээ, хэлэлцээр харилцан адил байх зарчмын үндсэн дээр шийдвэрлэж ирсэн. 


Монгол Улс 2003 оныг зочлох жил болгон зарласантай уялдуулан хуульд визийн хураамжаас чөлөөлөх, хөнгөвчлөх заалт оруулснаар Монголд ирэх жуулчны тоо, улмаар Монголд орох валютын орлого нэмэгдэх нөхцөл бололцоо бий болох юмаа. 


Визийн хураамжаас чөлөөлөх, хөнгөлөх нөхцөл тохиодол бүрийг хуульд тусгах аргагүй, тухайн цаг үеийн нөхцөл байдлаас иргэдийг визээс чөлөөлөх, хөнгөлөх асуудал бий болгодог учир гадаадын иргэдийг визээс чөлөөлөх, хөнгөлөх асуудлыг Засгийн газраас шийдвэрлэх зорилгоор Тэмдэгтийн хураамжийн тухай хуулийн 18 дугаар зүйлд гадаадын иргэдийг визийн хураамжаас чөлөөлөх, хөнгөлөх асуудлыг Монгол Улсын Засгийн газраас тогтоосон журмын дагуу шийдвэрлэнэ гэсэн заалтыг нэмэх саналыг оруулж байгаа юм. 


Тэмдэгтийн хураамжийн хуульд нэмж оруулах дээрх заалтыг үндэслэн Монгол Улсын Засгийн газрын 2003 оны 3 дугаар сарын 26-ны өдрийн 75 дугаар тогтоолоор баталсан Монгол Улсын виз олгох журамд нэмэлт оруулах замаар асуудлыг шийдвэрлэх боломжтой гэж үзэж байгаа юм. Ийм учраас энэхүү хуулийн төслийг хэлэлцэн баталж өгөхийг хүсч байна. 


Анхаарал тавьсан явдалд баярлалаа. 


С.Төмөр-Очир: За Энхтүвшин даргад баярлалаа. Хууль санаачлагчийн төсөлтэй холбогдуулж асуулт асуух гишүүн байна уу, байхгүй байна. За ажлын хэсэг ирсэн байна. Ажлын хэсэгт Гадаад хэргийн яамны Эрх зүй, консулын газрын дэд захирал Оч, Гадаад хэргийн яамны Консулын хэлтсийн дарга Нямжав, Гадаад хэргийн яамны Консулын хэлтсийн ажилтан Энхтуяа нар ирсэн байна. 


За одоо Байнгын хорооны дүгнэлтийг сонсоё. Төсвийн байнгын хорооны дүгнэлтийг УИХ-ын гишүүн Д.Оюунхорол танилцуулна. Д.Оюунхорол гишүүнийг индэрт урьж байна. 


Д.Оюунхорол: УИХ-ын дарга, эрхэм гишүүд ээ!


Монгол Улсын Засгийн газраас өргөн мэдүүлсэн “Улсын тэмдэгтийн хураамжийн тухай хуульд нэмэлт оруулах тухай” хуулийн төслийг тус Байнгын хорооны 2003 оны 6 дугаар сарын 20-ны өдрийн хуралдаанаар хэлэлцэж  хуралдаанд оролцсон гишүүдийн  зуун хувийн  саналаар  хуулийн төслийг чуулганы нэгдсэн хуралдаанаар хэлэлцүүлэх нь зүйтэй гэж  үзлээ.


УИХ-ын гишүүн А.Базархүү төслийн 1 дүгээр зүйлийг ”2.Гадаадын иргэнд олгох визийн хураамжийн хэмжээг Засгийн газраас тогтооно” гэж өөрчлөх санал гаргасныг гишүүд дэмжсэн болно. Энэ саналтай холбогдуулан хуулийн заалтыг нийцүүлэх үүднээс Тэмдэгтийн хураамжийн тухай хуулийн 9 дүгээр зүйлийн “Монгол Улсад зорчих гадаадын иргэнд виз олгоход дор дурдсан хэмжээгээр хураамж хураана“ гэсэн 2 дахь хэсгийг бүхэлд нь  хасах шаардлагатай байна.  


Улсын тэмдэгтийн хураамжийн тухай хуульд нэмэлт оруулах тухай хуулийн төсөлд Байнгын хорооны гишүүдээс зарчмын зөрүүтэй өөр санал гараагүй тул  хуулийн төслийн анхны хэлэлцүүлгийг хамтад нь хийж,  хуулийг баталж өгөхийг хүсье.


Саналын томъёололыг Та бүхэнд тараасан болно.


Анхаарал тавьсанд баярлалаа.


С.Төмөр-Очир: За Оюунхорол гишүүнд баярлалаа. Байнгын хорооны дүгнэлттэй холбогдуулж асуулт асуух гишүүн байна уу, байхгүй байна. Байнгын хорооны саналаар Улсын тэмдэгтийн хураамжийн тухай хуульд нэмэлт оруулах тухай хуулийн төслийг хэлэлцье гэдгээр санал хураалт явуулъя. 


Бүгд 


41


Зөвшөөрсөн 
41


Татгалзсан 

  0


100.0 хувийн саналаар хэлэлцэх нь зүйтэй гэж үзлээ. 


За одоо анхны хэлэлцүүлгийг хамтад нь хийе гэсэн Байнгын хорооны санал байна. Байнгын хорооны горимын саналыг дэмжье гэдгээр санал хураалт явуулъя. 


Бүгд 


41


Зөвшөөрсөн 
41


Татгалзсан 

  0


100.0 хувийн саналаар анхны хэлэлцүүлгийг хийхээр шийдлээ. 


За зарчмын зөрүүтэй хоёр саналын томъёолол байна. Энэвгээр санал хураалт явуулъя. 


1.Төслийн 1 дүгээр зүйлийг  ”2.Гадаадын иргэнд олгох визийн хураамжийн хэмжээг Засгийн газар тогтооно” гэж өөрчлөх. УИХ-ын гишүүн А.Базархүүгийн гаргасан санал. Байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя.


Бүгд 


41


Зөвшөөрсөн 
40


Татгалзсан 

  1


97.6 хувийн саналаар Байнгын хорооны санал дэмжигдлээ. 


2.Улсын тэмдэгтийн хураамжийн тухай хуулийн  9 дүгээр зүйлийн “Монгол Улсад зорчих гадаадын иргэнд виз олгоход дор дурдсан хэмжээгээр хураамж хураана“ гэсэн 2 дахь хэсэг,  “Консулын үйлчилгээг яаралтай /8 цагийн дотор/ хийх тохиолдолд энэ зүйлийн 2 дахь хэсэгт заасан хураамжийн хэмжээг 100 хувиар нэмэгдүүлэн хураана” гэсэн 3 дахь хэсгийг  бүхэлд нь хасах. УИХ-ын гишүүн А.Базархүүгийн гаргасан санал. Байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя. 


Бүгд 


41


Зөвшөөрсөн 
38


Татгалзсан 

  3


92.7 хувийн саналаар Байнгын хорооны санал дэмжигдлээ. 


Зарчмын зөрүүтэй саналаар санал хурааж дууслаа.


Одоо Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийг бүхэлд нь батлая гэдгээр санал хураалт явуулъя.


Бүгд 


41


Зөвшөөрсөн 
38


Татгалзсан 

  3


92.7 хувийн саналаар Улсын тэмдэгтийн хураамжийн тухай хуульд нэмэлт, өөрчлөлт оруулах тухай хууль батлагдлаа. 


За ажлын хэсгийнхэнд баярлалаа. 


Уг асуудлыг 17.54 цагт хэлэлцэж дуусав. 


НАЙМ.Татварын хууль тогтоомжийн биелэлтэд хийсэн шалгалтын мөрөөр авах зарим арга хэмжээний тухай УИХ-ын тогтоолын төсөл 


С.Төмөр-Очир: За Татварын хууль тогтоомжийн биелэлтэд хийсэн шалгалтын мөрөөр авах зарим арга хэмжээний тухай УИХ-ын тогтоолын төслийн хэлэлцүүлгийн явуулъя. Тогтоолын төслийн талаар Хууль зүй, Эдийн засаг, Төсвийн байнгын хорооны дүгнэлтийг сонсоё. Дүгнэлтийг УИХ-ын гишүүн Б.Долгор танилцуулна. Б.Долгор гишүүнийг индэрт урьж байна. 


Б.Долгор: УИХ-ын дарга, эрхэм гишүүд ээ.


Татварын 
хууль тогтоомжийн биелэлтэд хийсэн шалгалтын мөрөөр авах арга хэмжээний тухай Улсын Их Хурлын тогтоолын төслийг УИХ-ын чуулганы нэгдсэн хуралдаанаар хэлэлцэх эсэх асуудлыг шийдвэрлэн анхны хэлэлцүүлэгт бэлтгүүлэхээр Хууль зүй, Төсөв, Эдийн засгийн байнгын хороодод шилжүүлсэн билээ. 


УИХ-ын Хууль зүй, Төсөв, Эдийн засгийн байнгын хороод уг тогтоолын төслийн анхны хэлэлцүүлэгт бэлтгэсэн тухай асуудлыг 2003 оны 6 дугаар сарын 20-ны өдрийн хуралдаанаар хэлэлцээд дараахь дүгнэлтийг гаргаж байна. 


1.Тогтоолын төслийн хэл найруулга, хууль зүйн техникийн талаас авч үзэж найруулгын шинж чанартай өөрчлөлтүүдийг орууллаа. 


2.УИХ-ын гишүүдийн гаргасан саналын дагуу УИХ-ын ажлын хэсгийн шалгалтын танилцуулгад гарсан дутагдалд дүгнэлт хийж татварын хуулийн хэрэгжилтийг сайжруулах шуурхай арга хэмжээ авах, хууль тогтоомжийг боловсронгуй болгох, аж ахуйн нэгж байгууллагын болон хүн амын орлогын татварын хувь хэмжээг бууруулах зэрэг асуудлыг судлан үзэж саналаа УИХ-ын 2003 оны намрын чуулганд танилцуулах, улсын төсвийг бүрдүүлэхэд бодитой хувь нэмэр оруулж хууль тогтоомжийн дагуу шудрагаар татвар төлж байгаа аж ахуйн нэгж, байгууллагуудыг урамшуулах механизмыг судлан боловсруулах талаар тогтоолын төсөлд нэмэлт өөрчлөлт оруулсан болно. 


УИХ-ын эрхэм гишүүд ээ.


“Татварын хууль тогтоомжийн биелэлтэд хийсэн шалгалтын мөрөөр авах зарим арга хэмжээний тухай” УИХ-ын тогтоолын төслийн шинэчилсэн найруулгыг та бүхэнд тараасан болно.   


Уг тогтоолын төслийн анхны хэлэлцүүлгийг хийж баталж өгөхийг хүсье.  


Анхаарлаа хандуулсанд баярлалаа. 


С.Төмөр-Очир: Долгор гишүүнд баярлалаа. Байнгын хорооны дүгнэлттэй холбогдуулж асуулт асуух гишүүн байна уу. Байхгүй байна. Анхны хэлэлцүүлгийг явуулаад зарчмын зөрүүтэй санал гараагүй байна. 


Тамгын газар надад юм оруулж ирээгүй байна. За алив надад Тамгын газар хариу хэлмээр байна. 


Шаравдоржийн одоо хэлж байгааг би батлая гэвэл ингээд л баталчихна. Шаравдорж цөөнх болсон гэсэн болохоор санал хураалгах гээд байна л даа. Гэтэл Тамгын газраас надад зарчмын зөрүүтэй саналын томъёолол гэж юм орж ирээгүй байхгүй юу. 


За Баяртсайхан дарга. 


Н.Баяртсайхан: Баярлалаа. УИХ-ын гишүүн Шаравдоржийн ахалсан ажлын хэсгийн өргөн барьсан тогтоолын төсөл, одоо Их Хурлын гишүүдэд тараагаад байгаа тогтоолын төсөл хоёр бол хоорондоо нилээд ялгаатай байгаа. Тэгэхээр одоо хэрвээ санал хураах юм бол аль тогтоолын төслийг дэмжих юм бэ гэдгээр л ялгаж санал хураагдах ёстой гэж үзэж байгаа юм. Яагаад гэвэл анх өргөн барьсан энэ тогтоолын төсөл эрс өөрчлөгдсөн байхгүй юу, хэрвээ одоо зарчмын зөрүүтэй санал нэг бүрээр санал хураана гэх юм бол бид бол маш олон саналыг гаргаж ирж байж санал хураалгах асуудал болно. Ганц одоо Шаравдорж гишүүний яриад байгаа энэ асуудал ч биш. Ер нь энэ дээр туссан санал бол сая бид Байнгын хороон дээр 3 Байнгын хороо хуралдаад тэрэн дээр олонхийн санал авсан бүх одоо засвар өөрчлөлтүүд бүгд энд туссан байна. 


Тэгэхээр одоо даргаа би таниас хүсэхэд та бидэнд одоо нэг зүйлийг шийдэж өгөөчээ. Энэ юу гэхээр Шаравдорж гишүүний өргөн барьсан энэ тогтоолыг батлах юмуу, эсвэл ажлын хэсэг, Байнгын хороон дээр хуралдаад оруулж ирж байгаа энэ тогтоолын төслийг батлах юмуу гэдгийг л та шийдээд аль. Хэрвээ Шаравдорж гишүүний саналаар явна гэх юм бол анх өргөн барьсан энэ тогтоолыг баталчихаар асуудал бол ойлгомжтой болох юм байгаа юм. 


С.Төмөр-Очир: Ийм шүү дээ, энэ бол юу гэхээр анх өргөн барьсан бол Шаравдорж гишүүний ажлын хэсгийн санал байна, энэнд өөрчлөлт орох, би энэ дээр л ярих ёстой. Энэнд өөрчлөлт орж ирж байгаа бол ингэж өөрчлөлт оруулъя гэсэн гишүүний санал орж ирээд, Байнгын хороон дээр дэмжигдсэн бол дэмжигдсэн, цөөнх болсон бол цөөнх болсон ийм л дэгээр явна шүү дээ, тэрнээс би одоо хоёр өөр юм барьчихаад алийн батлах юм гэвэл ингэж явж болохгүй шүү дээ. 


Өөрчлөхдөө харин та нар гишүүний саналаар орж ирэх ёстой байхгүй юу, тийм биз дээ. Өөрөөр хэлбэл энэ чинь ингэнэ, за Шаравдорж гишүүний өргөн барьсан тогтоол байна, энэ тогтоол дээрээ ярих уу гэвэл энэ тогтоол дээрээ ярина, яагаад гэхээр УИХ-ын даргад өргөн барьсан тогтоол энэ. За энд өөрчлөлт орох тухай асуудлыг бол Байнгын хороон дээр хэлэлцэж болно. Хэлэлцэхдээ энэ орж ирсэн энэ 1 дүгээр зүйлийг ингэж өөрчилье гэж санал гарсан, энэ саналыг бол Базархүү гаргасан, Байнгын хороо дэмжсэн бол дэмжсэн, дэмжээгүй бол Базархүү цөөнх больё гэвэл цөөнх болсон, цөөнх больё гэхгүй бол тэгээд орхидог ийм л учиртай шүү дээ. 


Энэ ойлгомжтой л доо, би одоо энэ дэгээрээ явахгүй бол болохгүй. Одоо энэ саналыг бол 1 дүгээр заалтыг ингэж өөрчилж найруулъя гэсэн, энэ саналыг Шагдарсүрэн гаргасан, Байнгын хорооны гишүүд цөмөөрөө дэмжсэн, Шагдарсүрэн цөөнх болсон, эсвэл цөөнх болоогүй гэсэн юмаар л би энд санал хураалгаж байж оруулах ёстой. Ингэхгүй бол энэ хоёрын аль нэгийн баталж өг гэхээр ерөөсөө утгагүй болчихож байгаа байхгүй юу. 


За Цэвээнжав гишүүн. 

Ц.Шаравдорж: ... гэтэл бид хоёрын юм ингээд байхгүй л байгаа байхгүй юу. Бид үгээ хэлэх л зөвшөөрөл олговол ганцхан 2  дугаар зүйл дээр, бусдын би зөвшөөрч байна. 


Д.Цэвээнжав: Ажлын хэсгийн хувьд би энэ оруулсан тогтоолтой холбоотой нэг санал биш юмаа, тайлбар хэлье. Энэ чинь анхны төсөл нь бол 1.1 гэдэг ерөнхий зүйл чинь 7 заалттай, тэгээд 7.8 дахь заалтыг шинээр нэмэхдээ энэ ерөнхий 2 гээд сая Шаравдорж гишүүний хэлээд байгаа тэр заалтыг чинь задлаад Засгийн газарт даалгасан заалт болгоод 1.8 болгоод оруулчихсан байгаа. 


Ц.Шаравдорж: Өнөөдөр татварын улсын байцаагч, маргаан таслах комисс бүх шатаар нь яваад хуулийн байгууллагад өгөөд байхад шийдэхгүй байгаа байхгүй юу. Тэгэхээс биш энийг чинь хуульд заасны журмын дагуу хянуулах гэх юм бол эд нар чинь өгөөд өгөөд шийдэхгүй байгаа байхгүй юу. Тийм учраас зориуд ийм юм байна, хянаачээ гэж бид зөвлөх гээд байгаа байхгүй юу. Хэрэгжихгүй шүү дээ наадах чинь, ёстой байхгүй учраас та нар өчигдөр яриад байгаа биз дээ. За яах ёстой юм чи хэлээд өг гээд л над руу тулгаад байсан. Ийм нэг вариантаар бид нэг тулгая л даа. 


Д.Цэвээнжав: ... эсвэл Их Хурлынхаа энэ биеэ даасан 2 дахь заалт болгоод оруулах уу гэдгээ л одоо шийдчих, тэрнээс биш шинээр юм оруулах юм биш энд бүгдээрээ байж байгаа. Тийм учраас тэр 1.8-ыг Засгийн газар талдаа оруулж батлах уу, Их Хурал талдаа оруулж батлах уу гэдгээ л одоо гар өргөөд л шийдчихье. Тэрнээс биш яг заалт бол бүгд байгаа, заалтаа бид 2 хуваагаад л тавьчихсан юм. 


С.Төмөр-Очир: Баяртсайхан дарга тайлбарлахдаа бол надад ингээд хэлчихлээ, энэ хоёр чинь ерөөсөө зарчмын зөрүүтэй тогтоол байгаа юм. Алийн батлахаа одоо шийдэж өг гээд байсан. 


Д.Цэвээнжав: Зарчмын зөрүү байхгүй, яахав тэмдэглэл хэсгийг л жаахан өөрчилж өгсөн байхгүй юу бид. 


С.Төмөр-Очир: УИХ-ын чуулганыг өнөөдөр хаая гэж байсан хааж болохоо байчихлаа, яагаад гэхээр сүүлийн үед нилээн олон хууль батлагдсан, Ерөнхийлөгчид өгнө, тэгээд эний дараагаар бас хориг мориг янз бүрийн юм ирж магадгүй. Тамгын газар бол 3 дахь өдөр хаая гэсэн санал оруулж байгаа. Тийм учраас одоо Тамгын газар энийг зохицуулаад 3 дахь өдрийн 13.00 цагаас чуулган хаана ямар нэгэн асуудал хэлэлцэхгүйгээр, юм гарч ирэхгүй бол хэлэлцэхгүйгээр хаана, хориг гарч ирвэл хэлэлцэх болчихоод байгаа. Тийм учраас бид нар энийг 3 дахь өдрийн 13.00 цагаас эхлэхэд янзлая тиймээ. 


За тэгвэл Шаравдорж гишүүн ээ, за тэгвэл Очирхүү гишүүн. 


Т.Очирхүү: Нэгдсэн хуралдаан дээр чуулган дээр яриад 3 Байнгын хороог тогтоолын төслийг хэлэлцээд тэгээд вариантаа оруулж ир гэсэн. Тэр вариантын тэгээд оруулаад ирсэн. 3 Байнгын хорооны гишүүд тал талаас нь маш их ярьсан, зарим нэг заалт дээр зарим гишүүд хүлээн зөвшөөрөхгүй байсан. За тэр зөвшөөрөхгүй байгаа нь бол өөрсдөө үндэслэл хэлнэ, тэгэхдээ томъёолол нь байна уу гэвэл Шаравдорж гишүүний анх өргөн барьсан Их Хуралд тэр томъёолол нь тэндээ байж байгаа юм. Тийм учраас зөвхөн тэр заалт дээр цөөнхөө хэлүүлээд бусад нь проблем байхгүй шийдээд явчих асуудал. Тийм учраас хойшлуулах ямар ч шаардлага байхгүй. 


Анх өргөн барьсан тогтоолын төслийг авч үзэх бас үндэслэл байхгүй. Тэгвэл Байнгын хороод яах гэж хуралдсан юм, Байнгын хороод хуралдаад чуулганд вариантаа өгчихсөн. 


С.Төмөр-Очир: Очирхүү гишүүн ээ, энэ бол таны ярьж байгаа буруу байхгүй юу. Анхны тогтоол өргөн баригдсан учраас тэр дээрээ бид нар хэлэлцэнэ, энэ дээр юм засах уу, үгүй юу гэдэг саналаар орж ирнэ. Саналаа энд хураалгах ёстой байхгүй юу, ялангуяа цөөнх болж байгаа тохиолдолд. 


Т.Очирхүү: Би ойлгож байна, Тамгын газрынхан яагаад олонхи, цөөнх гэж бичээгүй вэ гэвэл УИХ-ын тогтоолын төсөл гэсэн маягаар хандсан болов уу гэж тааварлаж байна. 


С.Төмөр-Очир: За Шаравдорж гишүүн цөөнх болсон юм байна, Шаравдорж гишүүнээр би үг хэлүүлье, тэгээд Шаравдорж гишүүнийг дэмжиж байгаа 1 хүнээр үг хэлүүлье байвал, дэмжихгүй байгаа 1 хүнээр хэлүүлье, ингээд дэгээрээ явъя. 


За Шаравдорж гишүүн тайлбарлаадах. 


Ц.Шаравдорж: Ганцхан 2 дээр хэлнэ, би өөр юм хэлэхгүй. Баярлалаа. Нилээн юмнууд орсон, ажлын хэсэг сайн ажилласан гэж бодож байгаа, ажлын хэсэг дэмжиж байгаа хуучин. Зүгээр 2 дугаар хэсэгт бол бидний яриад байгаа юм бол жишээ нь саяын одоо шинэ ажлын хэсгийн бол хуулийн байгууллагуудын хийх, өдөр тутмын хийж байдаг юм, шүүхийн практик судлах, татварын хууль тогтоомжийг нэг мөр ойлгох, зөв хэрэглэхэд онцолж анхаар, энэ бол эдгээрийн өдөр тутмын хийдэг л ажил байхгүй юу. 


Гэтэл Монгол Улсын Их Хурлаас томилогдсон ажлын хэсэг бол татварын хууль тогтоомжийг сахиж мөрдөх энэ асуудал дээр нилээн одоо ноцтой дутагдлуудыг гаргаж ирсэн. Өчигдөр эрхэм гишүүд бол энэ үнэхээр одоо дохио санамж болмоор юм байна гэсэн. Тэр байтугай манай хуулийн байгууллагуудын үйл ажиллагаанд оршиж байгаа дутагдлыг бол одоо шүүмжлэлтэй хандсан, тэгэхдээ өнөөдөр бидний боломж бол Монгол Улсын Дээд шүүх, Улсын прокурорт зөвлөхөөс өөр арга байхгүй тэр механизмаа өнөөдөр ашиглах ёстой. Зөвлөх зөвлөхдөө бид тэрийг бол ийм үгээр хэлж зөвлөж болохгүй гэж бидэнд тийм хууль байхгүй, бид Улсын Дээд шүүх, Улсын прокурорыг тэр нэг илэрхий жишээ нь одоо 10-20 тэрбумын улсын байцаагчийн акт тавьсан юмыг 10-20 сая болгосон юмыг энэ чинь илэрхий нүдэнд харагдаад байхад эргээд нэг үзээчээ гэж зөвлөх гэж байгаа болохоос биш тэдний дотоод ажилд нь орж байгаа юм бол бид байхгүй. 


Ийм учраас өнөөдөр бидний ажлын хэсэг УИХ-аас ажилласан бидний ажлын хэсгийн шалгалтаар бол жишээ нь татвараас зайлсхийсэн, татварын хууль тогтоомжийг ноцтой зөрчсний улмаас за бид бол онц их хэмжээний төлбөр торгууль тавигдлаа гэх юм бол бид бас Монгол Улсын Дээд шүүхийнхээ Бүгд хурлын тогтоолыг барьж ярьж байгаа. Гэтэл ингэж төлбөр торгууль тавигдсан байхад Хэрэг бүртгэх, мөрдөн байцаах, прокурорын хяналт, шүүхийн шатанд хэрэгсэхгүй болгодог, төлбөр торгуулийн хэмжээ эрс буурдаг, татварын хэрэг нэг бүрийг дахин нэг хянаж шийдвэрлэх, мөн татварын хэргийг бүртгэх, мөрдөх байцаах, хянах шийдвэрлэхэд хуулийн заалт, шаардлагыг чанд мөрдөж ажиллахыг Монгол Улсын Дээд шүүх, Улсын прокурорт зөвлөж, Цагдаагийн ерөнхий газарт даалгаж байгаа байхгүй юу. 

Ийм механизмыг бид түрүүнд хэрэглэж ирсэн, өөрөөр хэлбэл Эрдэнэтийн тухай асуудлыг бид энд хэлэлцээд, тэр Эрдэнэтийг одоо шалгасан санхүү, эдийн засгийн үйл ажиллагаанд шалгасан одоо үр дүнд гарч ирсэн дутагдлыг яг ийм заалттайгаар хуулийн байгууллагад шилжүүлсэн. Эргээд одоо бид энэ тогтоолоороо 3 Байнгын хороонд энэ тогтоолын хэрэгжилтэд хяналт тавьж ажиллах гэж ийм үүрэг өгч байна. Гэтэл жишээ нь шүүхийн практик судлах гэж бид зөвлөчихөөд, за судалсан уу гэж асуух юмуу, за судалсан гээд хариулна. Тодорхой хэргийг яаж эргэж хянасан бэ гэдгийг бид эргэж эндээ тооцох болохоос биш тэр татварын хууль тогтоомжийг нэг мөр ойлгож байгаа юу, ойлгож байгаа л гэнэ. Зөв хэрэглэж байгаа юу, ойлгож байгаа л гэнэ. Ийм ерөнхий юмаар бид өнөөдөр формальдаад яах юм бэ. Ерөнхий заалт, хуулийн заалт бол хангалттай байгаа. Өнөөдрийн дагаж мөрдөж байгаа Монголын Улсын татварын багц хуулиар бүх юмыг чинь заасан байдаг. 

Гэтэл Татварын тэр багц хуулийг хэрэглэхдээ хуулийг одоо буруу хэрэглээд, ял хариуцлага завшуулаад байгаа тодорхой практик ажлын хэсэг гаргаж тавьсан, энэ практикаа л бид өнөөдөр эргэж нэг хянаачээ гэж энэ улсуудад яагаад зөвлөж болдоггүй юм бэ, би энийг л хэлж байгаа, өөр юм бол надад байхгүй. Мөлийсөн тийм юм бид хангалттай өгч байгаа, эргээд тооцох боломж байхгүй ийм л юм бид гаргаад яах юм. Хичнээн өдөр бид хэрүүл ам болов. 

С.Төмөр-Очир: За баярлалаа. Далайхүү гишүүн дэмжих гэж байгаа юу, эсрэг санал уу. Түмэндэмбэрэл гишүүн. Дэмжиж байгаа нэг гишүүн, дэмжээгүй нэг гишүүн хоёр. Долгор гишүүн эсрэг санал, Шаравдоржийн саналыг дэмжиж байгаа хүн байна уу, за Түмэндэмбэрэл байна. За Долгор гишүүн. 

Б.Долгор: Баярлалаа. Би тайлбарлая, саналаа тайлбарлая. Ажлын хэсэг тайлбарлаа хэлэх хэрэгтэй биз дээ, өөр гишүүн хэлэх нь өөр асуудал. 

Тэгэхээр ийм байна, нэгэн санал гаргасан учраас саналаа тайлбарлая. Тэгэхээр ийм байгаа юм, тогтоолын төслийн 2 дахь хэсэгт зааж оруулж ирсэн заалтуудыг бид нар мэдэж байгаа, жишээлэх юм бол ингэж байгаа л даа, татвар төлөхөөс зайлсхийсэн, татварын хууль тогтоомжийг ноцтой зөрчсний улмаас онц их хэмжээний төлбөр торгууль тавигдсан боловч хэрэг бүртгэх, мөрдөн байцаах, прокурорын хяналт, шүүхийн шатанд хэрэгсэхгүй болгогдсон, төлбөр торгуулийн хэмжээ эрс буурсан татварын хэргийг хянан үзэх, мөн татварын хэргийг бүртгэх, мөрдөн байцаах, хянах, шийдвэрлэхэд хуулийн заалт шаардлагыг чанд мөрдөж ажиллахыг шүүх болон прокурор, цагдаад зөвлөж буюу даалгасан ийм заалтууд байсан. 

За тэгэхээр энэ заалт дээр хамгийн гол нь ямар асуудал дээр өөрчлөх санал гаргасан бэ гэхээр за ер нь бол татварын хууль тогтоомжийг ноцтой зөрчсөн гэдэг нь бол хууль, шүүхийн байгууллагын шийдвэрээр тогтоогдох ийм зүйл юм.

УИХ бол одоо шууд ноцтой зөрчсөн гэдэг ийм дүгнэлтийг хийх боломж байхгүй, тийм учраас тухайн асуудлыг бол шалгуулах, хянуулах энэ асуудлыг нь яг одоо тэр тодорхой процесст оролцож байгаа, тодорхой этгээдүүд өөрсдөө асуудлаа тавьж байж тэгээд тэр эрүү, иргэний процессын хуулинд заасан тэр журмын дагуу хянуулах ёстой. Тийм учраас бид яг тэр хуулийнх нь дагуу л энэ хянуул гэдгээ бол Засгийн газартаа хэлж өгөхөөр ийм байдлаар бол оруулж ирсэн юм нэгдүгээрт. 

Хоёрдугаарт бол тэр татварын хууль тогтоомжийг мөрдөж ажиллах, татварын хэргийг одоо тэр шалгаж, хянахдаа бол анхаарч ажиллаа гэдэг энэ заалт нь бол хэвээрээ байж байгаа, энийг одоо 2 дугаар зүйл дээр оруулж ирсэн. Дээр нь нэмээд бол үнэхээр энэ татварын хууль тогтоомжийг шалгаж, хянаж байгаа, шийдэж байгаа энэ практик дээр алдаа зөрчил гарч байна уу, үгүй юу гэдгийг хянаж үз, тэгээд хэрвээ гарч байгаа бол тэрийгээ одоо засаа гэсэн ийм л утгатай зүйлийг 2 дугаар зүйлд оруулж өгсөн юмаа. 

Тэгэхээр энд бол Шаравдорж гишүүний одоо өргөн барьсан тэр тогтоолын төсөл дээр байж байгаа заалтуудыг бол хасагдсан гэж үзэхгүй байгаа. 1.8, 2 гэсэн хоёр зүйлд тус тусад нь ялгаж салгаж оруулж өгсөн ийм л учиртай байгаа. Тэгээд энд бол хамгийн гол нь тэр процессийн журмынхаа дагуу хянагддаг учраас зүгээр шүүх та нар хянаж үзээ гээд хэлчихээр хянагддаг юм бол бишээ. Хамгийн гол нь тэр татварын хууль тогтоомж зөрчигдсөн гэж үзэж байгаа тэр этгээдүүд нь өөрсдөө асуудлыг тавиад тэгээд тэр шийдвэрийн зөвшөөрөхгүй бол дараагийн шатанд асуудлаа тавьж байж хянагддаг ийм зүйлээ. 

Тэгэхээр бид хамгийн гол нь энэ хуулийнх нь дагуу л, хуулийн дагуу асуудлаа хэлье, хоёрдугаарт хуулийнх нь дагуу хянуулах тэр механизмаа зөв хэл өгье гэсэн ийм л одоо утгын үүднээс энэ саналыг бол оруулж 3 Байнгын хорооны гишүүд дэмжсэн юмаа. За баярлалаа. 

С.Төмөр-Очир: За баярлалаа. Одоо Эрдэнэбат гишүүнээр үг хэлүүлээд, дараа нь Түмэндэмбэрэл гишүүнээр үг хэлүүлье. За Эрдэнэбат гишүүн. 

Б.Эрдэнэбат: Баярлалаа. Хамгийн гол нь яахав тэр Шаравдорж дарын хэлээд байгаа тэр хяналт шалгалтын үйл ажиллагаа, тэр татварын хууль тогтоомжуудыг буруу хэрэглэсэн, прокурор, мөрдөн байцаалтын шатанд одоо өнөөдөр буруу зөрүү шийдсэн хэргүүдийг үзүүлж харуулж хуулийн дагуу шалгуулна гэдгийг бол бүгд санал нэг байгаа, энэ зүйтэй, ингэж л явах хэрэгтэй байгаа юм. 

Тэгэхдээ ганцхан өнөөдөр гарч байгаа УИХ-ын тогтоол дээрээ Yндсэн хуулиа зөрчилгүй, өнөөдөр яг шүүхийн хараат бус байдал, бие даасан байдалд одоо хөндлөнгөөс нь УИХ оролцолгүйгээр өнөөдөр хуулийн дагуу л тогтоолоо гаргах нь зүйтэй гэдэг дээр л яриад байгаа. Тэгээд энэ дээр санал нэг байгаа. 

Тэгээд Шаравдорж даргын хэлээд байгаа ямар юм байна гэхээр зэрэг шүүхийн шатанд шийдэгдэж байгаа, шүүхийн шатанд өнөөдөр шийдэгдсэн хэргийг Улсын Дээд шүүхийн дарга бөгөөд Ерөнхий прокурорт өнөөдөр зөвлөөд байгаа байхгүй юу даа. Энэ чинь Yндсэн хуулийн 49 дүгээр зүйлийн 1, 2 дугаар заалтыг хоёулангийн зөрчөөд байгаа юм л даа. Тэгэхээр бид өнөөдөр шалгуулахгүй гээд байгаа юм биш, шалга шалгахдаа л хуулийн дагуу л тэрийгээ тэр саяын Долгор гишүүний хэлээд байгааг энэ дээр оруулсан нь бол яг л хуулийн дагуу хийгээд оруулсан байгаа эд л дээ. 

Тэгэхээр энийг заавал одоо өнөөдөр манай УИХ-ын гишүүний зарим нэгэн хэсэг бүлэг тиймээ, ганц хоёр хүний хувийн сонирхолд нийцүүлж УИХ-ын тогтоолыг өнөөдөр тэгэж хууль бусаар Yндсэн хууль зөрчиж гаргуулж болохгүй л эд шүү дээ. Тийм л юм бид ярьж байгаа. Түүнээс биш тодорхой хэсэг компанийг, тодорхой хүмүүсийг шалгуулахгүй гээд зүтгээд байгаа юм ерөөсөө энд байхгүй, шалгах нь зүйтэй. 

С.Төмөр-Очир: За баярлалаа. За Түмэндэмбэрэл гишүүн. 

Д.Түмэндэмбэрэл: Тэгэхээр Монголын төр үндэснийхээ радио, телевизээр үргэлж одоо ярихдаа төр бол татвар дээр тогтдог гэж ярьдаг. Тэгэхээр татвараа авч чадахгүй төр юу нь дээр тогтохыг би мэдэхгүй, энийг асуусан л даа. Тэгэхээр татвар өнөөдөр хураагдахгүй, зарим компаниуд хэдэн тэрбумаар нь татвар төлж чадахгүй байхад, түүнийгээ хурааж авч чадахгүй байгаа төр ямар хууль тогтоомжийг хэрэгжүүлж, түүнийгээ яаж хянаж шийдвэрлэдгийг би ойлгохгүй байгаа юм. 

Тийм учраас би өнөөдөр Байнгын хорооны хурал дээр Yндсэн хууль болоод Их Хурлын тухай хуулийн тодорхой заалт, зүйл ангиуд бас дурьдсан, ийм ийм зүйл ангийн заалтын дагуу Монголын төр өнөөдөр өөрийн эрхийн дагуу бүх дотоод, гадаад асуудлыг авч хэлэлцэж шалгаж, хянаж шийдвэрлэж байх эрхтэй байна төр.

Гэтэл энэ төрд захирагдахгүй тийм байгууллага гэж байхгүй, тэгэхдээ энэ нь бол тодорхой өөрийнхөө хууль, дэг журамтай. Тэгэхээр зэрэг энэ хууль, дэг журмынх нь дагуу аваад үзсэн ч гэсэн одоо Yндсэн хуулийн 49 дүгээр зүйлийг зааж байна л даа, шүүгч хараат бус байна гэж. Тэгсэн мөртлөө тэрний гадна бас Yндсэн хуульд заасан байгаа, гагцхүү хуульд захирагдана гэж. Гэтэл тэр хуульдаа захирагдаж, хуулиа хэрэгжүүлж чадахгүй байхад нь тэрийн сануулж яагаад өгч болдоггүй юм бэ. Өнөөдөр ийм их хүчтэй том бүрэлдэхүүнээр, тодорхой далайцтай шалгалт хийчихээд, тэгээд үр дүнгийн авч хэлэлцээд Их Хурал, тэгээд нэг ийм зөвлөмж гаргаж чадахгүй юм бол энийг хэлэлцэж байх ямар шаардлагатай юм. Энийг ард түмэнд хэлчих хэрэгтэй, бид ийм асуудлыг хэлэлцэж чадахгүй байна гэдгийгээ.

Тийм учраас өнөөдөр хэлэлцсэн юм бол ядахдаа тэр 2 дугаар заалт дээр зөвлөмжийн оруулаад, урьд өмнө гарсан алдаатай шийдвэрүүд, ялангуяа хууль хэрэгжүүлээгүй, хуулийн зүйл ангиудыг буруу хэрэглэсэн ийм зүйл, заалт ангиуд байгаа бол энийгээ эргэж нэг хянаж үзээчээ гэж энэ ажлын хэсэг оруулж байгаа юм байна л даа, зөвлөж л байгаа юм байна л даа, энэ зөвлөмжийн оруулчихъя л гэсэн юм. Тэгээд энийгээ хууль хяналтын байгууллагууд өөрсдөө хянаж үзээд шаардлагатай бол эргээд хянана биз, шаардлагагүй бол эрхийнхээ дагуу авч үздэггүй л юм байгаа биз. Эний төлөө энийг эсэргүүцээд байх шалтаг шаардлагаа, хууль эрх зүйн талаас ч тэр, ёс суртахууны талаас байхгүй гэж би үзэж байгаа. Тийм учраас энэ заалтыг би дэмжиж байгаа юм. 

С.Төмөр-Очир: За баярлалаа. За ингээд цөөнх болсон гишүүд үг хэллээ. Байнгын хорооны саналаар сүүлийн өөрчилснөөр орж ирж байна, тэр саналыг дэмжье гэдгээр санал хураалт явуулъя. 

Бүгд 


42

Зөвшөөрсөн 
19

Татгалзсан 

23

54.8 хувийн саналаар Байнгын хорооны санал дэмжигдсэнгүй. 

За ингээд зарчмын зөрүүтэй саналаар санал хурааж дууслаа. Одоо горимын саналаар санал хураалт явуулъя. Татварын хууль тогтоомжийн биелэлтэд хийсэн шалгалтын мөрөөр авах зарим арга хэмжээний тухай УИХ-ын тогтоолын төслийг анхны хэлэлцүүлгээр батлая гэсэн Байнгын хорооны санал гарсан, Байнгын хорооны горимын саналыг дэмжье гэдгээр санал хураалт явуулъя.

Бүгд 


42

Зөвшөөрсөн 
37

Татгалзсан 

  5

88.1 хувийн саналаар горимын санал дэмжигдлээ. 

Татварын хууль тогтоомжийн биелэлтэд хийсэн шалгалтын мөрөөр авах зарим арга хэмжээний тухай УИХ-ын тогтоолыг бүхэлд нь батлая гэдгээр санал хураалт явуулъя. 

Бүгд


42

Зөвшөөрсөн 
34

Татгалзсан 

  8

81.0 хувийн саналаар Татварын хууль тогтоомжийн биелэлтэд хийсэн шалгалтын мөрөөр авах зарим арга хэмжээний тухай УИХ-ын тогтоол батлагдлаа.

За ажлын хэсгийнхэнд баярлалаа. 

За ингээд өнөөдрийн хэлэлцэх асуудал дууссан учраас чуулган өндөрлөлөө. 3 дахь өдрийн 15.00 цагт энэ чуулганы ажиллагааг өндөрлөх үйл ажиллагаа явагдана. 

Энэ өдрийн хуралдаан 18.25 цагт өндөрлөв.  


Соронзон хальснаас буулгасан:

ХУРАЛДААНЫ НАРИЙН

БИЧГИЙН ДАРГА 





С.ЭРДЭНЭЧИМЭГ


